
	  

	  

 

 

 

 

 

 

 

 
Gaman saman 

Námssamfélag heyrnarlausra nemenda og kennara þeirra 

Gígja Jónsdóttir 

 

 

 

 

 

 

 

Lokaverkefni til M.Ed.-prófs  

Uppeldis- og menntunarfræðideild  

 

 





	  

 Gaman saman  

Námssamfélag heyrnarlausra nemenda og kennara þeirra 

Gígja Jónsdóttir 

 

 

 

 

 

 

 

 

 

 

Lokaverkefni til M.Ed-prófs í sérkennslufræðum 

Leiðbeinandi: Karen Rut Gísladóttir 

 

 

Uppeldis- og menntunarfræðideild 
Menntavísindasvið Háskóla Íslands 

Júní 2016 

  



	  

	  

	  

	  

	  

	  

	  

	  

	  

	  

	  

Gaman	  saman	  

Námssamfélag	  heyrnarlausra	  nemenda	  og	  kennara	  þeirra	  

Ritgerð	  þessi	  er	  30	  eininga	  lokaverkefni	  til	  meistaraprófs	  	  

við	  uppeldis-‐	  og	  menntunarfræðideild,	  
Menntavísindasviðs	  Háskóla	  Íslands	  

Leiðbeinandi:	  Karen	  Rut	  Gísladóttir	  

©	  2016,	  Gígja	  Jónsdóttir	  	  
Lokaverkefni	  má	  ekki	  afrita	  né	  dreifa	  rafrænt	  nema	  með	  leyfi	  

höfundar.	  

Prentun:	  Háskólaprent	  
Reykjavík,	  2016	  	  



3	  

Formáli	  

Ritgerð	   þessi	   er	   30	   eininga	   (ECTS)	   meistaraprófsritgerð	   til	   fullnaðar	   M.Ed.-‐gráðu	   í	  

uppeldis-‐	   og	  menntunarfræðum,	  með	   áherslu	   á	   sérkennslufræði,	   við	  Háskóla	   Íslands.	  

Leiðbeinandi	   í	   verkefninu	   var	   Karen	   Rut	   Gísladóttir,	   lektor	   í	   kennslufræðum	   við	  

Menntavísindasvið	   Háskóla	   Íslands.	   Karen	   færi	   ég	   mínar	   bestu	   þakkir	   fyrir	   góða	  
leiðsögn,	  hvatningu	  og	  stuðning.	  Sérfræðingur	  var	  Hafdís	  Guðjónsdóttir,	  prófessor	  við	  

Menntavísindasvið	  Háskóla	  Íslands	  og	  vil	  ég	  þakka	  henni	  fyrir	  gagnlegar	  ábendingar.	  	  

Eiginmanni	  mínum	  og	  börnum	  þakka	  ég	  innilega	  fyrir	  gleðina	  sem	  þau	  færa	  mér,	  

hvatninguna,	   þolinmæðina	   og	   skilninginn	   gagnvart	   námi	   mínu.	   Einnig	   vil	   ég	   þakka	  

fjölskyldu	  minni,	  vinum	  og	  samstarfsfélögum	  fyrir	  góðan	  stuðning.	  Sérstakar	  þakkir	  vil	  
ég	   færa	   Kristbjörgu	   systir	   minni	   og	   Margréti	   vinkonu	   minni.	   Að	   lokum	   vil	   ég	   þakka	  

starfsmönnum	   SHH	   og	   öðrum	   þátttakendum	   fyrir	   gott	   samstarf	   við	   gerð	  
rannsóknarinnar.	  	  

Þetta	   lokaverkefni	   er	   samið	   af	   mér	   undirritaðri.	   Ég	   hef	   kynnt	   mér	   Siðareglur	  

Háskóla	   Íslands	   (2003,	   7.	   nóvember,	   http://www.hi.is/is/skolinn/sidareglur)	   og	   fylgt	  

þeim	  samkvæmt	  bestu	  vitund.	  Ég	  vísa	  til	  alls	  efnis	  sem	  ég	  hef	  sótt	  til	  annarra	  eða	  fyrri	  

eigin	  verka,	  hvort	  sem	  um	  er	  að	  ræða	  ábendingar,	  myndir,	  efni	  eða	  orðalag.	  Ég	  þakka	  
öllum	  sem	  lagt	  hafa	  mér	  lið	  með	  einum	  eða	  öðrum	  hætti	  en	  ber	  sjálf(ur)	  ábyrgð	  á	  því	  

sem	  missagt	  kann	  að	  vera.	  Þetta	  staðfesti	  ég	  með	  undirskrift	  minni.	  

	  

Reykjavík,	  ____.__________________	  20__	  

	  

_________________________________	   _________________________________	  



4	  

Ágrip	  	  

Samskiptamiðstöð	   heyrnarlausra	   og	   heyrnarskertra	   (SHH)	   er	   þekkingarmiðstöð	   fyrir	  

íslenskt	  táknmál.	  Gaman	  saman	  er	  heiti	  á	  námskeiði	  sem	  SHH	  stendur	  fyrir.	  Námskeiðið	  

er	   hugsað	   fyrir	   heyrnarlausa	   og	   heyrnarskerta	   nemendur,	   kennara	   þeirra	   og	   aðra	  

fagaðila	  sem	  starfa	  með	  nemendahópnum	   í	  heimaskóla.	  Ritgerðin	   lýsir	   starfsumhverfi	  

námskeiðsins	  og	  sýnir	  fram	  á	  hvernig	  það	  styður	  við	  nám	  og	  kennslu	  heyrnarlausra	  og	  

heyrnarskertra	   nemenda.	   Tilgangur	   rannsóknarinnar	   er	   að	   varpa	   ljósi	   á	   starf	   SHH.	  

Markmiðið	   er	   að	   skilja	   námstækifæri	   í	   því	   námsumhverfi	   sem	   SHH	   skapar	   fyrir	  

heyrnarlausa	  og	  heyrnarskerta	  nemendur	  með	  það	  fyrir	  augum	  að	  kveikja	  umræðu	  um	  

þá	  þætti	  sem	  skipta	  máli	  í	  námi	  þessa	  nemendahóps.	  Rannsóknarsniðið	  er	  frásagnarrýni	  

þar	   sem	   rýnt	  er	   í	   sögu	  námskeiðsins	  og	  upplifun	  nokkurra	  þátttakenda	  en	  markmiðið	  

með	   þessu	   er	   að	   varpa	   ljósi	   á	   eðli	   þeirrar	   starfsemi	   sem	   SHH	   býður	   upp	   á.	  

Þátttakendurnir	   í	   rannsókninni	  eru	  starfsmenn	  SHH	  og	  þeir	  kennarar,	  þroskaþjálfar	  og	  

leiðbeinendur	   sem	   sækja	   reglulega	   námskeiðið,	   alls	   er	   um	   11	   þátttakendur	   að	   ræða.	  

Gögn	   rannsóknarinnar	   voru	   þátttaökuathuganir	   sem	   stóðu	   frá	   október	   2014	   til	   apríl	  

2015,	  alls	  var	  um	  að	  ræða	  11	  skipti,	  2	  klukkustundir	  í	  senn.	  Einnig	  voru	  tekin	  viðtöl	  við	  

þrjá	   kennara	   sem	  mæta	   reglulega	  með	   nemendum	   sínum	   á	   námskeiðið.	  Niðurstöður	  

benda	   til	   þess	   að	   á	   SHH	   megi	   finna	   námsumhverfi	   sem	   byggir	   á	   virðingu,	   gleði	   og	  

sameiginlegri	  ábyrgð.	  Námskeiðið	  veitir	  heyrnarlausum	  nemendum	  vettvang	  til	  að	  taka	  

þátt	   í	  menningu	  heyrnarlausra,	  sem	  þeir	   fá	  annars	  takmarkaðan	  aðgang	  að.	   Í	  gegnum	  

þátttöku	   á	   námskeiðinu	   fá	   nemendur	   tækifæri	   til	   að	   efla	   færni	   í	   táknmáli	   og	   kynnast	  

öðrum	   einstaklingum	   sem	   deila	   sama	   reynsluheimi.	   Niðurstöður	   benda	   jafnframt	   til	  

þess	  að	  þátttaka	  kennara	  á	  námskeiðinu	  rjúfi	  einangrun	  í	  starfi	  og	  gefi	  þeim	  tækifæri	  á	  

faglegri	   fræðslu	  og	  umræðu	  um	  málefni	  heyrnarlausra,	   stuðning	  og	   ráðgjöf	   í	   kennslu.	  

Auk	  þess	  fá	  þeir	  tækifæri	  til	  að	  þjálfa	  eigin	  samskiptahæfni	  á	  táknmáli	  svo	  þeir	  geti	  átt	  í	  

betri	  samskiptum	  við	  nemendur	  sína.	  Einnig	  gefur	  námskeiðið	  kennurunum	  tækifæri	  til	  

að	  kynnast	  nýjum	  hliðum	  á	  nemendum	  þar	  sem	  þeir	  fylgjast	  með	  þeim	  í	  samskiptum	  á	  

táknmáli	  við	  jafnaldra	  og	  fullorðna.	  	  

Abstract	  

Fun	  together:	  Learning	  community	  of	  students	  who	  are	  deaf	  and	  their	  teachers	  

The	  Communication	  Center	   for	   the	  Deaf	  and	  Hearing	   Impaired	  also	  known	  as	  SHH,	   is	  

the	  headquarters	  for	  learning	  sign	  language	  in	  Iceland.	  The	  SHH	  center	  has	  a	  teaching	  

seminar	  named	  Gaman	  saman	   (Fun	   together).	   The	  main	  objective	  of	   the	  course	   is	   to	  

bring	   together	   students	  who	   are	   deaf	   and	   hard	   of	   hearing,	   their	   teachers	   and	   other	  

specialists	   from	   the	   public	   schools	   working	   with	   this	   students	   on	   a	   daily	   basis.	   This	  

master	  thesis	  focuses	  on	  the	  learning	  environment	  the	  course	  offers	  and	  explores	  how	  

it	  provides	  support	  for	  the	  education	  for	  this	  student	  population.	  The	  main	  objective	  is	  

to	   illuminate	  how	   the	  environment	   surrounding	   the	   course	   is	  beneficial	   for	  everyone	  

involved.	  The	  goal	  is	  to	  understand	  the	  teaching	  opportunities	  that	  the	  SHH	  creates	  for	  

its	   students	  and	  to	  spark	  a	  discourse	  about	  what	  aspects	  are	   important	   to	  nurture	   in	  

the	  education	  of	  this	  particular	  group	  of	  students.	  The	  research	  methodology	  used	  to	  

gather	  and	  work	  with	  data	  is	  narrative	  inquiry,	  where	  we	  take	  a	   look	  over	  the	  history	  

and	  scope	  of	   the	  seminar	  as	  well	  as	   the	  participants	   to	  understand	  the	  nature	  of	   the	  

operation	   that	   SHH	   offers.	   The	   focus	   of	   this	   study	   are	   particularly	   the	   teachers,	  

developmental	  therapists	  and	  instructors	  that	  utilize	  the	  course	  on	  a	  regular	  basis.	  Data	  

was	  collected	  in	  the	  form	  of	  participant	  observations	  at	  the	  seminars	  headquarters	  and	  

through	   interviews	  with	   three	   teachers	   that	  attended	   the	  course	  with	   their	   students.	  

The	   findings	   of	   the	   study	   suggest	   that	   the	   educational	   environment	   provided	   by	   the	  

SHH	   is	   built	   on	   respect,	   joy	   and	   communal	   sense	   of	   accountability.	   The	   course	   gives	  

deaf	  and	  hearing	  impaired	  students	  a	  platform	  to	  partake	  and	  create	  their	  own	  culture,	  

which	  otherwise	  they	  would	  have	   limited	  access	  to.	  With	  participation	   in	  the	  seminar	  

these	   students	   got	   a	   chance	   to	   interact	  with	   each	   other,	   share	   and	   learn	   from	   each	  

other	  experiences	  as	  well	  as	  strengthening	  their	  sign	  language	  skills.	  Furthermore,	  the	  

findings	   of	   this	   research	   indicate	   that	   through	   their	   involvement	   in	   the	   course	   the	  

teachers	  break	  through	  their	  own	  social	  isolation	  in	  their	  work	  place	  and	  it	  gives	  them	  

an	   opportunity	   to	   expand	   their	   knowledge	   and	   understanding	   what	   is	   important	   in	  

working	  with	   students	  who	  are	  deaf.	   Furthermore,	   it	   opens	  up	  a	  discussion	   amongst	  

themselves	  regarding	  the	  issues	  that	  students	  who	  are	  deaf	  and	  hearing	  impaired	  face,	  

as	  well	  as	  finding	  peer	  support	  and	  learning	  new	  teaching	  strategies	  and	  methods	  for	  

the	  future	  work.	  The	  benefits	  for	  the	  teachers	  and	  everyone	  involved	  are	  multi-‐faceted.	  

Teachers	   and	   instructors	   hone	   their	   sign	   language	   skills	  making	   them	   better	   able	   to	  

communicate	  with	  students.	  Additionally,	  the	  course	  gives	  the	  teachers	  an	  insight	  into	  

the	   lives	   of	   their	   students	   seeing	   them	   in	   an	   alternative	   setting	   interacting	  with	   kids	  

their	  age	  and	  adults	  alike	  through	  sign	  language.	  

	  



8	  

Efnisyfirlit	  

Formáli	  ..............................................................................................................................	  3	  

Ágrip	  ..................................................................................................................................	  4	  

Abstract	  .............................................................................................................................	  6	  

1	   Inngangur	  ....................................................................................................................	  11	  

1.1	   Kveikjan	  að	  rannsókninni	  ............................................................................................	  12	  

1.2	   Markmið	  og	  tilgangur	  rannsóknarinnar	  ......................................................................	  13	  

1.3	   Uppbygging	  ritgerðar	  ..................................................................................................	  13	  

2	   Fræðilegur	  bakgrunnur	  ...............................................................................................	  15	  

2.1	   Ólík	  sjónarhorn	  á	  heyrnarleysi	  ....................................................................................	  15	  

2.1.1	   Læknisfræðilegt	  sjónarhorn	  .................................................................................	  15	  
2.1.2	   Félags-‐	  og	  menningarlegt	  sjónarhorn	  ...................................................................	  17	  

2.2	   Menning	  heyrnarlausra	  ...............................................................................................	  19	  

2.2.1	   Sjálfsmynd	  heyrnarlausra	  .....................................................................................	  20	  

2.3	   Námsumhverfi	  .............................................................................................................	  22	  

2.3.1	   Málumhverfi	  .........................................................................................................	  22	  

2.4	   Hlutverk	  SHH	  ...............................................................................................................	  24	  

2.5	   Hlutverk	  og	  ábyrgð	  kennara	  ........................................................................................	  25	  

2.6	   Fagmennska	  kennara	  ..................................................................................................	  26	  

2.7	   Faglegt	  námssamfélag	  .................................................................................................	  28	  

2.8	   Menntasaga	  heyrnarlausra	  .........................................................................................	  28	  

2.8.1	   Upphaf	  kennslu	  heyrnarlausra	  .............................................................................	  29	  

2.8.2	   Talmálsstefnan	  .....................................................................................................	  30	  

2.8.3	   Alhliða	  boðskipti	  ...................................................................................................	  31	  

2.8.4	   Kennsla	  byggð	  á	  menningu	  heyrnarlausra	  ...........................................................	  32	  

2.8.5	   Kennsla	  byggð	  á	  hugmyndafræði	  skóla	  án	  aðgreiningar	  ......................................	  33	  

2.8.6	   Samruni	  Vesturhlíðarskóla	  og	  Hlíðaskóla	  .............................................................	  35	  

2.9	   Samantekt	  ...................................................................................................................	  36	  

3	   Frásagnarrýni	  ..............................................................................................................	  38	  



9	  

3.1	   Bakgrunnur	  rannsakanda	  ............................................................................................	  38	  

3.2	   Rannsóknaraðferð	  .......................................................................................................	  38	  

3.2.1	   Lykilhugtök	  í	  frásagnarrýni	  ...................................................................................	  39	  

3.3	   Vettvangurinn	  á	  Gaman	  saman	  ...................................................................................	  40	  

3.4	   Þátttakendur	  ................................................................................................................	  41	  

3.4.1	   Viðmælendur	  ........................................................................................................	  41	  

3.4.2	   Hulda	  ....................................................................................................................	  41	  

3.4.3	   Nína	  ......................................................................................................................	  42	  
3.4.4	   María	  ....................................................................................................................	  43	  

3.5	   Gagnaöflun	  ..................................................................................................................	  44	  

3.5.1	   Þátttökuathugun	  ..................................................................................................	  44	  

3.5.2	   Námsáætlanir	  .......................................................................................................	  45	  

3.5.3	   Hljóðupptökur	  ......................................................................................................	  45	  
3.5.4	   Viðtöl	  ....................................................................................................................	  45	  

3.6	   Gagnagreiningarferli	  ....................................................................................................	  47	  

3.7	   Siðfræðileg	  atriði	  .........................................................................................................	  49	  

4	   Námsumhverfi	  nemenda	  á	  námskeiðinu	  .....................................................................	  51	  

4.1	   Nemendur	  á	  Gaman	  saman	  ........................................................................................	  51	  

4.2	   Málumhverfið	  á	  námskeiðinu	  ......................................................................................	  53	  

4.2.1	   Málörvun	  fyrir	  nemendur	  .....................................................................................	  56	  
4.2.2	   Fyrirmyndir	  í	  táknmáli	  ..........................................................................................	  57	  

4.3	   Að	  læra	  í	  gegnum	  leik	  ..................................................................................................	  58	  

4.3.1	   Óskráðar	  reglur	  og	  ólíkir	  heimar	  ...........................................................................	  59	  

4.4	   Að	  halda	  sögunni	  lifandi	  ..............................................................................................	  60	  

4.5	   Tengsl	  ritmáls	  og	  táknmáls	  ..........................................................................................	  62	  

4.6	   Að	  skapa	  samfélag	  heyrnarlausra	  ................................................................................	  63	  

4.7	   Samantekt	  ....................................................................................................................	  65	  

5	   Námssamfélag	  kennara	  ..............................................................................................	  66	  

5.1	   Fyrirkomulag	  fundarins	  ................................................................................................	  66	  

5.2	   Skóli	  án	  aðgreiningar	  og	  heyrnarlausir	  nemendur	  ......................................................	  68	  

5.2.1	   Mismunandi	  túlkun	  ..............................................................................................	  69	  

5.3	   Þekking	  og	  reynsla	  í	  málefnum	  heyrnarlausra	  .............................................................	  71	  



10	  

5.4	   Ólíkir	  heimar	  á	  jafningjagrundvelli	  ..............................................................................	  72	  

5.5	   Þróun	  fagmennsku	  ......................................................................................................	  73	  

5.6	   Að	  búa	  nemendum	  viðeigandi	  námsumhverfi	  ............................................................	  75	  

5.7	   Málumhverfi	  við	  hæfi	  ..................................................................................................	  76	  

5.8	   Samantekt	  ...................................................................................................................	  78	  

6	   Umræða	  ......................................................................................................................	  79	  

6.1	   Námstækifæri	  nemenda	  .............................................................................................	  79	  

6.2	   Námssamfélag	  kennara	  ...............................................................................................	  83	  

7	   Lokaorð	  .......................................................................................................................	  87	  

Heimildaskrá	  .....................................................................................................................	  89	  

Viðauki	  1:	  Spurningarammi	  ...............................................................................................	  97	  

Viðauki	  2:	  Samþykkisblað	  ..................................................................................................	  99	  

	  



11	  

1 Inngangur	  	  

Samkvæmt	  opinberri	  menntastefnu	  skóla	  án	  aðgreiningar	  eiga	  allir	  jafnan	  rétt	  á	  að	  vera	  

virkir	  þátttakendur	  í	  sínum	  heimaskóla	  (Mennta-‐	  og	  menningarmálaráðuneytið,	  2011).	  

Táknmál	  er	  viðurkennt	  sem	  fyrsta	  mál	  heyrnarlausra	  og	  er	  réttur	  þeirra	  til	  að	   læra	  og	  

nota	  íslenskt	  táknmál	  festur	  í	  lög	  (lög	  um	  stöðu	  íslenskrar	  tungu	  og	  íslensks	  táknmáls	  nr.	  

61/2011).	  	  

Samskiptamiðstöð	  heyrnarlausra	  og	  heyrnarskertra	   (SHH)	  er	  opinber	   stofnun	  og	  

fellur	   starfsemi	   hennar	   undir	   lög	   og	   reglugerðir	   sem	   móta	   starf	   hennar.	   SHH	   er	  

þekkingarmiðstöð	  fyrir	   íslenskt	  táknmál	  og	  sinnir	  stofnunin	  meðal	  annars	  því	  hlutverki	  
að	  stuðla	  að	  jafnrétti	  heyrnarlausra	  sem	  víðast	  í	  þjóðfélaginu.	  Stofnuninni	  er	  jafnframt	  

ætlað	   að	   hafa	   samstarf	   við	   aðrar	   opinberar	   stofnanir	   og	   er	   sérstök	   áhersla	   lögð	   á	  
þjónustu	   við	   börn	   á	   máltökualdri	   og	   nemendur	   á	   öllum	   skólastigum	   (lög	   um	  
Samskiptamiðstöð	  heyrnarlausra	  og	  heyrnarskertra	  nr.	  129/1990).	  

Heyrnarlausir	  nemendur	  sækja	  nám	  sitt	  víðsvegar	  um	  landið	   líkt	  og	   lög	  gera	  ráð	  
fyrir	  en	  samkvæmt	  upplýsingum	  frá	  Heyrnar-‐	  og	  talmeinastöð	  Íslands	  má	  gera	  ráð	  fyrir	  

að	   um	   260	   heyrnarskertir	   og	   heyrnarlausir	   nemendur	   stundi	   nám	   á	   Íslandi	   í	   dag	  
(Kristján	   Sverrisson,	   munnleg	   heimild,	   21.	   mars	   2016).	   Rannsóknir	   sýna	   að	   það	   er	  
nauðsynlegt	   fyrir	   heyrnarlausa	   nemendur	   að	   nám	   þeirra	   byggi	   á	   menningu	  

heyrnarlausra	  og	  kennsla	  fari	  fram	  á	  táknmáli	  (Humphries	  og	  Macdougall,	  2000;	  Karen	  

Rut	  Gísladóttir,	  2011;	  2014).	  Hlíðaskóli	  er	  eini	  skólinn	  á	  landinu	  sem	  skilgreinir	  sig	  sem	  
tvítyngdan	  skóla	  því	  táknmál	  og	  íslenskt	  talmál	  eiga	  að	  vera	  jafnrétthá	  innan	  skólans.	  Í	  

Hlíðaskóla	  vinnur	  fagfólk	  sem	  býr	  yfir	  persónulegri	  reynslu	  af	  málefnum	  heyrnarlausra	  

sem	  og	   aðrir	   fagmenn	   sem	   tala	   táknmál	   (Hlíðaskóli,	   2014).	   Í	   skólum	  þar	   sem	  eru	   fáir	  

heyrnarlausir	   nemendur	   getur	   verið	   erfitt	   að	   byggja	   upp	   viðeigandi	   mál-‐	   og	  

námsumhverfi.	   Því	   hefur	   SHH	   haft	   frumkvæði	   að	   samvinnu	   við	   skólastofnanir	   til	   að	  

mæta	  þörfum	  heyrnarlausra	  nemenda.	  	  

Gaman	  saman	  er	  heiti	  á	  námskeiði	  sem	  SHH	  stendur	  fyrir.	  Námskeiðið	  er	  hugsað	  

fyrir	  heyrnarlausa	  og	  heyrnarskerta	  nemendur	  og	  kennara	  þeirra	  eða	  aðra	  fagaðila	  sem	  

halda	   utan	   um	   þeirra	   mál	   og	   vinna	   með	   þeim	   í	   þeirra	   heimaskóla.	   Markmið	  
námskeiðsins	  er	  málörvun	  á	   íslensku	   táknmáli	   fyrir	  heyrnarlausa	  nemendur	  ásamt	  því	  

að	  veita	  kennurum	  þeirra	  vettvang	  til	  þess	  að	  efla	  færni	  sína	  í	  íslensku	  táknmáli	  og	  bæta	  

þekkingu	  á	  menningu	  og	  sögu	  heyrnarlausra	  á	  Íslandi.	  

1.1 Kveikjan	  að	  rannsókninni	  
Áhugi	  minn	  á	   táknmáli	  og	   táknmálstalandi	  einstaklingum	  kviknaði	   fyrir	  mörgum	  árum	  

þegar	   ég	   kynntist	   ungri	   stelpu.	   Hún	   var	   heyrnarlaus	   og	   talaði	   táknmál	   til	   að	   eiga	  

samskipti	   við	   fólk.	   Þessi	   stelpa	   gaf	   mér	   nýja	   sýn	   á	   lífið.	   Þegar	   hún	   sagði	   mér	   frá	  
samskiptum	   sínum	   við	   sína	   nánustu	   vakti	   hún	   áhuga	   minn	   á	   stöðu	   heyrnarlausra,	  

táknmálinu	  og	  þeirra	  menningarheimi.	  Hún	  sagðist	  geta	  rætt	  við	  móður	  sína	  um	  ýmsa	  

hluti	  eins	  og	  hvað	  ætti	  að	  vera	   í	  matinn	  og	  skipulag	  vikunnar	  en	  samskipti	  þeirra	  ristu	  
ekki	   dýpra	   en	   það.	   Hún	   hafði	   aldrei	   getað	   rætt	   við	   móður	   sína	   um	   sínar	   dýpstu	  

tilfinningar	  og	   langanir,	  um	  hugsanir	  sínar	  og	  vangaveltur,	  um	  lífið	  og	  framtíðina.	  Hún	  

fékk	   reyndar	   tækifæri	   til	   að	   ræða	   við	   móður	   sína	   á	   þessum	   nótum	   þegar	   hún	   hafði	  
táknmálstúlk	  sér	  við	  hlið.	  Það	  er	  þó	  ekki	  það	  sama	  og	  að	  eiga	  hjartnæmt	  samtal,	  aðeins	  

tvær	   saman	  eða	  þegar	  þörfin	  og	   löngunin	  kemur	   til	   þess	  að	  geta	   rætt	   saman	  um	  hin	  

ýmsu	   málefni.	   Faðir	   hennar	   hafði	   aldrei	   lært	   táknmál	   né	   aðrir	   fjölskyldumeðlimir.	  
Stelpan	  átti	  erfitt	  með	  að	  sætta	  sig	  við	  að	  geta	  ekki	   talað	  við	   fjölskylduna	  sína	  og	  gat	  

ekki	   skilið	  af	  hverju	   fjölskyldumeðlimir	  höfðu	  ekki	   lagt	  meira	  á	   sig	   til	  þess	  að	  geta	  átt	  

eðlilega	  og	  góð	  samskipti	  við	  hana.	  	  

Á	   þessum	   tíma	   vissi	   ég	   ekki	   að	   þessi	   reynsla	   hennar	   er	   sammerkt	   mörgum	  

heyrnarlausum	  einstaklingum	   (Valgerður	   Stefánsdóttir,	   2005).	  Nokkrum	  árum	  eftir	   að	  

ég	  kynntist	  ungu	  stelpunni	  fékk	  systursonur	  minn	  heilahimnubólgu.	  Það	  kom	  fljótt	  í	  ljós	  

að	  heilahimnubólgan	  hafði	  skaðað	  heyrn	  hans	  og	  því	  var	  nauðsynlegt	  að	  bregðast	  fljótt	  
við.	  Hann	  fór	  í	  kuðungsígræðslu	  sem	  gekk	  vonum	  framar	  og	  heyrir	  hann	  vel	  í	  dag	  þegar	  

hann	  er	  með	   tækin	   á	   sér.	   Foreldrar	  hans	   sáu	   strax	   að	  þegar	  heyrnartækin	   voru	   tekin	  

niður	  hafði	  hann	  litlar	  bjargir	  til	  þess	  að	  gera	  sig	  skiljanlegan	  eða	  skilja	  aðra.	  Þau	  ákváðu	  
því	  að	  leggja	  áherslu	  á	  að	  hann	  lærði	  íslenskt	  táknmál	  og	  með	  það	  að	  markmiði	  höfðu	  

þau	  samband	  við	  SHH.	  Fjölskyldan	   lagði	  öll	  áherslu	  á	  að	   læra	  þetta	  nýja	  mál	  hans	  því	  

björgin	  er	  ekki	  mikil	  ef	  fjölskylda	  hans	  sem	  lifir	  og	  hrærist	  með	  honum	  alla	  daga	  getur	  
ekki	   skilið	   hann.	   SHH	   heldur	   námskeið	   einu	   sinni	   í	   mánuði	   fyrir	   fjölskyldu	   og	   vini	  

táknmálstalandi	  barna	  sem	  ég	  og	  stórfjölskyldan	  mín	  mætum	  á	  en	  ég	  vil	  gjarnan	   læra	  

meira.	   Ég	   hugsa	   til	   ungu	   stúlkunnar	   sem	   ég	   kynntist	   fyrir	  mörgum	   árum	   síðan	   og	   þá	  
gæfu	  að	  geta	  átt	  góð	   samskipti	   við	   fjölskylduna.	  Ég	  ætla	  að	  nýta	  mér	  þá	   reynslu	   sem	  

hún	  gaf	  mér	  og	  leggja	  mig	  fram	  um	  að	  kynnast	  máli	  og	  menningu	  heyrnarlausra	  svo	  ég	  

geti	   átt	   innihaldsríkar	   samræður	   við	   frænda	  minn	   þegar	   hann	   eldist,	   á	   því	   tungumáli	  

sem	   hann	   velur	   að	   styðjast	   við	   hverju	   sinni.	   Hvort	   sem	   um	   verður	   að	   ræða	   íslenskt	  

talmál	  eða	   íslenskt	   táknmál.	  Því	  hef	  ég	  valið	  að	  nýta	  þetta	   tækifæri	   sem	   lokaritgerðin	  

gefur	  mér	  til	  að	  kynnast	  betur	  táknmáli	  og	  þeim	  menningarheimi	  sem	  litli	  frændi	  minn	  
tilheyrir.	  

1.2 Markmið	  og	  tilgangur	  rannsóknarinnar	  
Tilgangur	   rannsóknarinnar	   er	   að	   varpa	   ljósi	   á	   það	   starf	   sem	   SHH	   vinnur	   að	   fyrir	  
táknmálstalandi	   nemendur	   og	   kennara	   þeirra.	   Markmið	   rannsóknarinnar	   er	   að	   skilja	  

námstækifærin	  í	  námsumhverfinu	  sem	  SHH	  skapar	  fyrir	  heyrnarlausa	  og	  heyrnarskerta	  

nemendur	  með	  það	  fyrir	  augum	  að	  kveikja	  umræðu	  um	  þá	  þætti	  sem	  skipta	  máli	  í	  námi	  
þessa	   nemendahóps.	   Markmiðið	   er	   jafnframt	   að	   rannsaka	   á	   hvaða	   hátt	   námskeiðið	  

Gaman	  saman	  gagnast	  kennurum	  heyrnarlausra	  nemenda	  í	  starfi	  og	  skoða	  á	  hvaða	  hátt	  

námskeiðið	   hjálpar	   þeim	   að	   verða	   betur	   til	   þess	   fallnir	   að	   huga	   að	   þörfum	  nemenda	  
sinna	  svo	  þeir	  geti	  notið	  sín	  í	  skóla	  og	  námi.	  	  	  

Leitast	  var	  við	  að	  svara	  eftirfarandi	  rannsóknarspurningum:	  	  

Hvers	   konar	   námstækifæri	   felast	   í	   því	   málumhverfi	   sem	   SHH	   skapar	  

heyrnarlausum	  nemendum	  í	  gegnum	  námskeiðið	  Gaman	  saman?	  	  

Hvernig	   styður	   það	   námssamfélag	   sem	   til	   er	   á	   SHH	   við	   kennara	   heyrnarlausra	  

nemenda	  í	  grunnskólum	  landsins?	  

1.3 Uppbygging	  ritgerðar	  
Ritgerðin	  skiptist	  í	  sex	  meginkafla.	  Í	  fyrsta	  kafla	  hefur	  verið	  farið	  yfir	  ástæður	  fyrir	  vali	  á	  

efni	   rannsóknar,	   tilgang	   hennar	   og	   markmið.	   Í	   öðrum	   kafla	   er	   fjallað	   um	   fræðilegar	  

undirstöður	   sem	   rannsóknin	   byggir	   á.	   Helst	   ber	   að	   nefna	   hin	   ólíku	   sjónarhorn	   sem	  

gefast	   á	   heyrnarleysi	   og	   áhrif	   þessara	   sjónarhorna	   á	   líf	   og	   menntun	   heyrnarlausra.	  

Fjallað	  verður	  um	  sjálfsmynd	  heyrnarlausra,	  menningu	  þeirra	  og	  mikilvægi	  þess	  að	  huga	  

að	  náms-‐	  og	  málumhverfi	  heyrnarlausra	  nemenda.	  Greint	  verður	  frá	  hlutverki	  SHH,	  þar	  

sem	   stofnunin	   gegnir	   veigamiklu	   hlutverki	   sem	   þekkingarmiðstöð	   íslensks	   táknmáls	   í	  

þessu	   verkefni.	   Fjallað	   verður	   um	  hlutverk	   og	   ábyrgð	   kennara,	   fagmennsku	   þeirra	   og	  

mikilvægi	  þess	   að	  þeir	  hafi	   vettvang	   til	   samræðna	  og	   ígrundunar	  um	  starf	   sitt.	   Einnig	  

verður	  greint	  frá	  menntasögu	  heyrnarlausra.	  

Í	   þriðja	   kafla	   er	   fjallað	   um	   aðferðafræði	   rannsóknarinnar.	   Rannsóknarsniðið	   er	  

frásagnarrýni,	  greint	  verður	  frá	  aðferðum	  frásagnarrýni	  og	  lykilhugtökum.	  Einnig	  verður	  

greint	   frá	  gagnaöflun	  og	  því	   ferli	   sem	  fram	  fór	  við	  greiningu	  gagna.	  Að	  síðustu	  verður	  

farið	  yfir	  siðfræðileg	  atriði.	  	  

Í	  fjórða	  kafla	  eru	  dregnar	  saman	  helstu	  niðurstöður	  rannsóknarinnar	  sem	  snúa	  að	  

málumhverfi	  nemenda	  og	  námstækifærum	  þeirra	  á	  námskeiðinu	  Gaman	  saman.	  

Í	  fimmta	  kafla	  er	  fjallað	  um	  þá	  kennara	  sem	  mæta	  á	  námskeiðið	  með	  nemendum	  

sínum.	  Dregnar	  eru	   fram	  sögur	  þeirra	  sem	  eru	   til	  þess	   fallnar	  að	  varpa	   ljósi	  á	  hvernig	  
námssamfélagið	  sem	  SHH	  hefur	  skapað	  getur	  veitt	  kennurum	  heyrnarlausra	  nemenda	  

stuðning	   í	   starfi.	   Í	   sjötta	   kafla	   má	   finna	   umræðu	   þar	   sem	   helstu	   niðurstöður	  

rannsóknarinnar	   eru	   settar	   í	   samhengi	   við	   fræðilega	   umfjöllun	   og	  

rannsóknarspurningar.	  Í	  sjöunda	  og	  síðasta	  kaflanum	  má	  finna	  lokaorð	  ritgerðarinnar.	  

2 Fræðilegur	  bakgrunnur	  

Í	  eftirfarandi	  kafla	  verður	  fjallað	  um	  þær	  fræðilegu	  undirstöður	  sem	  rannsóknin	  byggir	  

á.	  Greint	   verður	   frá	   ólíkum	   sjónarhornum	  á	   heyrnarleysi,	  menningu	  heyrnarlausra	   og	  

sjálfsmynd	  þeirra.	   Fjallað	   verður	   um	  hvetjandi	   námsumhverfi	   heyrnarlausra	  nemenda	  

og	  greint	  frá	  hlutverki	  Samskiptamiðstöðvar	  heyrnarlausra	  og	  heyrnarskerta	  í	  tengslum	  

við	  nám	  og	  kennslu	  heyrnarlausra	  nemenda.	  Þá	  verður	  fjallað	  um	  fagmennsku	  kennara	  

og	  þá	  ábyrgð	  sem	  er	  lögð	  á	  herðar	  þeirra	  við	  að	  veita	  heyrnarlausum	  nemendum	  náms-‐	  
og	   félagsumhverfi	   við	   hæfi.	   Að	   lokum	   verður	   fjallað	   um	  menntasögu	   heyrnarlausra	   í	  

tengslum	  við	  stefnur	  í	  menntamálum.	  	  

2.1 Ólík	  sjónarhorn	  á	  heyrnarleysi	  
Heyrnarleysi	  og	  heyrnarskerðing	  er	  skilgreind	  út	  frá	  ákveðnum	  viðmiðum	  sem	  mæld	  eru	  
í	   desíbilum.	   Þessi	   viðmið	   gefa	   til	   kynna	   hvort	   um	   skerta	   heyrn	   sé	   að	   ræða	   eða	  

heyrnarleysi.	   Ef	   einstaklingur	   mælist	   með	   heyrn	   verri	   en	   50	   dB	   er	   um	   mikla	  
heyrnarskerðingu	   að	   ræða.	   Þegar	  mæling	   reynist	   vera	   verri	   en	   90	   dB	   er	   talað	   um	  að	  
viðkomandi	   sé	   heyrnarlaus	   eða	   heyri	   nánast	   ekki	   neitt	   (Heyrnar-‐	   og	   talmeinastöð	  

Íslands,	   e.d.).	   Til	   eru	   ólíkar	   leiðir	   við	   að	   skilja	   heyrnarleysi.	   Mótsagnakenndustu	  
hugmyndirnar	   eru	   annars	   vegar	   læknisfræðilega	   sjónarhornið	   þar	   sem	   litið	   er	   á	  

heyrnarleysi	   sem	   læknisfræðilega	   skerðingu	   og	   hins	   vegar	   félags-‐	   og	   menningarlega	  

sjónarhornið	   þar	   sem	   litið	   er	   á	   heyrnarleysi	   sem	   leið	   til	   að	   skilja	   og	   upplifa	   heiminn	  
(Wilcos,	   2004).	   Í	   undirköflunum	   hér	   að	   aftan	   verður	   gerð	   grein	   fyrir	   þessum	   ólíku	  

sjónarhornum.	  

2.1.1 Læknisfræðilegt	  sjónarhorn	  

Læknisfræðilega	  sjónarhornið	  á	  heyrnarleysi	  og	  heyrnarskerðingu	  hefur	  verið	   ríkjandi.	  
Þar	  er	  lögð	  áhersla	  á	  að	  greina	  vandann	  og	  hefja	  meðferð	  við	  honum.	  Litið	  er	  svo	  á	  að	  

heyrnarleysi	  sé	  fötlun	  sem	  býr	  í	  einstaklingnum	  og	  sú	  skerðing	  sem	  hann	  kann	  að	  búa	  

við	   er	   talin	   vera	   orsök	   ýmissa	   vandamála.	   Í	   þessu	   samhengi	   er	   oft	   horft	   framhjá	   því	  
hvernig	   áhrif	   umhverfis	   og	   ólíkra	   aðstæðna	   ýmist	   hvetja	   einstaklinginn	   til	   þátttöku	   í	  

samfélaginu	  eða	  setja	  honum	  hömlur	  (Barnes,	  Mercer	  og	  Shakespeare,	  1999;	  Rannveig	  

Traustadóttir,	   2003b;	   2006;	   Wilcox,	   2004).	   Markmiðið,	   út	   frá	   hinu	   læknisfræðilega	  
sjónarhorni,	   er	  því	   að	  greina	  heyrnarleysi	  og	  bregðast	   við	  eins	   fljótt	  og	  auðið	  er	  með	  

tækni	  sem	  er	  til	  þess	  gerð	  að	  breyta	  eða	  lækna	  ástandið	  (Valente,	  2011;	  Wilcox,	  2004).	  

Læknisfræðileg	   áhersla	   á	   heyrnarleysi	   er	   í	   andstöðu	   við	   áherslur	   innan	   samfélags	  

heyrnarlausra.	  Í	  þeirra	  huga	  er	  heyrnarleysi	  og	  táknmál	  samofið	  sjálfsmynd	  þeirra,	  ekki	  
ástand	  sem	  þarf	  að	  lækna.	  	   	  

Læknisfræðileg	   viðbrögð	   við	   heyrnarleysi	   ákvarðast	   út	   frá	   þeirri	   greiningu	   og	  

viðmiðum	   sem	   greint	   hefur	   verið	   frá.	   Ef	   einstaklingur	   mælist	   með	   heyrnarskerðingu	  

getur	   viðkomandi	   fengið	   heyrnartæki	   sem	   eru	   til	   þess	   gerð	   að	  magna	   upp	   hljóð	   svo	  
viðkomandi	  heyri	  betur.	  Ef	  einstaklingur	  greinist	  með	  heyrnarleysi	  og	   ljóst	  er	  að	  hann	  

getur	   ekki	   nýtt	   sér	   hefðbundin	   heyrnartæki	   stendur	   honum	   til	   boða	   að	   fara	   í	  

kuðungsígræðslu	   (ígrætt	   heyrnartæki).	   Þá	   er	   um	   læknisfræðilegt	   inngrip	   að	   ræða	   þar	  
sem	  ígrædd	  eru	   í	  einstaklinginn	  rafeindatæki	  sem	  eiga	  að	  gefa	  skynjun	  á	  hljóði	  og	  þar	  

með	   heyrn	   (O‘Neill,	   Lutman,	   Archbold,	   Gregory	   og	   Nikolopoulos,	   2004).	   Að	   inngripi	  

loknu	   tekur	  við	  eftifylgni	  af	  hendi	   sérfræðinga	  þar	   sem	  nauðsynlegt	  er	  að	   stilla	   tækin	  
rétt	  (Datta	  og	  Harbor,	  e.d.).	  Sú	  tækni	  sem	  stendur	  heyrnarskertum	  og	  heyrnarlausum	  til	  

boða	  og	  heyrnarmælingin	  sem	  slík	  er	  af	  læknisfræðilegum	  toga.	  Það	  er	  þó	  mikilvægt	  að	  

gerð	  sé	  grein	  fyrir	  þeirri	  staðreynd	  að	  þrátt	  fyrir	  tækni	  og	  inngrip	  lækna	  þá	  er	  í	  raun	  ekki	  
um	   lækningu	   að	   ræða	   (Gregory,	   2002),	   ekki	   frekar	   en	   að	   lamaður	   einstaklingur	   geti	  

talist	  læknaður	  þó	  hann	  geti	  farið	  á	  milli	  staða	  í	  hjólastól.	  Um	  tæki	  er	  að	  ræða	  sem	  ekki	  

er	  hægt	  að	  nota	  við	  allar	  aðstæður,	  líkt	  og	  þegar	  farið	  er	  í	  sund	  eða	  ef	  tækin	  hreinlega	  
bregðast.	   Því	   er	   það	   svo	   að	   einstaklingur	   með	   heyrnartæki	   eða	   kuðungsígræðslu	   er	  

ennþá	  heyrnarlaus	  (Gregory,	  2002).	  Önnur	  staðreynd	  sem	  mikilvægt	  er	  að	  draga	  fram	  
er	   að	   kuðungsígræðsla	   virkar	   ekki	   eins	   hjá	   öllum	   (Cooper,	   H.	   R.,	   2006;	   Kral,	  

Kronenberger,	   Pisoni	   og	   O´Donoghue,	   2016).	   Um	   flókna	   tækni	   er	   að	   ræða	   og	   ýmsar	  

breytur	  sem	  búa	  innra	  með	  hverjum	  og	  einum	  hafa	  áhrif	  á	  virkni	  og	  útkomu.	  Þetta	  geta	  

verið	  breytur	  eins	  og	  lífeðlisfræðilegir	  þættir,	  hljóðræn	  úrvinnsla,	  vitræn	  geta,	  hvatning	  

og	  tilfinningalegt	  ástand.	  Því	  er	  aldrei	  hægt	  að	  vita	  með	  vissu	  hvernig	  kuðungsígræðsla	  
kemur	  til	  með	  að	  virka	  fyrir	  hvern	  og	  einn	  eða	  hvort	  hún	  muni	  virka	  yfir	  höfuð	  (Cooper,	  

H.	   R.,	   2006).	   Af	   þessum	   sökum	   er	   mikilvægt	   að	   heyrnarlausir	   einstaklingar	   með	  

heyrnartæki	  eða	  kuðungsígræðslu	  hafi	  greiðan	  aðgang	  að	  táknmálsumhverfi.	  

Samkvæmt	   upplýsingum	   frá	   Heyrnar-‐	   og	   talmeinastöð	   Íslands	   hefur	   mikill	  

meirihluti	  heyrnarlausra	  barna	  á	   Íslandi	  fengið	  kuðungsígræðslu,	  eða	  21	  barn	  yngri	  en	  

18	  ára	  (Kristján	  Sverrisson,	  munnleg	  heimild,	  21.	  mars	  2016).	  Athyglisvert	  er	  að	  um	  95%	  
foreldra	  barna	   sem	   fæðast	  heyrnarlaus	  eru	  báðir	  heyrandi	  og	   kjósa	   inngrip	   fyrir	  börn	  

sín.	  Í	  þeim	  tilvikum	  sem	  foreldrar	  hafa	  kosið	  að	  afþakka	  kuðungsígræðslur	  fyrir	  börn	  sín	  

sem	  fæðst	  hafa	  heyrnarlaus	  er	  um	  heyrnarlausa	  foreldra	  að	  ræða	  sem	  kjósa	  að	  börn	  sín	  

fylgi	   foreldrum	   í	   samfélag	   og	   menningarheim	   heyrnarlausra	   (Kristján	   Sverrisson,	  

munnleg	  heimild,	  21.	  mars	  2016).	  	  

2.1.2 Félags-‐	  og	  menningarlegt	  sjónarhorn	  

Síðustu	   áratugi	   hefur	   félags-‐	   og	   menningarlega	   sjónarhornið	   orðið	   meira	   áberandi	   í	  
umræðunni.	   Innan	  þess	  sjónarhorns	  er	  ekki	   litið	  á	  heyrnarleysi	  sem	  líffræðilega	  fötlun	  

eða	   orsök	   félagslegrar	   skerðingar.	   Þess	   í	   stað	   er	   litið	   á	   einstaklinga	  með	   heyrnarleysi	  

sem	  fólk	  með	  ólíka	  en	  jafngilda	  sýn	  á	  lífið	  og	  heyrandi	  einstaklingar	  (Wilcox,	  2004).	  Út	  
frá	  þessu	  sjónarhorni	  er	   litið	  á	  heyrnarlausa	  sem	  málminnihlutahóp	  sem	  á	  sitt	  mál	  og	  

menningarheim	  og	   sem	  hefur	   sama	   tilverurétt	   og	   aðrir	   hópar	   (Ladd,	   2003).	  Markmið	  

félags-‐	  og	  menningarlegra	  hugmynda	  um	  heyrnarleysi	  er	  að	  búa	   til	   samfélag	  þar	   sem	  

heyrnarlausir	   og	   heyrandi	   hafi	   sömu	   tækifæri	   til	   að	   eiga	   í	   samskiptum	   og	   taka	   þátt	   í	  

samfélagslegri	  umræðu.	  	  

Sagan	  um	  íbúa	  eyjunnar	  Marthas	  Vineyard	  á	  18.	  öld	  og	  fram	  á	  20.	  öld	  er	  ágætis	  

dæmi	  um	  hvernig	  heyrnarleysi	  þarf	   ekki	   að	   vera	   skerðing	  eða	   skortur	   á	   lífsgæðum.	  Á	  
eyjunni	  mátti	   finna	  hátt	   hlutfall	   heyrnarlausra	   íbúa	   sem	   töluðu	   táknmál.	   Þar	   sem	   svo	  

margir	  íbúar	  töluðu	  táknmál	  þótti	  eðlilegt	  að	  heyrandi	  íbúar	  töluðu	  einnig	  táknmál.	  Því	  
var	  algengt	  að	   íbúar	  eyjunnar	  væru	   tvítyngdir,	   töluðu	  bæði	   táknmál	  og	  ensku	   (Groce,	  
1985).	  Það	  var	  ekki	   litið	  svo	  á	  að	  stór	  hluti	   íbúa	  væru	  fatlaðir	  og	  þyrftu	  því	  að	   lifa	  við	  

félagslega	   skerðingu.	   Samfélagslegum	   hindrunum	   var	   hrint	   úr	   vegi	   með	   því	   að	   nota	  
einfaldlega	   tvö	   tungumál.	   Heyrnarlausir	   á	   eyjunni	   upplifðu	   sig	   ekki	   sem	   jaðarhóp,	  

heldur	  sem	  hluta	  af	  samfélaginu.	  Sú	  staðreynd	  sýnir	  hvernig	  heyrnarleysi	  er	  ekki	  orsök	  

félagslegrar	   skerðingar	   (Groce,	   1985).	   Lífið	   á	   Marthas	   Vineyard	   sýnir	   hvernig	   ólík	  
sjónarhorn	  snúast	  ekki	  einungis	  hugtök	  sem	  notuð	  eru	  í	  fræðilegum	  tilgangi	  til	  að	  skilja	  	  

heyrnarleysi.	   Þvert	   á	   móti.	   Þessi	   ólíku	   sjónarmið	   hafa	   bein	   áhrif	   á	   líf	   heyrnarlausra	  
einstaklinga,	   bæði	   erlendis	   sem	  og	   hér	   á	   landi.	   Í	   viðtali	   við	   heyrnarlausan	   einstakling	  

sem	  birtist	   í	  Döffblaðinu	  má	  sjá	  hversu	  djúp	  áhrif	  það	  hefur	  á	  einstaklinga	  að	  eignast	  

mál	  til	  að	  tjá	  sig	  á:	  

[...]	  með	  táknmálinu	  gat	  ég	  loks	  átt	  eðlileg	  tjáskipti	  við	  annað	  fólk;	  sagt	  það	  

sem	   mér	   bjó	   í	   brjósti	   og	   skilið	   það	   sem	   aðrir	   voru	   að	   segja.	   Með	   hjálp	  

táknmálsins	   var	   einangrun	   mín	   rofin	   og	   það	   var	   gífurlega	   mikill	   léttir.	  
Mamma,	   sem	   hafði	   lagt	   sig	   alla	   fram	   við	   að	   reyna	   að	   kenna	  mér	   að	   tala,	  

gerði	   sér	   grein	   fyrir	   því	   að	   mitt	   móðurmál	   væri	   ekki	   íslenska,	   heldur	  

táknmál.	  (Bergljót	  Viðarsdóttir,	  2002,	  bls.	  13)	  

Í	  gegnum	  þessi	  orð	  má	  sjá	  hvernig	  félagslegar	  athafnir	  eða	  samskipti	   í	  umhverfi	  okkar	  

og	   menningu,	   svo	   sem	   viðhorf	   til	   heyrnarlausra	   eða	   tungumál,	   geta	   orðið	   að	  

félagslegum	   hindrunum	   og	   þær	   takmarkað	   þátttöku	   heyrnarlausra	   frekar	   en	  
heyrnarleysið	   sem	   slíkt	   (Barnes	   o.fl.,	   1999;	   Dóra	   S.	   Bjarnason,	   2001;	   Rannveig	  

Traustadóttir,	   2003b).	   Jafnan	   er	   talað	   um	   að	   í	   skólum	   sem	   eru	   einungis	   fyrir	  

heyrnarlausa	   nemendur	  megi	   finna	   vöggu	  menningar	   heyrnarlausra.	   Í	   slíkum	   skólum	  
hafa	   nemendur	   fyrirmyndir	   í	   táknmáli	   og	   aðgang	   að	  menningu	   sinni	   og	  máli	   (Gunnar	  

Salvarsson,	   1991).	   Í	   Döffblaðinu	   er	   að	   finna	   viðtal	   við	   einstakling	   sem	   gekk	   í	  

Heyrnleysingjaskólann	   sem	   þá	   var	   og	   hét.	   Hann	   segir	   frá	   veru	   sinni	   í	   skólanum	   og	  

hvernig	   umhverfi	   skólans	   og	   menningin	   sem	   þar	   var	   finna	   gerði	   félagsleg	   samskipti	  

eðlileg	  og	  áreynslulaus:	  	  

Í	  Heyrnleysingjaskólanum	  átti	  ég	  mína	  vini	  og	  þekkti	  alla,	  samskiptin	  gengu	  

eðlilega	  fyrir	  sig,	  ég	  skildi	  allt	  sem	  var	  sagt	  í	  kringum	  mig	  og	  gat	  tekið	  þátt	  í	  
umræðunni	  án	  vandkvæða.	  (Anna	  Valdimarsdóttir,	  2002,	  bls.	  16)	  	  

Í	   umhverfi	   þar	   sem	  allir	   kunnu	   táknmál	  og	   samskiptareglur	  heyrnarlausra,	   hafði	   þessi	  

einstaklingur	   tækifæri	   til	   að	   vera	   virkur	   þátttakandi	   í	   þeim	   umræðum	   sem	   voru	   til	  
staðar.	  Umhverfið	  í	  Heyrnleysingjaskólanum	  svipaði	  til	  þess	  umhverfis	  sem	  finna	  mátti	  á	  
eyjunni	   Marthas	   Vineyard,	   þar	   sem	   allir	   töluðu	   táknmál	   en	   slíkt	   umhverfi	   er	   í	   raun	  

einsdæmi.	  Eftir	   fjögur	  ár	  var	   framangreindur	  einstaklingur	   færður	  yfir	   í	  Hlíðaskóla	  þar	  
sem	  heyrandi	  og	  heyrnarlausir	  nemendur	  voru	  saman	  í	  bekk.	  Í	  Hlíðaskóla	  var	  umhverfið	  
annað	  og	  menning	  heyrnarlausra	  ekki	  í	  fararbroddi.	  Hann	  lýsti	  veru	  sinni	  í	  skólanum	  og	  

félagslegum	  samskiptum	  svo:	  	  

Ég	   fann	   fyrir	   því	   að	   ég	   var	   öðruvísi	   en	   aðrir,	   ég	   var	   með	   heyrnartæki	   og	  
tónmöskva	  um	  hálsinn,	  ég	  heyrði	  ekkert	  í	  hinum	  en	  ég	  reyndi	  að	  láta	  ekki	  á	  

því	  bera.	  En	  þetta	  tók	  allt	  á,	  ég	  var	  mjög	  þreyttur	  eftir	  hvern	  skóladag	  þar	  

sem	  mikil	  orka	  fór	  í	  það	  að	  einbeita	  sér	  að	  því	  að	  lesa	  af	  vörum	  kennarans,	  
einbeita	   sér	   að	   náminu	   og	   reyna	   að	   falla	   inn	   í	   hópinn.	   (Anna	  

Valdimarsdóttir,	  2002,	  bls.	  16)	  

Þessi	   frásögn	   varpar	   ljósi	   á	   veruleika	   heyrnarlausra	   nemenda	   sem	   heyrandi	  
einstaklingar	  eru	  oft	  ekki	  meðvitaðir	  um.	  Frásögnin	  er	  vitnisburður	  um	  hvað	  umhverfi	  

heyrnarlausra	   hefur	   mikil	   áhrif	   á	   sjálfsmynd	   og	   tækifæri	   til	   innihaldsríkra	   samskipta.	  

Þátttaka	   í	   samfélaginu	  er	  miðluð	   í	   gegnum	   tungumál	   (Ramsey,	   2004).	  Við	   treystum	  á	  

tungumálið	  til	  að	  öðlast	  skilning	  á	  umhverfinu,	  til	  að	  segja	  hug	  okkar	  og	  tjá	  skoðanir	  og	  

líðan.	  Því	  þurfa	  þeir	  sem	  ekki	  heyra	  talað	  mál	  að	  fá	  aðgang	  að	  sínu	  samskiptaformi.	  	  

Þó	  fræðimenn	  sem	  vinna	  út	  frá	  félags-‐	  og	  menningarlega	  sjónarhorninu	  leggi	  sig	  

fram	   um	   að	   draga	   fram	   styrkleika	   heyrnarlausra	   þá	   líta	   þeir	   ekki	   blindu	   auga	   á	   þá	  

staðreynd	   að	   heyrnarlausir	   geta	   upplifað	   hindranir	   í	   lífi	   sínu	   sem	   orsakast	   af	  

heyrnarleysi.	   Markmið	   þessa	   fræðasamfélags	   er	   frekar	   að	   stuðla	   að	   breyttum	  

hugsunarhætti	   fólks	   og	   færa	   áhersluna	   frá	   því	   að	   greina	   áskoranir	   sem	   vandamál	  
einstaklinga	  yfir	  á	  að	  efla	  skilning	  á	  því	  hvað	  felst	  í	  því	  að	  vera	  heyrnarlaus.	  Út	  frá	  þeirri	  

áherslubreytingu	  er	  hægt	  að	  skoða	  hvernig	  má	  breyta	  og	  aðlaga	  aðstæður	  að	  venjum	  

og	  samskiptareglum	  heyrnarlausra	  (Wilcox,	  2004;	  Humphries,	  2004).	  

Heyrnarlausir	   einstaklingar	   hafa	   greint	   frá	   því	   að	   án	   táknmáls	   sé	   ekkert	   líf.	  

Táknmál	  veitir	  þeim	  skilning	  á	  sjálfum	  sér	  og	  leið	  til	  að	  eiga	  í	  samskiptum	  við	  aðra,	  tjá	  

skoðanir	  og	  líðan	  (Valgerður	  Stefánsdóttir,	  2009a).	  Heyrnarleysi	  og	  táknmál	  er	  samofið	  
persónu	   og	   menningu	   þeirra	   (Ramsey,	   1997;	   Valgerður	   Stefánsdóttir,	   2005).	   Því	   er	  
mikilvægt	  að	  almennur	  skilningur	  sé	  á	  menningu	  heyrnarlausra	  og	  því	  hvað	  sú	  menning	  

felur	  í	  sér,	  einkum	  innan	  skóla-‐	  og	  menntakerfis	  þar	  sem	  heyrnarlausir	  nemendur	  eyða	  
miklum	  hluta	  uppvaxtarára	  sinna.	  Skilningur	  kennara	  og	  skóla	  er	  mikilvægur	  svo	  það	  sé	  í	  
raun	  hægt	  að	  veita	  heyrnarlausum	  nemendum	  námsumhverfi	  þar	  sem	  þeir	  geta	  notið	  

sín	   og	   hæfileika	   sinna.	   Námsumhverfi	   þar	   sem	   þeir	   finna	   öryggi	   og	   geta	   komið	  
skoðunum	   sínum	   á	   framfæri	   (lög	   um	   grunnskóla	   nr.	   91/2008).	   Ef	   skólinn	   viðurkennir	  
mál	  þeirra	  og	  menningu	  þá	  er	  hægt	  að	  veita	  þeim	  slíkt	  námsumhverfi.	  

2.2 Menning	  heyrnarlausra	  	  
Á	   síðustu	   áratugum	   hafa	   heyrnarlausir	   barist	   fyrir	   rétti	   sínum	   og	   viðurkenningu	   sem	  

málminnihlutahópur	  sem	  búi	  yfir	  sinni	  eigin	  menningu	  (Ladd,	  2003;	  Humphries,	  2004).	  

Til	   að	   leggja	   áherslu	   á	  málstað	   sinn	   og	   stöðu	   tala	   heyrnarlausir	   um	   sig	   sem	   döff1	   og	  
leggja	   áherslu	   á	   að	   þeir	   tilheyri	   döff	  menningu	   (Ladd,	   2003).	   Valgerður	   Stefánsdóttir	  

(2005)	  skýrir	  frá	  því	  að	  til	  að	  vera	  samþykktur	  innan	  döff	  samfélagsins	  þurfi	  viðkomandi	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  

	  

	  

	  
1	  Ég	  tel	  mig	  ekki	  hafa	  forsendur	  til	  að	  skilgreina	  þá	  nemendur	  sem	  sækja	  námskeiðið	  Gaman	  saman,	  því	  

nota	  ég	  orðið	  heyrnarlaus	  

að	  þekkja	  sameiginlegan	  menningararf	  heyrnarlausra,	  tala	  táknmál,	  hafa	  gengið	  í	  skóla	  

fyrir	  heyrnarlausa	  og	  tilheyra	  félagi	  heyrnarlausra.	  	  

Þegar	  talað	  er	  um	  menningu	  heyrnarlausra	  eða	  döff	  menningu	  er	  verið	  að	  vísa	   í	  

tungumál	   heyrnarlausra,	   táknmálið,	   sameiginlega	   túlkun,	   siði	   og	   venjur,	   sameiginlega	  

sögu	  og	  reynslu	  sem	  fléttuð	  er	  táknmálinu	  (Humphries,	  2008).	  Menning	  heyrnarlausra	  

felur	   því	   í	   sér	   hvernig	   samskiptum	   þeirra	   á	   milli	   er	   háttað,	   hvernig	   þeir	   eiga	   í	  

samskiptum	  við	  aðra	  og	  hvernig	  þeir	  skilja	  heiminn.	  	  

Það	   er	   algengt	   að	   heyrnarlausir	   nemendur	   eigi	   heyrandi	   foreldra	   (Kristján	  

Sverrisson,	   munnleg	   heimild,	   21.	   mars	   2016;	   Ramsey,	   2004).	   Má	   því	   segja	   að	   þessir	  

nemendur	  tilheyri	  tveimur	  menningarheimum.	  Þeir	  alast	  upp	  sem	  þátttakendur	  í	  heimi	  

hinna	  heyrandi,	  oft	  þó	  án	  fulls	  aðgengis	  að	  því	  tungumáli	  og	  samskiptavenjum	  sem	  þar	  

ríkja	   (Ramsey,	   2004).	   Þegar	   þeir	   fá	   tækifæri	   til	   að	   umgangast	   aðra	   heyrnarlausa	  

einstaklinga,	  börn	  eða	  fullorðna,	  fá	  þeir	  aðgengi	  að	  tungumáli	  og	  menningarheimi	  sem	  
gerir	  þeim	  kleift	  að	  verða	  virkir	  þátttakendur	  og	  læra	  það	  sem	  sú	  menning	  hefur	  upp	  á	  
að	   bjóða	   (Ramsey,	   2004).	   Heyrnarlausir	   nemendur	   þroskast	   á	   sama	   hátt	   og	   heyrandi	  

nemendur.	   Líkt	   og	   heyrandi	   nemendur	   þurfa	   þeir	   umhverfi	   sem	   styður	   og	   eflir	  
málþroska	   þeirra.	   Þeir	   þurfa	   umhverfi	   sem	  býður	   upp	   á	   samskipti	   við	   önnur	   börn	   og	  
fullorðna	   sem	   deila	   sama	   tungumáli	   svo	   félagsleg	   samskipti	   verði	   skiljanleg	   (Ramsey,	  

1997).	   Í	   samskiptum	   við	   aðra	   heyrnarlausa	   læra	   heyrnarlausir	   nemendur	   hinar	  
óskrifuðu	  reglur	  í	  félagslegum	  samskiptum,	  reglur	  sem	  lærast	  af	  beinum	  samskiptum	  og	  
þátttöku	  (Bruggemann,	  2004;	  Ramsey,	  2004).	  	  

Reynsla	  og	  þekking	  fyrri	  kynslóða	  heyrnarlausra	  einstaklinga	  er	  samofin	  menningu	  

þeirra	   (Ramsey,	   2004;	   Valgerður	   Stefánsdóttir,	   2005).	   Í	   gegnum	   sögu	   og	   menningu	  

heyrnarlausra,	   sem	   og	   táknmálið,	   kynnast	   yngri	   kynslóðir	   leiðum	   sem	   eldri	   kynslóðir	  

heyrnarlausra	  hafa	  farið	  til	  að	  skilja	  og	  takast	  á	  við	  ólíkar	  aðstæður.	  Á	  þennan	  hátt	  ýtir	  

menning	   heyrnarlausra	   undir	   vitrænan	   þroska	   heyrnarlausra	   nemenda	   sem	  og	   þróun	  
málþroska	   (Ramsey,	  2004).	  Af	  þessum	  sökum	  er	  mikilvægt	  að	  menning	  heyrnarlausra	  

og	   táknmál	   sé	   hluti	   af	   uppvexti	   og	   skólagöngu	   heyrnarlausra	   nemenda.	   Í	   gegnum	  

menninguna	  fá	  nemendur	  ekki	  aðeins	  tækifæri	  til	  að	  læra	  og	  skilja	  heiminn.	  Þeir	  fá	  líka	  
tækifæri	  til	  að	  þróa	  hugmyndir	  sínar	  um	  hverjir	  þeir	  eru	  og	  hverjir	  þeir	  geta	  orðið,	  sem	  

heyrnarlausir	  einstaklingar,	  eins	  og	  vikið	  verður	  að	  í	  næsta	  kafla.	  	   	  	  

2.2.1 Sjálfsmynd	  heyrnarlausra	  	  

Persónuleg	   reynsla	   og	   viðmót	   annarra	   eru	   á	  meðal	   þeirra	   þátta	   sem	   hafa	   áhrif	   á	   þá	  
vitund	  eða	  hugmynd	  sem	  einstaklingur	  hefur	  um	  sjálfan	  sig	  og	  eru	  því	  mikilvægir	  hlekkir	  

í	   að	   móta	   góða	   og	   heilsteypta	   sjálfsmynd	   (Ladd,	   2003;	   Álfheiður	   Steinþórsdóttir	   og	  

Guðfinna	   Eydal,	   2010).	   Sjálfsmynd	   heyrnarlausra	   nemenda,	   líkt	   og	   annarra,	   mótast	   í	  

gegnum	   samskipti	   við	   aðra	   einstaklinga	   og	   umhverfi	   (Humphries,	   2008).	   Í	   þeim	  
samskiptum	   gegnir	   menning	   heyrnarlausra	   einstaklinga	   lykilhlutverki	   því	   hún	   gefur	  

nemendum	   tækifæri	   til	   að	   kynnast	   og	   verða	   stoltir	   af	   tungumáli	   sínu	   og	   því	   að	   vera	  

heyrnarlaus	   (Humphries,	   2008).	   Sjálfsmynd	  heyrnarlausra	   á	   til	   að	  mynda	   litla	   samleið	  
með	   hinu	   læknisfræðilega	   sjónarhorni	   því	   heyrnarlausir	   líta	   ekki	   á	   sig	   sem	   fatlaða	  

heldur	   málminnihlutahóp	   (Valgerður	   Stefánsdóttir,	   2005;	   Wilcox,	   2004).	   Viðhorf	  

samfélags	   til	   málminnihlutahópa	   getur	   haft	   áhrif	   á	   hvernig	   sjálfsmynd	   þeirra	  

einstaklinga	   sem	   þeim	   tilheyra	  mótast.	   Sterk	   sjálfsmynd	   getur	   hæglega	   beðið	   hnekki	  

þegar	  umræðan	  í	  þjóðfélaginu	  er	  þess	  eðlis	  að	  nauðsynlegt	  sé	  að	  laga	  eitthvað	  sem	  er	  

stór	   partur	   af	   sjálfsmyndinni	   þeirra.	   Það	   gefur	   því	   að	   skilja	   að	   viðhorf	   annarra	   til	  

táknmáls	   og	  menningar	   heyrnarlausra	   hefur	   áhrif	   á	   hvernig	   sjálfsmynd	   heyrnarlausra	  
þróast	   (Valgerður	   Stefánsdóttir,	   2005).	   Það	   felst	   til	   að	  mynda	   ákveðið	   viðhorf	   í	   þeirri	  
staðreynd	   að	   þrátt	   fyrir	   hátt	   í	   tvö	   hundruð	   ára	   menntasögu	   heyrnarlausra	   á	   Íslandi	  

(Bryndís	   Guðmundsdóttir	   og	   Guðmundur	   Egilsson,	   1989)	   var	   íslenskt	   táknmál	   ekki	  
viðurkennt	   sem	   fullgilt	  mál	   á	   Íslandi	   fyrr	   en	  árið	  2011.	  Með	  þessum	   lögum	  var	   réttur	  
heyrnarlausra	  og	  heyrnarskertra	  nemenda	  á	  Íslandi	  til	  að	  læra	  og	  nota	  íslenskt	  táknmál	  

loks	   viðurkenndur	   (lög	   um	   stöðu	   íslenskrar	   tungu	   og	   íslensks	   táknmáls	   nr.	   61/2011).	  
Sjálfsmynd	  heyrnarlausra	  á	  samleið	  með	  félags-‐	  og	  menningarlega	  sjónarhorninu	  því	   í	  
gegnum	  virka	  þátttöku	  í	  samfélaginu,	  á	  máli	  sem	  er	  þeim	  aðgengilegt,	  fá	  heyrnarlausir	  

tækifæri	   til	   að	   þróa	   hugmyndir	   sínar	   á	   sér	   og	   umhverfi	   sínu	   (Wilcos,	   2004).	   Það	   eru	  

sterk	   tengsl	   á	  milli	   tungumáls	   og	   sjálfsmyndar	   (Ramsey,	   1997)	   og	  mikilvægt	   að	   þessi	  
partur	  af	  sjálfsmynd	  heyrnarlausra	  sé	  virtur	  og	  metinn	  (Gregory,	  2002).	  	  

Niðurstöður	  rannsóknar	  sem	  gerð	  var	  á	  reynslu	  og	  skilningi	  heyrnarlausra	  á	  eigin	  

lífi	  og	  stöðu,	  sýndu	  að	  þátttakendur	  upplifðu	  að	  minni	  virðing	  væri	  borin	  fyrir	   íslensku	  
táknmáli	   heldur	   en	   íslensku	   talmáli	   og	   töldu	   þátttakendur	   að	   þetta	   hefði	   áhrif	   á	  

sjálfsmynd	   heyrnarlausra.	   Niðurstöður	   sýndu	   jafnframt	   hversu	   mikilvægt	   það	   er	   að	  

styrkja	   stöðu	   táknmálsins	   á	   öllum	   sviðum	   samfélagsins,	   sér	   í	   lagi	   innan	   skóla-‐	   og	  
menntakerfis	  (Valgerður	  Stefánsdóttir,	  2005).	  

Í	   lengri	   tíma	  var	   saga	  heyrnarlausra	   sögð	  af	  heyrandi	  einstaklingum	  og	   stefnur	   í	  

kennsluháttum	  sem	  viðkoma	  heyrnarlausum	  nemendum	  teknar	  af	  heyrandi	  aðilum	  út	  
frá	   viðmiðum	   þeirra.	   Í	   dag	   hefur	   orðið	   breyting	   á.	   Heyrnarlausir	   vilja	   segja	   sína	   sögu	  

sjálfir,	   láta	   skoðanir	   sínar	   og	   langanir	   heyrast	   og	   taka	   ákvarðanir	   er	   varða	   menntun	  

þeirra.	  Þeir	  vilja	  losna	  undan	  þvingunum	  og	  hlutdrægni	  sem	  þeir	  hafa	  búið	  við	  af	  hendi	  

hins	   heyrandi	  meirihluta	   og	   sýna	   sitt	   sanna	   sjálf	   en	   ekki	   hvernig	   þeir	   eru	   frábrugðnir	  

hinum	   heyrandi	   (Humphries,	   2004;	   2008).	   Því	   er	   mikilvægt	   að	   nýta	   félags-‐	   og	  

menningarlegar	   hugmyndir	   til	   að	   skoða	   og	   endurmeta	   skólastarf	   út	   frá	   reynslu	   og	  
sjónarhorni	  heyrnarlausra.	  	  

2.3 Námsumhverfi	  
Námsumhverfi	  skipar	  stóran	  sess	  í	  námi	  barna.	  Rannsóknir	  sýna	  fram	  á	  mikilvægi	  þess	  
að	   nám	   heyrnarlausra	   byggi	   á	   menningu	   þeirra	   og	   kennsla	   fari	   fram	   á	   táknmáli	  

(Humphries	  og	  Macdougall,	  2000;	  Karen	  Rut	  Gísladóttir,	  2011;	  2014).	  Til	  að	  stuðla	  að	  

námi	   og	   þroska	   heyrnarlausra	   nemenda	   verður	   að	   skoða	   hvernig	   hægt	   er	   að	   móta	  
námsumhverfi	   þeirra	   og	   menntun	   út	   frá	   menningarlegum	   þáttum,	   eins	   og	  

samskiptavenjum	   og	   sögu	   heyrnarlausra,	   til	   að	   finna	   leiðir	   sem	   henta	   þessum	  

nemendahópi	   og	   hvetja	   hann	   til	   virkrar	   þátttöku	   í	   samfélaginu	   (Bruggemann;	   2004;	  
Ramsey,	   1997).	   Í	   gegnum	  menningu	   heyrnarlausra	   fá	   heyrnarlausir	   fullan	   aðgang	   að	  

tungumáli	  sem	  þeir	  geta	  notað	  til	  samskipta	  og	  náms	  (Ramsey,	  2004).	  Því	  þurfa	  skólar	  

að	  stuðla	  að	  því	  að	  námsumhverfi	  heyrnarlausra	  nemenda	  taki	  mið	  af	  menningu	  þeirra	  
og	   ríku	   málumhverfi	   svo	   hægt	   sé	   að	   stuðla	   að	   frekara	   námi.	   Í	   þessu	   samhengi	   er	  

mikilvægt	  að	  kennarar	  heyrnarlausra	  nemenda	  skilji	  hvað	  menning	  heyrnarlausra	  felur	  í	  

sér	   og	   geti	   veitt	   nemendum	   sínum	   námsumhverfi	   þar	   sem	   þeir	   geta	   notast	   við	   þau	  
samskiptaform	   sem	   hefur	   verið	   miðlað	   til	   þeirra	   úr	   samfélagi	   heyrnarlausra.	   Það	   er	  

einnig	  mikilvægt	   að	   kennarar	   búi	   sjálfir	   yfir	   góðri	   færni	   í	   táknmáli	   til	   að	   geta	   náð	   til	  
nemendanna	   og	   verið	   góðar	   málfyrirmyndir	   því	   tungumál	   er	   meira	   en	   rétt	   samsett	  

orðalag	  og	  málfræði.	  Nemendur	  þurfa	   endurtekningu	  og	   skiljanleg	   samskipti	   við	   aðra	  

sem	  deila	  sama	  tungumáli	  til	  að	  geta	  átt	  í	  innihaldsríkum	  samræðum	  (Ramsey,	  1997).	  Í	  

gegnum	  námsumhverfi	  sem	  tekur	  mið	  af	  menningu	  og	  samskiptavenjum	  heyrnarlausra	  

geta	  heyrnarlausir	  nemendur	  orðið	  hluti	  af	  hópnum	  (Ramsey,	  1997;	  2004).	  	  

2.3.1 Málumhverfi	  

Til	   að	   þróa	  þekkingu	   á	   ólíkum	   fyrirbærum	   í	   umhverfinu	   er	  mikilvægt	   að	   einstaklingar	  

hafi	   sameiginlegt	   tungumál.	   Málþroski	   barna	   eflist	   í	   gegnum	   félagsleg	   samskipti	   og	  

þátttöku	   í	   daglegu	   lífi	   (Ramsey,	   1997).	   Því	   er	   mikilvægt	   að	   heyrnarlaus	   börn,	   líkt	   og	  
önnur	   börn,	   hafi	   fullan	   aðgang	   að	   ríku	   málumhverfi	   frá	   unga	   aldri	   þar	   sem	   þau	   fá	  

tækifæri	   til	   að	   þroska	   og	   þróa	   færni	   sína	   í	   táknmáli	   (Ramsey,	   1997;	   2004).	   Síðustu	  

áratugi	  hefur	  aukist	  meðvitund	   í	  þjóðfélaginu	  um	  mikilvægi	  þess	  að	  veita	  börnum	  ríkt	  
og	  hvetjandi	  málumhverfi.	  Foreldrar	  ungar	  barna	  eru	  hvattir	  til	  að	  ræða	  við	  börnin	  sín	  

og	  útskýra	  fyrir	  þeim	  það	  sem	  börnin	  sjá	  og	  heyra,	  beita	  virkri	  hlustun,	  endurtaka	  það	  

sem	  börnin	  segja	  og	  leiðrétta	  þegar	  við	  á.	  Foreldrar	  eru	  upplýstir	  um	  mikilvægi	  þess	  að	  

lesa	   fyrir	   börnin	   sín	  með	   það	   að	  markmiði	   að	   auka	   orðaforða	   þeirra	   og	   efla	   skilning.	  

Þessar	  áherslur	  eru	   jafn	  brýnar	  heyrnarlausum	  og	  heyrandi	  börnum.	  Þarfir	  þeirra	   fyrir	  
ríkt	  málumhverfi	  og	  gagnvirk	  samskipti	  eru	  þær	  sömu	  og	  annarra	  barna	  (Ramsey,	  1997).	  	  

Aðstæður	   heyrnarlausra	   nemenda	   geta	   verið	   sérstakar	   að	   því	   leyti	   að	   þeir	   eiga	  

gjarnan	   heyrandi	   foreldra	   (Kristján	   Sverrisson,	   munnleg	   heimild,	   21.	   mars	   2016;	  

Ramsey,	  2004).	  Heyrnarlausir	  nemendur	  eru	  því	  á	  mismunandi	  aldri	  þegar	  þeir	  komast	  í	  
kynni	   við	   menningu	   heyrnarlausra	   og	   fá	   aðgang	   að	   táknmáli.	   Heyrandi	   foreldrar	  

heyrnarlausra	  nemenda	  tilheyra	  öðrum	  menningarheimi.	  Þeir	  deila	  ekki	   reynslu	  barna	  

sinna	   og	   tala	   ekki	   táknmál.	   Foreldrar	   heyrnarlausra	   barna	   eru	   oft	   að	   læra	   táknmál	   á	  
sama	  tíma	  og	  barnið	  þeirra	  og	  geta	  því	  ekki	  verið	  þær	  málfyrirmyndir	  barna	  sinna	  sem	  

þeir	   hefðu	   viljað	   vera.	   Af	   þessum	   sökum	   fá	   heyrnarlausir	   nemendur	   aðgang	   að	  

menningu	   sinni	   og	  máli	   á	  mismunandi	   aldri	   sem	   hefur	   aftur	   áhrif	   á	   þroska	   þeirra	   og	  
máltöku	   (Bruggemann;	   2004;	   Ramsey,	   2004).	   Því	   vill	   það	   gjarnan	   verða	   svo	   að	   þegar	  

heyrnarlausir	  nemendur	  hefja	  sína	  skólagöngu	  þá	  hafa	  þeir	  ekki	   fengið	  sömu	  tækifæri	  

og	  heyrandi	  börn	  til	  að	  efla	  málþroska	  sinn	  og	  eru	  því	  með	  fátækari	  orðaforða	  til	  að	  tjá	  
skilning	   sinn	   heldur	   en	   heyrandi	   jafnaldrar	   þeirra	   (Bruggemann,	   2004;	   Marschark.	  

2009).	  	  

Í	   hinu	   almenna	   skólakerfi	   er	   raddmál	   leiðandi	   í	   námi	   og	   öllum	   félagslegum	  

athöfnum	  (Bruggemann,	  2004;	  Ramsey,	  2004).	  Nám	  og	  kennsla	  er	  einnig	  skipulögð	  út	  
frá	   þeirri	   forsendu	   að	   allir	   nemendur	   hafi	   þegar	   náð	   góðum	   tökum	   á	   sínu	   tungumáli	  

þegar	  þeir	  hefja	  skólagöngu.	  Þessi	  forsenda	  getur	  valdið	  mismunun	  á	  milli	  heyrandi	  og	  

heyrnarlausra	   nemenda	   vegna	   þess	   að	   flestir	   heyrandi	   nemendur	   eru	   komnir	   með	  
grunnskilning	  á	  töluðu	  máli	  sem	  heyrnarlausir	  nemendur	  hafa	  jafnvel	  ekki	  náð.	  Í	  13.	  gr.	  

laga	   um	   grunnskóla	   (nr.	   91/2008)	   er	   áréttað	   að	   allir	   nemendur	   eigi	   rétt	   á	   hvetjandi	  

námsumhverfi	   og	   kennslu	   við	   hæfi.	   Í	   reglugerð	   um	   nemendur	   með	   sérþarfir	   í	  
grunnskóla	  3.	  gr.	  (nr.	  585/2010)	  eru	  réttindi	  nemenda	  áréttuð	  enn	  frekar.	  Þar	  er	  ítrekað	  

mikilvægi	  þess	  að:	  	  

nemendur	  fái	  jöfn	  tækifæri	  á	  eigin	  forsendum	  til	  náms	  og	  virkrar	  þátttöku	  í	  
grunnskólum	  án	  aðgreiningar	  þannig	  að	  komið	  sé	  til	  móts	  við	  náms-‐,	  líkams-‐

,	   félags-‐	   og	   tilfinningalegar	   þarfir	   þeirra,	   ...	   fái	   fjölbreytt	   nám	   við	   hæfi	   í	  

hvetjandi	  námsumhverfi...	  geti	  þroskað	  persónuleika	  sinn...	  verið	  félagslega	  
virkir	   þátttakendur	   í	   skólasamfélaginu	   þar	   sem	   byggt	   er	   á	   styrkleikum	  

þeirra,	  ...	  hafi	  jöfn	  tækifæri	  í	  grunnskólum.	  

Þegar	   rýnt	   er	   í	   lög	   og	   reglugerðir	   má	   sjá	   að	   skólum	   ber	   skylda	   til	   að	   endurskoða	  

námsumhverfi	   sitt	  út	   frá	  menningu	  og	   samskiptavenjum	  heyrnarlausra	  ef	  heyrnarlaus	  

nemandi	  er	  í	  nemendahópnum.	  Réttur	  nemenda	  fyrir	  viðeigandi	  mál-‐	  og	  námsumhverfi	  
er	  tryggður	  í	  lögum	  og	  reglugerðum.	  Framkvæmdarhluti	  er	  síðan	  í	  höndum	  hvers	  skóla	  

og	  kennara	  og	  því	  mismunandi	  hvernig	  námsumhverfi	  heyrnarlausra	  nemenda	  er	  í	  raun	  

háttað.	  	  

Skólaárið	   2003-‐2004	   var	   gert	   mat	   á	   líðan,	   námi	   og	   kennslu	   heyrnarlausra	   og	  

heyrnarskertra	   nemenda	   í	   Hlíðaskóla,	   skóla	   sem	   sérhæfir	   sig	   í	   kennsluháttum	   fyrir	  

heyrnarlausa	  og	  heyrnarskerta	  nemendur.	  Niðurstöður	   sýndu	  að	  huga	  þyrfti	  betur	  að	  

sjónrænum	  leiðbeiningum	  í	  námsumhverfi	  nemenda,	  góðum	  fyrirmyndum	  í	  táknmáli	  og	  
þörf	  nemenda	  fyrir	  ríkara	  málumhverfi.	  Ítrekað	  var	  mikilvægi	  þess	  að	  kennsla	  í	  táknmáli	  

væri	   sjálfsagður	   hluti	   af	   starfi	   skólans.	   Niðurstöður	   sýndu	   jafnframt	   fram	   á	  mikilvægi	  

samvinnu	   og	   skipulags	   í	   kringum	   nám	   og	   kennslu	   heyrnarlausra	   nemenda.	   Það	   er	  
mikilvægt	   fyrir	   heyrnarlausa	   nemendur	   að	   skólar	   þeirra	   brjóti	   upp	   venjur	   byggðar	   á	  

samskiptareglum	   heyrandi	   einstaklinga	   og	   búi	   til	   námsumhverfi	   sem	   byggir	   einnig	   á	  

venjum	  og	   viðmiðum	  menningar	   heyrnarlausra	   (Ingibjörg	  H.	  Harðardóttir	   og	   Jóhanna	  
Karlsdóttir,	  2005).	  

Öll	  börn	  verða	  að	  fá	  tækifæri	  til	  að	  vaxa	  og	  læra	  í	  gegnum	  samskipti	  við	  umhverfi	  

og	  fólk	  (Ramsey,	  2004).	  Líkt	  og	  fram	  hefur	  komið	  eru	  aðstæður	  heyrnarlausra	  nemenda	  
sérstakar	   að	   því	   leyti	   að	   þeir	   deila	   ekki	   alltaf	   sama	   menningarheimi	   og	   aðrir	  
fjölskyldumeðlimir	   og	   hafa	   því	   ekki	   beinan	   aðgang	   að	  menningu	   og	   tungumáli	   til	   að	  

komast	   í	   samskipti	   við	   sína	   nánustu	   og	   umhverfi	   sitt.	   Þegar	   svo	   er	   í	   stakk	   búið	   er	  

mikilvægt	  að	  huga	  enn	  betur	  að	  því	  að	  barnið	  fá	  aðgang	  að	  námsumhverfi	  innan	  skólans	  
þar	   sem	   náms-‐	   og	   félagslegum	   þörfum	   þess	   er	   fullnægt	   því	   þar	   eyðir	   barnið	  miklum	  

tíma	  uppvaxtarára	  sinna.	  	  

2.4 Hlutverk	  SHH	  
Samskiptamiðstöð	   heyrnarlausra	   og	   heyrnarskertra	   (SHH)	   er	   þekkingarmiðstöð	   fyrir	  

íslenskt	   táknmál	   og	  mikilvæg	   sem	   slík	   þegar	   horft	   er	   til	   núverandi	  menntastefnu	   um	  
skóla	   án	   aðgreiningar.	   Þar	   sem	   heyrnarlausir	   nemendur	   sækja	   margir	   hverjir	   sína	  

heimaskóla	  er	  mikilvægt	  fyrir	  kennara	  og	  skóla	  að	  geta	  leitað	  eftir	  ráðgjöf	  út	  frá	  þeirri	  

fagþekkingu	  sem	  þar	  er	  að	  finna.	  	  

SHH	  er	  opinber	   stofnun	  og	   fellur	   starfsemi	  hennar	  undir	   lög	  og	   reglugerðir	   sem	  

móta	  starf	  hennar.	  Lög	  nr.	  129/1990	  um	  SHH	  sem	  tóku	  gildi	  þann	  14.	  janúar	  1991,	  taka	  

til	  þess	  lagaumhverfis	  sem	  SHH	  fellur	  undir.	  Með	  setningu	  þessara	  laga	  var	  unnið	  að	  því	  

að	   stuðla	   að	   jafnrétti	   heyrnarlausra	   til	   þjónustu	   sem	   víðast	   í	   þjóðfélagi	   okkar	   á	  

grundvelli	  táknmáls	  heyrnarlausra.	  Í	  2.	  gr.	  sömu	  laga	  eru	  hlutverk	  SHH	  tilgreind.	  Þau	  eru	  

að	   annast	   rannsóknir	   á	   íslensku	   táknmáli,	   kennslu	   táknmáls,	   táknmálstúlkun	   sem	   og	  
aðra	   þjónustu.	   Þar	   er	   einnig	   tekið	   fram	   að	   stofnunin	   skuli	   hafa	   samstarf	   við	   aðrar	  

opinberar	   stofnanir	   sem	   tengjast	   starfsemi	   SHH	   og	   það	   sama	   gildir	   um	   samstarf	   við	  

félög	   áhugamanna	   (lög	   um	   Samskiptamiðstöð	   heyrnarlausra	   og	   heyrnarskertra	   nr.	  
129/1990).	  	  

Í	  reglugerð	  um	  Samskiptamiðstöð	  heyrnarlausra	  og	  heyrnarskertra	  (nr.	  884/2004)	  

er	  lögð	  áhersla	  á	  mikilvægi	  þess	  að	  stofnunin	  þjónusti	  börn	  á	  máltökualdri	  og	  nemendur	  

á	  öllum	  skólastigum.	  Þar	  er	  einnig	  tilgreint	  að	  stofnunin	  veiti	  þjónustuaðilum,	  hópum	  og	  
einstaklingum	   táknmálskennslu	   í	   þeim	   tilgangi	   að	   skapa	   ríkara	   málumhverfi	   fyrir	  

heyrnarlaus	  og	  heyrnarskert	  börn.	  

Gildi	  SHH	  eru	  frumkvæði,	  virðing	  og	  samvinna.	  Í	  frumkvæðinu	  birtist	  áhugi	  og	  þor	  

til	   að	   hrinda	   hugmyndum	   í	   framkvæmd	   og	   stuðla	   að	   nýjungum	   líkt	   og	   gert	   er	   með	  
tilkomu	   námskeiðsins	  Gaman	   saman.	   Starfsfólk	   SHH	   er	   opið	   til	   virkrar	   samvinnu	   við	  

aðra	   fagaðila	   og	   sýnir	   vilja	   til	   að	   deila	   upplýsingum	   og	   þekkingu	   sinni	   til	   þeirra	   sem	  
áhuga	  hafa	  á	  að	  vinna	  að	  sama	  markmiði	  (Samskiptamiðstöðin,	  2014).	  	  

2.5 Hlutverk	  og	  ábyrgð	  kennara	  
Nauðsynlegt	   er	   að	   gera	   sér	   grein	   fyrir	   hlutverki	   kennara	   og	   þeirri	   ábyrgð	   sem	   starf	  

þeirra	  felur	   í	  sér.	  Allar	  breytingar	  á	  menntastefnum	  og	  starfsháttum	  skóla	  hafa	  áhrif	  á	  
starf	   kennara	   og	   þær	   kröfur	   sem	   gerðar	   eru	   til	   þeirra.	   Kennurum	   heyrnarlausra	  

nemenda	  sem	  og	  öðrum	  fagmönnum	  sem	  starfa	  innan	  skólastofnana,	  hvort	  sem	  um	  er	  

að	   ræða	   leikskóla,	   grunnskóla	   eða	   framhaldsskóla,	   er	   gert	   að	   starfa	   eftir	   þeim	  

menntastefnum,	   lögum	   og	   reglum	   sem	   snúa	   að	   starfi	   þeirra.	   Kennarar	   heyrnarlausra	  

nemenda	   gegna	   veigamiklu	   hlutverki	   sem	   starfsmenn	   menntastofnunar	   og	   sem	  
fyrirmyndir	  í	  lífi	  og	  námi	  nemenda	  sinna.	  Þeim	  er	  ætlað	  að	  miðla	  þekkingu	  til	  nemenda	  

sinna	  og	  leiðbeina	  þeim	  í	  námi	  og	  starfi	  en	  það	  er	  ekki	  þeirra	  eina	  hlutverk.	  Í	  13.	  gr.	  laga	  

um	   grunnskóla	   (nr.	   91/2008)	   er	   fjallað	   um	   hlutverk	   umsjónarkennara	   en	   þeir	   gegna	  
einnig	   því	   hlutverki	   að	   vera	   kennarar	   heyrnarlausra	   nemenda	   ef	   svo	   á	   við.	   Hlutverk	  

þeirra	  er	  eftirfarandi:	  	  

Umsjónarkennari	  fylgist	  náið	  með	  námi	  nemenda	  sinna	  og	  þroska,	  líðan	  og	  

almennri	   velferð,	   leiðbeinir	   þeim	   í	   námi	   og	   starfi,	   aðstoðar	   og	   ráðleggur	  
þeim	  um	  persónuleg	  mál	  og	  stuðlar	  að	  því	  að	  efla	  samstarf	  skóla	  og	  heimila.	  

Samkvæmt	   ofangreindri	   lagagrein	   er	   það	   ekki	   síður	   hlutverk	   kennara	   að	   huga	   að	  

samskiptum	   á	  milli	   heimilis	   og	   skóla	   og	   persónulegri	   velferð	   nemenda	   sinna.	   Í	   þessu	  

felast	  samskipti	  við	  foreldra	  og	  heimili	  sem	  ásamt	  skóla	  eru	  samábyrg	  fyrir	  persónulegri	  
velferð	   og	   þroska	   nemenda.	   Í	   12.	   gr.	   laga	   um	   grunnskóla	   (nr.	   91/2008)	   stendur	  

jafnframt:	  

Starfsfólk	   grunnskóla	   skal	   rækta	   starf	   sitt	   af	   fagmennsku,	   alúð	   og	  
samviskusemi.	   Það	   skal	   gæta	   kurteisi,	   nærgætni	   og	   lipurðar	   í	   framkomu	  

sinni	  gagnvart	  börnum,	  foreldrum	  þeirra	  og	  samstarfsfólki	  	  

Líkt	   og	   fram	   kemur	   í	   lögum	   þessum	   er	   hlutverk	   og	   ábyrgð	   kennara	   heyrnarlausra	  

nemenda	   víðtækt.	   Þeim	   er	   ætlað	   að	   starfa	   með	   af	   fagmennsku,	   með	   menntun	  

nemenda	  sinna	  að	  leiðarljósi.	  Samhliða	  þessari	  ábyrgð	  er	  þeim	  einnig	  ætlað	  að	  huga	  að	  

uppeldislegum	  þáttum	  í	  lífi	  nemenda	  sinna	  sem	  og	  persónulegri	  líðan	  þeirra.	  Ljóst	  er	  að	  

starf	  kennara	  heyrnarlausra	  nemenda	  er	  margbreytilegt	  og	  í	  því	  fólgin	  mikil	  ábyrgð	  sem	  
erfitt	   er	   að	  mæta	  ef	   grundavallarforsenda	   til	   samskipta	   er	   ekki	   til	   staðar.	   Það	  er	   ekki	  
bundið	   í	   lög	   að	   kennarar	   heyrnarlausra	   nemenda	   deili	   sama	   tungumáli	   og	   nemendur	  

sínir	  og	  í	  raun	  ekki	  hægt	  að	  treysta	  á	  að	  svo	  sé	  nema	  ef	  til	  vill	  ef	  nemandi	  fer	  í	  Hlíðaskóla	  
þar	  sem	  er	  að	  finna	  ríkt	  táknmálsumhverfi	  (Hlíðaskóli,	  e.d.).	  Kennarar	  sem	  takast	  á	  við	  
það	  hlutverk	  að	  bera	  ábyrgð	  á	  kennslu	  og	  persónulegri	   líðan	  heyrnarlausra	  nemenda	  í	  

almennu	   skólakerfi	   eru	   gjarnan	   sjálfir	   að	   læra	   táknmál.	   Þegar	   svo	   ber	   við	   er	   ljóst	   að	  
heyrnarlaus	   nemandi	   fær	   ekki	   aðgang	   að	   þeim	   námstækifærum	   sem	   hann	   á	   rétt	   á.	  
Einnig	   er	   ljóst	   að	   viðkomandi	   kennari	   hefur	   tekið	   að	   sér	  mikið	   ábyrgðarhlutverk	   sem	  

erfitt	  getur	  verið	  að	  standa	  undir.	  Því	  er	  það	  svo	  að	  breytingar	  í	  menntastefnum	  kalla	  á	  

breytingar	  í	  starfsháttum	  kennara	  og	  skóla	  sem	  nauðsynlegt	  er	  að	  rýna	  í	  og	  aðlaga	  í	  takt	  
við	  aðra	  þróun	  svo	  kennarar	  séu	  sem	  best	  í	  stakk	  búnir	  til	  að	  takast	  á	  við	  þau	  verkefni	  

sem	  mæta	  þeim	  innan	  veggja	  skólastofnana	  (Hafdís	  Guðjónsdóttir,	  2004).	  

2.6 Fagmennska	  kennara	  
Íslenskt	  samfélag	  er	  fjölmenningarlegt	  og	  það	  endurspeglast	  innan	  skólakerfisins	  meðal	  

nemenda	   af	   ólíkum	   bakgrunni	   og	  misjöfnum	   styrkleikum	   þeirra	   og	   þörfum.	   Kennarar	  
heyrnarlausra	   nemenda,	   sem	   og	   aðrir	   kennarar,	   þurfa	   að	   mæta	   ólíkum	   bakgrunni	  

nemenda	  sinna,	  leggja	  hug	  sinn	  og	  metnað	  í	  að	  sinna	  þeim	  skyldum	  sem	  starfið	  felur	  í	  

sér	  og	  huga	  að	  starfi	  sínu	  af	  fagmennsku.	  Í	  viðtali	  sem	  tekið	  var	  við	  Trausta	  Þorsteinsson	  

fjallaði	  hann	  um	  fagmennsku	  á	  eftirfarandi	  hátt:	  	  

Fagmaðurinn	   er	   talinn	   hæfur	   til	   að	   bregðast	   við	   á	   þýðingarmiklu	   sviði	   við	  

flóknar	  aðstæður	  og	  hann	  er	  jafnframt	  sá	  sem	  hefur	  fræðilega	  þekkingu	  til	  

að	   fylgja	   á	   raunhæfan	   hátt	   eftir	   þeim	   ákvörðunum	   sem	   teknar	   eru.	  
(Guðmundur	  Heiðar	  Frímannsson,	  Rósa	  Eggertsdóttir	  og	  Rúnar	  Sigþórsson,	  

2013,	  bls.	  20)	  

Þegar	  hlutverk	  kennara	  heyrnarlausra	  nemenda	  er	  skoðað	  í	  ljósi	  fagmennskuhugtaksins	  
þá	   er	   bersýnilegt	   hversu	   mikilvægt	   það	   er	   að	   kennarar	   hafi	   skilning	   á	   menningu	  

heyrnarlausra	  og	   séu	   færir	   um	  að	  eiga	   samskipti	   á	   táknmáli	   við	  nemendur	   sína.	  Með	  

þeim	  hætti	  er	  hægt	  að	  segja	  með	  nokkurri	  vissu	  að	  kennarar	  séu	  í	  stakk	  búnir	  til	  að	  taka	  

ákvarðanir	  með	  hag	  nemenda	  sinna	  fyrir	  brjósti.	  	  

Broddi	  Jóhannesson	  (1978)	  fjallaði	  um	  starf	  kennara	  sem	  skuldbundið	  lífsstarf	  (e.	  

profession).	  Hann	  taldi	  starf	  kennara	  byggja	  á	  sameiginlegri	  þekkingu	  og	  siðgæðum	  þar	  
sem	  kennarar	  hafa	  persónulegan	  vilja	  og	  metnað	  til	  að	  sinna	  starfi	  sínu	  af	  heilum	  hug	  

með	  þarfir	  nemenda	  í	  fyrirrúmi.	  Skilgreining	  Brodda	  endurspeglast	  í	  siðareglum	  kennara	  

og	  Aðalnámskrá	  grunnskóla	  þar	  sem	  lögð	  er	  áhersla	  á	  fagmennsku	  kennara	  og	  samskipti	  

við	   nemendur.	   Í	   siðareglum	   kennara	   (Kennarasamband	   Íslands,	   e.d.)	   er	   áréttað	   að	  
kennarar	   skuli	   huga	   að	   menntun	   nemenda	   sinna,	   sýna	   þeim	   virðingu	   og	   áhuga	   í	  

hvetjandi	  námsumhverfi,	  þar	  sem	  réttur	  allra	  nemenda	  er	  virtur	  og	  hafður	  að	  leiðarljósi.	  

Tekið	   er	   fram	   að	   kennarar	   skuli	   huga	   að	   starfshæfni	   sinni,	   viðhalda	   henni	   og	   efla.	  
Bakgrunnur	   kennara	   heyrnarlausra	   nemenda	   og	   þekking	   þeirra	   á	   þörfum	   nemenda	  

sinna	   hefur	   ýmislegt	   að	   segja	   um	   það	   hvernig	   kennurum	   tekst	   til	   við	   að	   hlúa	   að	  
nemendum	  sínum	  svo	  námsumhverfið	  sé	  í	  raun	  við	  hæfi	  og	  réttur	  virtur	  á	  allan	  hátt.	  Því	  

þarf	  í	  raun	  að	  byrja	  á	  að	  huga	  að	  námi	  og	  menntun	  kennara.	  Til	  þess	  að	  kennarar	  geti	  

hugað	  að	   starfshæfni	   sinni	  þarf	   starfsumhverfið	   að	   veita	   kennurum	   ráð	  og	   rúm	   til	   að	  

afla	   sér	  nauðsynlegrar	  þekkingar	   sem	  nýtist	  þeim	   í	   starfi.	   Sömu	  áherslur	  er	  að	   finna	   í	  

aðalnámskrá	   grunnskóla	   en	   þar	   er	   einnig	   áréttað	   að	   fagmennska	   kennara	   snúi	   að	  
markvissri	   kennslu	   og	   samskiptum	   við	   nemendur	   sem	   efli	   þekkingu	   og	   hæfni	  

nemendanna	  (Mennta-‐	  og	  menningarmálaráðuneytið,	  2011).	  Aftur	  kemur	  fram	  hversu	  

brýnt	   það	   er	   að	   kennarar	   heyrnarlausra	   nemenda	   tali	   táknmál	   svo	   þeir	   geti	   átt	   í	  
markvissum	  samskiptum	  við	  nemendur	  sína.	  Hlutverk	  kennara	  heyrnarlausa	  nemenda	  

er	  ábyrgðarfullt.	  Sér	  í	  lagi	  þar	  sem	  aðeins	  fáir	  kennarar	  hafa	  þá	  kunnáttu	  í	  táknmáli	  og	  

menningu	  heyrnarlausra	   sem	  er	   svo	  mikilvæg	   til	   að	   geta	  mætt	   þörfum	  heyrnarlausra	  

nemenda.	  Stjórnvöld	  og	  skólasamfélagið	  gerir	  þá	  kröfu	  til	  kennara	  að	  þeir	  uppfylli	  þau	  
skilyrði	   sem	   þeim	   eru	   sett	   sem	   fagmenn	   en	   til	   þess	   að	   tryggja	   að	   heyrnarlausir	  

nemendur	   fái	   það	   námsumhverfi	   sem	   þeir	   þurfa	   þarf	   einnig	   að	   huga	   að	   þörfum	  



28	  

kennara.	  Stjórnvöld	  þurfa	  að	  huga	  að	  því	  hvernig	  hægt	  sé	  að	  bregðast	  við	  þörfum	  þeirra	  

fyrir	  frekari	  fagþekkingu	  og	  veita	  þeim	  tíma	  og	  stuðning	  til	  að	  þróa	  fagmennsku	  sína.	  	  

2.7 Faglegt	  námssamfélag	  
Það	  er	  mikilvægt	  fyrir	  líðan	  og	  starfsánægju	  kennara	  að	  finna	  og	  upplifa	  stuðning	  í	  starfi	  

(Snæfríður	  Dröfn	  Björgvinsdóttir	  og	  Anna-‐Lind	  Pétursdóttir,	  2014).	  Kennarar	  sem	  eru	  í	  

því	  hlutverki	  að	  bera	  ábyrgð	  á	  námi	  og	  líðan	  heyrnarlausra	  nemenda	  þurfa	  að	  búa	  yfir	  
persónulegum	   vilja	   og	   metnaði	   til	   að	   takast	   á	   við	   þá	   áskorun	   að	   læra	   táknmál	   og	  

fræðast	   um	  menningu	   heyrnarlausra.	  Með	   því	  móti	   er	   hægt	   að	   segja	   að	   þeir	   séu	   að	  

sinna	   starfi	   sínu	   af	   heilum	   hug	   með	   þarfir	   nemenda	   sinna	   í	   fararbroddi	   (Broddi	  
Jóhannesson,	   1978).	   Ljóst	   er	   að	   um	   krefjandi	   verkefni	   er	   að	   ræða	   og	   þar	   af	   leiðandi	  

þurfa	  kennarar	  stuðning	  frá	  skólasamfélaginu	  og	  öðrum	  fagmönnum	  til	  að	  geta	  bætt	  við	  

þekkingu	   sína	   og	   reynslu.	   Ef	   stuðningur	   er	   ekki	   fyrir	   hendi	   er	   hætt	   við	   að	   kennarar	  
upplifi	  uppgjöf	   í	   starfi,	   finni	   til	   vanmáttar	  og	   sektarkenndar	  yfir	  að	  búa	  ekki	  yfir	  þeirri	  

þekkingu	   sem	   starf	   þeirra	   krefst	   af	   þeim	   til	   að	   geta	   veitt	   nemendum	   sínum	  

námsumhverfi	  við	  hæfi	  (Allan,	  2007).	  	  

Það	  getur	  verið	  einmannalegt	  starf	  að	  bera	  faglega	  ábyrgð	  á	  mikilvægu	  málefni	  og	  

geta	  ekki	   leitað	   ráðgjafar	  hjá	  öðrum	  samstarfsmönnum	  eða	   fagaðilum.	  Handleiðsla	  er	  

ein	   leið	   til	   að	   styðja	   við	   kennara	   heyrnarlausra	   nemenda.	   Starf	   þeirra	   krefst	  
sérfræðiþekkingar	  og	  mikil	   ábyrgð	  er	  á	  þeirra	  höndum	   líkt	  og	  greint	  hefur	   verið	   frá.	   Í	  
handleiðslu	   geta	   þeir	   unnið	   með	   og	   þróað	   færni	   sína	   og	   fagmennsku	   sem	   kennarar	  

heyrnarlausra	  nemenda	  (Sigrún	  Júlíusdóttir,	  2000).	  Það	  er	  mikilvægt	  að	  skólasamfélag	  

sé	  þess	  eðlis	  að	  kennarar	  hafi	  kost	  á	  að	  vera	  í	  samstarfi	  við	  aðra	  fagmenn	  sem	  vinna	  að	  
sameiginlegum	  markmiðum	  og	  bera	   sameiginlega	   ábyrgð	   (Nanna	  Kristín	  Christiansen,	  

2011).	   Þátttaka	   kennara	   heyrnarlausra	   nemenda,	   líkt	   og	   annarra	   kennara,	   í	  

námssamfélagi	   getur	   veitt	   þeim	   rými	   til	   að	   ígrunda	   starf	   sitt	   með	   gagnrýnum	   hætti	  
(Hafdís	   Guðjónsdóttir,	   2004)	   og	   þróa	   þannig	   fagmennsku	   sína	   og	   færni	   í	   starfi.	   Í	  

námssamfélagi	  geta	  kennarar	  fengið	  tíma	  og	  rúm	  til	  að	  deila	  sögum	  úr	  starfi	  sínu,	  leita	  

ráða	  við	  áskorunum	  í	  starfi	  og	  endurskoða	  hugmyndir	  sínar	  og	  aðferðir	   í	  kennslu.	  Slíkt	  
námssamfélag	   getur	   aukið	   hæfni	   kennara	   og	   leitt	   til	   frekari	   þróunar	   í	   skólastarfi	  

(Ragnhildur	  Bjarnadóttir,	  2015).	  	  

2.8 Menntasaga	  heyrnarlausra	  
Mikilvægt	  er	  að	  halda	  menntasögu	  heyrnarlausra	  á	   lofti	  því	  áhrif	  þeirra	  menntastefna	  

sem	   hafa	   verið	   við	   lýði	   hverju	   sinni	   hafa	   sett	   sitt	   mark	   á	   menningu	   og	   samfélag	  

heyrnarlausra.	   Greint	   hefur	   verið	   frá	   ólíkum	   sjónarhornum	   á	   heyrnarleysi	   en	   þau	  

sjónarhorn	   kristallast	   í	   menntasögu	   heyrnarlausra	   og	   hafa	   haft	   áhrif	   á	   sjálfsmynd	   og	  

menningu	   þeirra	   í	   gegnum	   tíðina.	   Sagan	   skýrir	   einnig	   áherslur	   heyrnarlausra	   og	  
mikilvægi	  þess	  að	  varðveita	  mál	  þeirra	  og	  menningu.	  	  

Þegar	  horft	  er	  til	  menntasögu	  heyrnarlausra	  erlendis	  má	  sjá	  að	  orðræða	  ríkjandi	  

stundar	  hefur	  haft	  áhrif	  á	  þróun	  kennslumála	  heyrnarlausra	  hér	  á	  landi.	  Jafnan	  er	  talað	  

um	   tvær	   megináherslur	   eða	   meginandstæður	   í	   menntamálum	   heyrnarlausra,	  
talmálsstefnu	  og	  táknmálsstefnu	  (Valgerður	  Stefánsdóttir,	  2009b).	  

2.8.1 Upphaf	  kennslu	  heyrnarlausra	  	  

Fyrsti	   skóli	   fyrir	   heyrnarlausa	   sem	   vitað	   er	   um	   var	   stofnaður	   árið	   1770	   í	   Frakklandi.	   Í	  
skólanum	   var	   stuðst	   við	   kerfisbundið	   fingramál	   eða	   bendingamál	   sem	   þróað	   var	   af	  

prestinum	  De	  l´Épée.	  Aðferðir	  hans	  við	  kennslu	  heyrnarlausra	  voru	  notaðar	  í	  Frakklandi	  

sem	  og	  annars	  staðar	  í	  Evrópu	  (Bryndís	  Guðmundsdóttir	  og	  Guðmundur	  Egilsson,	  1989;	  
Margrét	  Margeirsdóttir,	  2004).	  	  

Frá	   árinu	   1820	   höfðu	   heyrnarlausir	   einstaklingar	   á	   Íslandi	   verið	   sendir	   í	   nám	   til	  

Danmerkur.	  Kennsluskylda	  hafði	  verið	  fest	  í	   lög	  þar	  í	   landi	  árið	  1817	  og	  hafði	  myndast	  

sterkt	   táknmáls-‐	   og	   menningarsamfélag.	   Nemendur	   fengu	   góða	   menntun	   en	   of	  

kostnaðarsamt	  þótti	  að	  senda	  þá	  til	  Danmerkur	  og	  því	  var	  ákveðið	  að	  stofna	  skóla	  fyrir	  
heyrnarlausa	  hér	  á	  landi	  árið	  1867	  og	  hefst	  þar	  með	  upphaf	  skipulagðrar	  kennslu	  fyrir	  

heyrnarlausa	  á	  Íslandi	  (Bryndís	  Guðmundsdóttir	  og	  Guðmundur	  Egilsson,	  1989;	  Margrét	  

Margeirsdóttir,	  2004).	  	  

Séra	  Páll	  Pálsson	  fékk	  fyrstur	  leyfi	  til	  að	  sinna	  kennslu	  heyrnarlausra	  hér	  á	  landi	  og	  

var	   hann	   titlaður	   mál-‐	   og	   heyrnleysingjakennari	   (Jakobína	   Sveinsdóttir,	   2004;	   Reynir	  

Berg	  Þorvaldsson,	  2010).	  Hann	  útbjó	  kennsluefni	   fyrir	  nemendur	   sína	  og	  kenndi	  þeim	  
lestur	  og	  skrift.	  Talið	  er	  að	  hann	  hafi	  notast	  við	  fingra-‐	  og	  bendingarmál	  í	  kennslu,	  sem	  

fól	  í	  sér	  að	  tákna	  bókstafina	  en	  sjálfur	  lærði	  séra	  Páll	  þá	  aðferð	  þegar	  hann	  var	  við	  nám	  í	  

Kaupmannahöfn	   (Anna	  R.	  Valdimarsdóttir,	   2000;	  Reynir	   Berg	  Þorvaldsson,	   2010).	   Páll	  
beitti	  sér	  fyrir	  því	  að	  skólaskylda	  heyrnarlausra	  yrði	  lögleidd	  á	  Íslandi	  og	  fékk	  hann	  það	  í	  

gegn	   árið	   1872	   (Bryndís	   Guðmundsdóttir	   og	   Guðmundur	   Egilsson,	   1989;	   Reynir	   Berg	  

Þorvaldsson,	  2010	  )	  sem	  er	  athyglisvert	  í	  ljósi	  þess	  að	  almenn	  skólaskylda	  fyrir	  öll	  börn	  
var	  ekki	  lögleidd	  fyrr	  en	  með	  fræðslulögum	  árið	  1907	  (Loftur	  Guttormsson,	  2008).	  Eftir	  

að	  séra	  Páll	   féll	   frá	  tóku	  aðrir	  prestar	  við	  því	  hlutverki	  að	  sinna	  kennslu	  heyrnarlausra	  

fram	   til	   ársins	   1909	   þegar	   breyting	   varð	   á.	  Nýr	   skóli	   fyrir	   heyrnarlausa	   tók	   til	   starfa	   í	  
Reykjavík	   undir	   stjórn	   Margrétar	   Theodóru	   Bjarnadóttur	   og	   fékk	   skólinn	   nafnið	  

Málleysingjaskólinn.	   Margrét	   hélt	   sig	   við	   fingra-‐	   og	   bendingarmál	   í	   kennslu,	   líkt	   og	  

forverar	   hennar,	   fram	   til	   ársins	   1922	   en	   þá	   varð	   breyting	   á.	   Margrét	   hafði	   farið	   til	  

Danmerkur	   og	   lært	   nýja	   aðferð	   sem	   kölluð	   hefur	   verið	   „mund-‐	   hand-‐	   system“.	  Með	  
þeirri	  aðferð	  var	  lögð	  áhersla	  á	  að	  kenna	  nemendum	  að	  lesa	  af	  vörum	  og	  tala	  með	  rödd	  

líkt	  og	  heyrandi	  einstaklingar	  en	  gera	  á	  sama	  tíma	  merki	  með	  fingrum	  fyrir	  hljóð	  og	  stafi	  

sem	  erfitt	  var	  að	  lesa	  af	  vörum	  (Anna	  R.	  Valdimarsdóttir,	  2000;	  Bryndís	  Guðmundsdóttir	  
og	  Guðmundur	  Egilsson,	  1989).	  	  

2.8.2 Talmálsstefnan	  

Árið	  1880	  var	  tekin	  sú	  afdrifaríka	  ákvörðun	  á	  heimsráðstefnu	  heyrnarlausra	  sem	  haldin	  

var	  í	  Mílanó	  að	  banna	  táknmál	  í	  kennslu.	  Hefur	  sú	  stefna	  verið	  kölluð	  talmálsstefna	  (e.	  

oralism).	  Í	  stað	  táknmáls	  var	  ákveðið	  að	  leggja	  áherslu	  á	  að	  heyrnarlausir	  lærðu	  að	  lesa	  

af	  vörum	  og	  nota	  raddmál	  líkt	  og	  heyrandi	  einstaklingar	  (Reynir	  Berg	  Þorvaldsson,	  2010;	  

Valgerður	  Stefánsdóttir,	  2009b).	  Vegna	  þeirrar	  einangrunar	  sem	  heyrnarlausir	  upplifðu	  í	  

kjölfar	   þessara	   áherslubreytinga	   í	   menntun	   þeirra	   tala	   þeir	   gjarnan	   um	  
einangrunartímabilið	   þegar	   þeir	   ræða	   um	   þennan	   tíma	   í	   sögu	   sinni	   (Júlía	   G.	  

Hreinsdóttir,	   2002;	   Valgerður	   Stefánsdóttir,	   2009b).	   Samhliða	   talmálsstefnunni	   var	  

einnig	   treyst	  á	  hjálp	  heyrnartækja	   í	  þeim	  tilgangi	  að	  nýta	  þær	  heyrnarleyfar	   sem	  fyrir	  

voru	  (Bryndís	  Guðmundsdóttir	  og	  Guðmundur	  Egilsson,	  1989;	  Reynir	  Berg	  Þorvaldsson,	  
2010).	  	  

Talmálsstefnan	  náði	  ekki	  að	  festa	  rætur	  á	  Íslandi	  fyrr	  en	  árið	  1944	  þegar	  Margrét	  

lét	   af	   störfum	   í	   Heyrnleysingjaskólanum	   og	   Brandur	   Jónsson	   tók	   við.	   Brandur	   fór	   að	  

fordæmi	   annarra	   landa	   og	   innleiddi	   talmálsstefnuna	   hér	   á	   landi	   (Reynir	   Berg	  
Þorvaldsson,	   2010;	   Valgerður	   Stefánsdóttir,	   2009b).	   Umhverfi	   heyrnleysingjaskóla	   á	  

Íslandi	   og	   víðsvegar	   um	   heiminn	   breyttist	   til	   muna	   við	   innleiðinguna	   þar	   sem	  
heyrnarlausum	  kennurum	  var	  vikið	  úr	  starfi	  og	  heyrandi	  kennarar	  með	  enga	  þekkingu	  á	  

táknmáli	  ráðnir	  í	  þeirra	  stað	  (Valgerður	  Stefánsdóttir,	  2009b).	  Einnig	  var	  lögð	  áhersla	  á	  

að	  byrja	  að	  kenna	  heyrnarlausum	  börnum	  að	  tala	  eins	  fljótt	  og	  auðið	  var,	  eða	  allt	  frá	  4	  
ára	   aldri	   (Valgerður	   Stefánsdóttir,	   2009b).	   Nemendur	   voru	   því	   ungir	   þegar	   þeir	   voru	  

fluttir	   á	   heimavistaskólann,	   fjarri	   fjölskyldu	   sinni	   og	   heimahögum	   (Reynir	   Berg	  

Þorvaldsson,	  2010).	  Nemendum	  í	  heyrnleysingjaskólanum	  var	  bannað	  að	  nota	  táknmál	  
sín	  á	  milli	  og	  var	   jafnvel	  gengið	  svo	   langt	   í	  þeim	  málum	  að	  slá	  nemendur	  með	  priki	  á	  

fingur	   þeirra	   ef	   þeir	   urðu	   uppvísir	   af	   því	   að	   nota	   táknmál	   (Anna	   R.	   Valdimarsdóttir,	  

2000).	  Þrátt	   fyrir	  að	   táknmálið	  hafði	  verið	  bannað	  þá	   lifði	  málið	  meðal	  nemenda	  sem	  
bjuggu	   á	   heimavist	   skólans.	   Nemendur	   gátu	   miðlað	   máli	   sínu	   og	   menningu	   til	   yngri	  

nemenda	   og	   er	   því	   gjarnan	   talað	   um	   að	   vöggu	  menningar	   heyrnarlausra	   megi	   finna	  

innan	   veggja	   heyrnleysingjaskóla	   (Anna	   R.	   Valdimarsdóttir,	   2000).	   Á	   stjórnarárum	  

Brands	   var	   nafni	   skólans	   einnig	   breytt	   úr	   Málleysingjaskólinn	   í	   Heyrnleysingjaskólinn	  

enda	   voru	   þar	   börn	   sem	   gátu	   vel	   talað	   þó	   þau	   gætu	   ekki	   heyrt	   (Reynir	   Berg	  
Þorvaldsson,	  2010).	  	  

Líkt	  og	  greint	  hefur	  verið	  frá	  tala	  heyrnarlausir	  um	  þetta	  tímabil	  sögu	  sinnar	  sem	  

einangrunartímabilið.	  Nemendur	  voru	  ungir	  þegar	  þeir	  þurftu	  að	  flytja	   frá	   fjölskyldum	  

sínum	  og	  foreldrum	  var	  ráðlagt	  frá	  því	  að	  nota	  táknmál	  eða	  reyna	  að	  lesa	   í	  bendingar	  
barna	   sinna	   (Valgerður	   Stefánsdóttir,	   2009b).	   Heyrnarlausir	   einangruðust	   frá	  

fjölskyldum	  sínum,	  mál	  þeirra	  var	  tekið	  frá	  þeim	  og	  þeim	  ekki	  gefinn	  kostur	  á	  að	  þróa	  

það	   frekar.	   Menntastefnan	   hafði	   mikil	   áhrif	   á	   sjálfsmynd	   heyrnarlausra	   og	   tækifæri	  
þeirra	  til	  frekari	  menntunar	  enda	  höfðu	  þeir	  varla	  mál	  né	  menntun	  til	  að	  byggja	  frekara	  

nám	   á	   (Anh-‐Dao	   Tran,	   Jóhanna	   Á.	   Þorvaldsdóttir,	   Kristjana	   M.	   Sigurðardóttir,	   1993;	  

Valgerður	  Stefánsdóttir,	  2005).	  	  

2.8.3 Alhliða	  boðskipti	  

Þegar	   Guðlaug	   Snorradóttir	   tók	   við	   sem	   skólastjóri	   Heyrnleysingjaskólans	   árið	   1982	  

breytti	   hún	   stefnumálum	   skólans	   svo	   farið	   var	   að	   starfa	   eftir	   hugmyndum	   alhliða	  
boðskipta	   (e.	   total	   communication)	   (Reynir	   Berg	   Þorvaldsson,	   2010).	   Hugmyndafræði	  
þeirrar	   stefnu	   fól	  það	   í	   sér	   að	  allar	   leiðir	   til	   tjáskipta	   voru	  viðurkenndar	  og	   táknmálið	  

ekki	   lengur	  bannað.	  Markmiðið	  var	  að	  efla	  færni	  nemenda	  til	  tjáningar	  og	  skilnings	  og	  
voru	  allar	  leiðir	  samþykktar	  til	  að	  ná	  því	  markmiði	  (Reynir	  Berg	  Þorvaldsson,	  2010).	  Þó	  

stefnubreytingin	  hafi	  ekki	  orðið	  fyrr	  en	  1982	  þá	  hafði	  umhverfi	  skólans	  þróast	   í	  þá	  átt	  

árin	  á	  undan.	  Brandur	  hafði	  gert	  sér	  það	  ljóst	  síðustu	  ár	  hans	  í	  starfi	  að	  talmálsstefnan	  
var	   ekki	   nemendum	   í	   hag	   og	   varð	   því	   opnari	   fyrir	   táknmálinu	   en	   hann	   hafði	   verið	  

(Reynir	  Berg	  Þorvaldsson,	  2010).	  	  

Nemendur	   skólans	   áttu	   sinn	   þátt	   í	   þeim	   viðhorfsbreytingum	   sem	   urðu	   í	   stefnu	  

skólans	  þegar	  þeir	  mótmæltu	  því	  að	  eiga	  að	  flytja	  verkefni	  á	  bæði	  táknmáli	  og	  talmáli.	  

Þeir	  vildu	  fá	  að	  flytja	  verkefnin	  á	  táknmáli	  sem	  þeir	  fengu	  í	  gegn.	  Samstaða	  og	  staðfesta	  
nemendanna	   leiddi	   því	   til	   frekari	   viðhorfs-‐	   og	   stefnubreytinga	   innan	   skólans	   svo	  

táknmálið	  varð	  sýnilegra	  (Reynir	  Berg	  Þorvaldsson,	  2010).	  Þó	  þróunin	  hafi	  veri	  í	  rétta	  átt	  

þá	   virðist	   sem	   nám	   og	   samskipti	   milli	   kennara	   og	   nemenda	   hafi	   einkennst	   af	   vissri	  
óreiðu.	   Í	   stað	   þess	   að	   byggja	   upp	   ríkt	   táknmálsumhverfi	   þá	   var	   öllu	   blandað	   saman;	  

fingrastafrófi,	   varalestri,	   táknum	   og	   tali.	   Kennarar	   reyndu	   að	   blanda	   öllu	   saman	   í	  

viðleitni	   sinni	   til	   að	   miðla	   þekkingu	   til	   nemenda	   sinna	   þegar	   raunin	   var	   sú	   að	   um	  
óskiljanleg	  samskipti	  var	  að	  ræða	  (Valgerður	  Stefánsdóttir,	  2005).	  

2.8.4 Kennsla	  byggð	  á	  menningu	  heyrnarlausra	  

Samvinna	   við	   Norðurlandaráð	   heyrnarlausra	   og	   menningarhátíð	   heyrnarlausra	   sem	  

haldin	  var	  á	  Íslandi	  árið	  1986	  ýtti	  undir	  baráttuvilja	  og	  staðfestu	  heyrnarlausra	  á	  Íslandi	  

til	  að	  berjast	  fyrir	  því	  að	  mál	  þeirra	  yrði	  viðurkennt	  og	  samfélagslegum	  hindrunum	  hrint	  
úr	   vegi	   (Valgerður	   Stefánsdóttir,	   2009b).	   Það	  urðu	   ýmsar	   samfélagslegar	   breytingar	   á	  

þessum	  tíma.	  Heyrnarlausir	  nemendur	   sem	  sóttu	  nám	   í	   Iðnskólanum	  gátu	   loks	   fengið	  

túlkun	   og	   starfsvettvangur	   túlka	   fór	   að	   mótast.	   Breytinga	   gætti	   einnig	   í	  
Heyrnleysingjaskólanum.	   Gunnar	   Salvarsson	   tók	   við	   starfi	   skólastjóra	   árið	   1986	   og	  

breytti	  hann	  áherslum	  í	  starfi	  skólans.	  Nú	  var	  stefnan	  sú	  að	  byggja	  ætti	  nám	  og	  kennslu	  

á	  menningu	  heyrnarlausra	  (Reynir	  Berg	  Þorvaldsson,	  2010).	  Gunnar	  (1991,	  bls.	  17)	  lýsti	  

áherslum	  sínum	  og	  hugmyndafræði	   í	  kennslufræðilegri	  nálgun	   í	  grein	  sem	  hann	  birti	   í	  

tímaritinu	  Glæðum:	  

Tilgangur	  kennslunnar	  er	  að	  þroska	  barnið	  á	  forsendum	  þess	  sjálfs,	  gefa	  því	  

tækifæri	  til	  að	  ná	  valdi	  á	  tveimur	  tungumálum	  og	  verða	  virkur	  þátttakandi	  í	  
tveimur	  menningarsamfélögum,	  meðal	  heyrnarlausra	  og	  meðal	  heyrandi.	  

Í	   áherslum	   Gunnars	   má	   greina	   áhrif	   félags-‐	   og	   menningarlegra	   hugmynda	   þar	   sem	  

horfið	   var	   frá	   þeirri	   pressu	   að	   heyrnarlausir	   nemendur	   yrðu	   að	   læra	   að	   tala	   svo	   þeir	  

gætu	  fallið	  betur	  að	  heimi	  hins	  heyrandi	  meirihluta.	  Með	  þessari	  áherslubreytingu	  var	  
skólastarf	   loks	   aðlagað	   að	   tvítyngdri	   námsskrá	   og	   íslenskt	   táknmál	   viðurkennt	   sem	  

móðurmál	   heyrnarlausra	   (Reynir	   Berg	   Þorvaldsson,	   2010).	   Kennarar	   og	   foreldrar	   áttu	  

nú	  að	  tala	  táknmál	  því	  hugmyndafræðin	  hafði	  breyst	  á	  þann	  veg	  að	  nú	  var	  litið	  svo	  á	  að	  
þeim	  mun	  meira	  táknmál	  sem	  börnin	  fengu	  þeim	  mun	  betri	  yrðu	  þau	  í	  íslensku.	  Áhersla	  

var	   lögð	  á	   táknmál	  og	  menningu	  heyrnarlausra	   (Gunnar	  Salvarsson,	  1991;	  1995).	   Ekki	  

voru	   allir	   foreldrar	   eða	   kennarar	   á	   sama	   máli	   og	   Gunnar,	   enda	   ljóst	   að	   breytingar	   í	  
menntamálum	   gerast	   ekki	   á	   einni	   nóttu.	   Eftir	   langt	   einangrunartímabil	  

talmálsstefnunnar	  bjuggu	  hvorki	  foreldrar	  né	  kennarar	  yfir	  færni	  í	  táknmáli	  og	  voru	  því	  

ekki	  í	  stakk	  búnir	  til	  að	  taka	  virkan	  þátt	  í	  nýrri	  stefnubreytingu	  (Valgerður	  Stefánsdóttir,	  
2009b).	   Því	   biðlaði	  Gunnar	   (1991)	   til	   stjórnvalda	   um	   stuðning	   frá	   þeim	   til	   að	  mennta	  

kennara	  í	  táknmáli	  og	  styðja	  við	  bak	  heyrnarlausra	  einstaklinga	  sem	  höfðu	  hug	  á	  að	  afla	  

sér	   kennaramenntunar.	   Gunnar	   lagði	   einnig	   til	   að	   nafni	   skólans	   yrði	   breytt	   úr	  
Heyrnleysingjaskólinn	   þar	   sem	   nafninu	   fylgdi	   viss	   stimplun.	   Í	   skólanum	   væri	   enga	  

„leysingja“	  að	  finna	  heldur	  hæfa	  nemendur.	  Val	  um	  nýtt	  nafn	  var	   lagt	   í	  hendur	  Félags	  

heyrnarlausra	   sem	   valdi	   að	   skólinn	   fengi	   nafnið	   Vesturhlíðarskóli	   (Reynir	   Berg	  
Þorvaldsson,	  2010).	  

Það	  skilningsleysi	  sem	  hefur	  verið	  ríkjandi	  í	  samfélaginu	  og	  í	  menntamálum	  á	  þörf	  

heyrnarlausra	  fyrir	  viðeigandi	  málumhverfi	  skýrir	  niðurstöður	  rannsóknar	  sem	  gerð	  var	  

á	  lesskilningi	  heyrnarlausra	  barna	  og	  unglinga	  á	  aldrinum	  átta	  til	  átján	  ára	  árið	  1993.	  Þar	  
kom	  í	  ljós	  að	  um	  mikinn	  mun	  var	  að	  ræða	  á	  lesskilningi	  heyrnarlausra	  og	  heyrandi	  barna	  

og	   unglinga.	  Niðurstöður	   bentu	   einnig	   til	   þess	   að	   heyrnarlausu	   einstaklingarnir	   næðu	  

ekki	   samhengi	   í	   textum	   sem	   þeir	   lásu	   (Ahn-‐Dao	   Tran	   o.fl.,	   1993).	   Þörfum	   þessara	  
nemenda	  fyrir	  viðeigandi	  mál-‐	  og	  námsumhverfi	  hafði	  aldrei	  verið	  mætt	  að	  fullu	  og	  því	  

varla	  hægt	  að	  vænta	  betri	  árangurs.	  	  

Berglind	   Stefánsdóttir	   tók	   við	   starfi	   Gunnars	   árið	   1996	   og	   var	   hún	   fyrsti	  

heyrnarlausi	  skólastjórinn.	  Hún	  hélt	  áfram	  að	  þróa	  hugmyndir	  Gunnars	  um	  tvítyngi	  og	  
lagði	  áherslu	  á	  að	  táknmál	  væri	  notað	  í	  samskiptum	  en	  ritmálið	  væri	  íslenska	  (Valgerður	  

Stefánsdóttir,	  2009b).	  Það	  kom	  svo	  til	  á	  fundi	  fræðsluráðs	  Reykjavíkur	  sem	  haldinn	  var	  

13.	  maí	  2002	  að	  samþykkt	  var	  að	  Vesturhlíðarskóli	  og	  Hlíðaskóli	  yrðu	  sameinaðir	  í	  einn	  
skóla	   undir	   heitinu	   Hlíðaskóli.	   Vesturhlíðarskóli	   var	   lagður	   niður	   og	   stofnað	   var	  

táknmálssvið	  í	  Hlíðaskóla	  (Hlíðaskóli,	  2014;	  Reynir	  Berg	  Þorvaldsson,	  2010).	  

2.8.5 Kennsla	  byggð	  á	  hugmyndafræði	  skóla	  án	  aðgreiningar	  

Ein	   forsenda	  þess	  að	  Vesturhlíðarskólinn,	   einn	  elsti	   sérskóli	   landsins,	   var	   lagður	  niður	  
(Reynir	  Berg	  Þorvaldsson,	  2010)	  var	  þróun	  á	  menntastefnu	  yfirvalda.	  Skólar	  í	  dag	  starfa	  

eftir	   hugmyndafræði	   skóla	   án	   aðgreiningar	   og	   samrýmdist	   það	   starf	   sem	   fram	   fór	   í	  
Vesturhlíðarskóla	   ekki	   ríkjandi	   hugmyndafræði.	   Því	   varð	   enn	   og	   aftur	   breyting	   í	  

menntasögu	  heyrnarlausra.	  	  

Þátttaka	   í	   alþjóðlegum	   sáttmálum	   og	   reglugerðum	   hefur	   haft	   áhrif	   á	   þróun	  

hugmyndafræðinnar	   og	   hvernig	   unnið	   er	   eftir	   henni.	   Helstu	   sáttmálar	   eru	  

Mannréttindayfirlýsing	  Sameinuðu	  þjóðanna	  frá	  árinu	  1948,	  Barnasáttmáli	  Sameinuðu	  
þjóðanna	   sem	   var	   fullgiltur	   á	   Íslandi	   árið	   1992	   og	   lögfestur	   árið	   2013	   og	   Salamanca-‐	  

yfirlýsingin	   sem	   var	   samþykkt	   árið	   1994.	   Áherslur	   þessara	   sáttmála	   varða	   hagsmuni	  

barna,	   jöfn	   tækifæri	   og	   réttur	   barna	   til	   náms	   og	   þroska	   (Mannréttindayfirlýsing	  
Sameinuðu	  þjóðanna,	  1948;	  Barnasáttmáli	  Sameinuðu	  þjóðanna,	  1992;	  Umboðsmaður	  

barna,	  e.d).	  

Skóli	   án	  aðgreiningar	  er	  hugmyndafræði	   sem	  snýr	  að	   foreldrum,	   fræðimönnum,	  

starfsfólki	   innan	   og	   utan	   skólans	   og	   nemendum.	   Hugmyndafræðin	   snýst	   um	  

mannréttindi	   og	   jafnrétti	   allra	   til	   náms	   í	   sínum	   heimaskóla	   þar	   sem	   samfélagslegum	  

hindrunum	  er	   ýtt	   úr	   vegi	   (Sapon-‐Shevin,	   2007).	   Skóli	   án	   aðgreiningar	   fjallar	   um	   allan	  
þann	   margbreytileika	   sem	   finna	   má	   í	   samfélaginu	   (Allan,	   2006;	   Ólafur	   Páll	   Jónsson,	  

2011).	  Stefnan	  mótast	  af	  hugmyndum	  félags-‐	  og	  menningarlega	  sjónarhornsins	  þar	  sem	  

allir	  nemendur	  eiga	  rétt	  á	  að	  vera	  virkir	  og	   fullgildir	  meðlimir	   innan	  skólasamfélagsins	  

og	   þörfum	   hvers	   og	   eins	   er	   fullnægt.	   Nemendur	   eiga	   ekki	   að	   þurfa	   að	   aðlaga	   sig	   að	  
aðstæðum	   innan	   skólans	  heldur	  á	  umhverfi	   skóla	  að	  vera	  aðlagað	  að	  nemendum	  svo	  

allir	  geti	  notið	  sín	  (Sapon-‐Shevin,	  2007).	  Heyrnarlausir	  nemendur	  í	  skóla	  án	  aðgreiningar	  

ættu	  að	  geta	  notið	  skólagöngu	  sinnar	  í	  skóla	  þar	  sem	  hugmyndafræðinni	  er	  fylgt	  í	  einu	  
og	  öllu.	  Þó	  vakna	  spurningar	  um	  framkvæmd	  stefnunnar	  og	  hvernig	  hægt	  sé	  að	  byggja	  

ríkt	  táknmálsumhverfi	  í	  skóla	  með	  fáum	  eða	  jafnvel	  einum	  heyrnarlausum	  nemenda.	  	  

Í	   lýðræðislegu	  skólasamfélagi	  þar	  sem	  félagslegt	   réttlæti	  er	  haft	  að	   leiðarljósi	  er	  

menntun	   kennara,	   skipulag	   skóla,	   kennslu	   og	   náms,	   unnið	  með	   það	   að	  markmiði	   að	  
geta	  veitt	  öllum	  nemendum	  gæðamenntun	  svo	  nemendur	  séu	  færir	  um	  að	  taka	  virkan	  

þátt	  í	  samfélaginu	  (Ferguson	  o.fl.,	  2012).	  Í	  kennslu	  heyrnarlausra	  nemenda	  er	  mikilvægt	  

að	  skapa	  samfélag	  þar	  sem	  nemendur	  fá	  tækifæri	  til	  að	  nota	  táknmál	  í	  samskiptum	  og	  
vera	  í	  táknmálshvetjandi	  umhverfi	  (Ferguson	  o.fl.,	  2012).	  Því	  er	  mikilvægt	  að	  kennarar	  

sem	  starfa	  í	  skóla	  án	  aðgreiningar	  búi	  yfir	  þekkingu	  á	  máli	  og	  menningu	  heyrnarlausra	  

svo	   þeir	   geti	   miðlað	   þekkingu	   til	   nemenda	   sinna	   og	   leiðbeint	   þeim	   í	   námi	   og	  
félagslegum	  samskiptum.	  	  

Þegar	   fjallað	   er	   um	  hugmyndafræði	  menntastefnunnar	   skóla	   án	   aðgreiningar	   er	  

vert	   að	   hafa	   í	   huga	   að	   um	   ferli	   er	   að	   ræða.	   Ferli	   sem	   tekur	   mið	   af	   ólíkum	  
nemendahópum	   og	   aðstæðum	   innan	   skóla	   (Sapon-‐Shevin,	   2007).	   Ferli	   sem	   heldur	  
áfram	   að	   þróast	   og	   þarf	   stöðugt	   að	   vinna	   að.	   Áherslur	   og	   þarfir	   nemenda	   geta	   verið	  

breytilegar	  milli	  ára.	  Skólar	  sem	  taka	  að	  sér	  þá	  ábyrgð	  að	  sinna	  kennslu	  heyrnarlausra	  

nemenda	   þurfa	   að	   huga	   að	   námsumhverfi	   og	   þekkingu	   kennara	   sinna.	   Ef	   þekking	   á	  
málefnum	   heyrnarlausra	   er	   ekki	   sterk	   innan	   skólans	   þá	   þarf	   að	   bregðast	   við	   og	   efla	  

hana	   meðal	   allra	   kennara	   og	   innan	   skólasamfélagsins	   í	   heild	   sinni.	   Um	   er	   að	   ræða	  

breytingu	  á	  framkvæmd	  og	  hugsunarhætti	  (Sapon-‐Shevin,	  2007)	  allra	  sem	  starfa	  innan	  
skólans.	  Skóli	  án	  aðgreiningar	  er	  samfélagslegt	  verkefni	  en	  ekki	  barátta	  einstakra	  aðila	  

(Allan,	  2006;	  Sapon-‐Shevin,	  2007).	  	  

Gerð	   var	   rannsókn	   á	   starfsháttum	   kennara	   heyrnarlausra	   nemenda	   sem	   sækja	  

almenna	  skóla.	  Niðurstöður	  rannsóknarinnar	  gáfu	  til	  kynna	  að	  það	  sem	  einkenndi	  starf	  

kennara	   heyrnarlausra	   nemenda	   var	   vilji	   þeirra	   til	   að	   deila	   þekkingu	   sinni	   til	  

samstarfsmanna	   sinna	   og	   til	   að	   læra	   af	   öðrum	   (Lynas,	   2002).	   Þeir	   sýndu	  

samstarfsmönnum	   sínum	   stuðning	   og	   hvatningu	   í	   starfi	   og	   væntu	   þess	   að	   samvinna	  
allra	  myndi	  leiða	  til	  lausna	  á	  málefnum	  sem	  taka	  þyrfti	  á.	  Kennararnir	  vildu	  að	  litið	  væri	  

á	  þá	  sem	  samstarfsmenn	  en	  ekki	   ráðgjafa.	  Ef	  upp	  komu	  atvik	  eða	  aðstæður	  sem	  þeir	  

voru	   ekki	   sáttir	   við	   þá	   tóku	   kennararnir	   afstöðu	  og	   fylgdu	  málum	  eftir	   í	   stað	  þess	   að	  

kvarta	  yfir	  stöðu	  mála.	  Niðurstöður	  rannsóknarinnar	  sýndu	  ennfremur	  að	  aðalmarkmið	  

kennaranna	   var	   að	   stuðla	   að	   sjálfstæði	   nemenda	   sinna	   í	   námi.	   Þeir	   vildu	   ekki	   að	  
nemendur	   sínir	   væru	   háðir	   því	   að	   þurfa	   á	   stuðningi	   þeirra	   að	   halda.	   Niðurstöðurnar	  

sýna	   að	   kennarar	   heyrnarlausra	   nemenda	   geta	   orðið	   leiðandi	   í	   því	   starfi	   að	   koma	   á	  

breytingum	   innan	   skóla	   svo	   þeir	   séu	   nær	   því	   markmiði	   að	   starfa	   í	   anda	   skóla	   án	  
aðgreiningar	  (Lynas,	  2002).	  	  

2.8.6 Samruni	  Vesturhlíðarskóla	  og	  Hlíðaskóla	  

Þegar	   Vesturhlíðarskóli	   var	   lagður	   niður	   varð	   enn	   og	   aftur	   breyting	   í	   menntasögu	  

heyrnarlausra.	   Í	   Hlíðaskóla	   er	   táknmálssvið	   sem	   byggir	   starf	   sitt	   á	   hugmyndafræði	  

tvítyngisstefnu	   líkt	  og	  gert	  hafði	   verið	   í	  Vesturhlíðarskóla	  en	  það	  þýðir	  að	   táknmál	  og	  

íslenska	   eiga	   að	   vera	   jafnrétthá	   innan	   skólans	   (Hlíðaskóli,	   2014).	   Hlíðaskóli	   er	   eini	  

skólinn	  á	  landinu	  sem	  skilgreinir	  sig	  sem	  tvítyngdan	  skóla	  en	  í	  námsskrá	  grunnskóla	  frá	  

árinu	   1999	   var	   táknmálið	   loks	   viðurkennt	   sem	   fyrsta	   mál	   heyrnarlausra	   og	   íslenska	  
þeirra	  annað	  mál	   (Aðalnámskrá	  grunnskóla-‐	   íslenska,	  2007).	  Því	  á	   táknmálskennsla	  að	  

vera	   í	  boði	   í	  öllum	  skólum.	  Réttur	  heyrnarlausra	  og	  heyrnarskertra	  til	  að	   læra	  og	  nota	  

íslenskt	  táknmál	  var	  þó	  ekki	  festur	  í	  lög	  fyrr	  en	  árið	  2011	  (lög	  um	  stöðu	  íslenskrar	  tungu	  

og	   íslensks	   táknmáls	   nr.	   61/2011).	   Það	   eru	   því	   ekki	   mörg	   ár	   síðan	   að	   táknmál	  
heyrnarlausra	   varð	   viðurkennt	   í	   lögum	   sem	   þeirra	   fyrsta	   mál.	   Þó	   finna	   megi	   sterkt	  

táknmálsumhverfi	  í	  Hlíðaskóla	  er	  skólinn	  samt	  sem	  áður	  blandaður	  og	  því	  nær	  menning	  

heyrnarlausra	  ef	  til	  vill	  ekki	  að	  skjóta	  jafn	  föstum	  rótum	  og	  gerist	  almennt	  í	  skólum	  fyrir	  
heyrnarlausa.	  	  

Hér	   á	   landi	   hafa	   ekki	   verið	   framkvæmdar	   margar	   rannsóknir	   á	   málefnum	  

heyrnarlausra	   en	   í	   kjölfar	   sameiningar	   Vesturhlíðarskóla	   og	   Hlíðaskóla	   var	   gerð	  
matsskýrsla	  sem	  unnin	  var	  af	  Rannsóknarstofnun	  Kennaraháskóla	  Íslands.	  Skýrslan	  var	  

gerð	  að	  frumkvæði	  Fræðslumiðstöðvar	  Reykjavíkur	  (Ingibjörg	  Harðardóttir	  og	  Jóhanna	  

Karlsdóttir,	   2005).	   Fram	   kemur	   í	   skýrslunni	   að	   nauðsynlegt	   sé	   að	   bæta	   félagslega	  
aðstöðu	  heyrnarlausra	   og	   heyrnarskertra	   nemenda	  með	   tilliti	   til	  menningar	   þeirra	   og	  

máls	   og	   að	   leggja	   þurfi	   meiri	   vinnu	   í	   að	   efla	   og	   stuðla	   að	   málumhverfi	   með	   góðum	  

málfyrirmyndum	   í	   táknmáli.	   Einnig	  kemur	   fram	  að	   táknmálskennsla	  þurfi	   að	  vera	   jafn	  
sjálfsögð	   og	   aðrar	   skipulagðar	   kennslustundir	   innan	   skólans.	   Niðurstöður	   skýrslunnar	  

leiddu	   einnig	   í	   ljós	   að	   meirihluti	   þeirra	   foreldra	   sem	   rannsóknin	   náði	   til	   og	   áttu	  

heyrnarlaust	  eða	  heyrnarskert	  barn	  í	  Hlíðaskóla	  töldu	  sameiningu	  skólanna	  hafa	  leitt	  til	  
góðs	   hvað	   varðar	   áhrif	   á	   líðan	   og	   nám	   barna	   þeirra.	   Árið	   2009	   var	   gerð	   rannsókn	   á	  

upplifun	   ólíkra	   hópa	   á	   sameiningu	   Hlíðaskóla	   og	   Vesturhlíðarskóla.	   Niðurstöður	  

rannsóknarinnar	   gáfu	   til	   kynna	   að	   þrátt	   fyrir	   sameiningu	   skólanna	   hafi	   ekki	   tekist	   að	  

rjúfa	  félagslega	  einangrun	  heyrnarlausra	  nemenda	  (Guðbjörg	  Ragnarsdóttir,	  2009).	  	  

Breytingar	  í	  menntamálum	  virðast	  gjarnan	  einkennast	  af	  seinagangi	  þegar	  kemur	  

að	  framkvæmdarhlið	  málsins	  (Hafdís	  Guðjónsdóttir,	  2004).	  Ástæður	  gæti	  verið	  að	  finna	  

í	  þeirri	  einföldu	  staðreynd	  að	  breytingar	   í	  menntamálum	  eru	  sjaldan	  gerðar	  af	  kröfum	  

kennara	   sem	  verður	  að	   teljast	  merkilegt	   í	   ljósi	  þess	  að	  um	   fagsvið	  þeirra	  er	  að	   ræða.	  

Raunin	  væri	  ef	  til	  vill	  önnur	  ef	  ákvarðanir	  varðandi	  breytingar	  í	  skóla-‐	  og	  menntamálum	  
væru	  teknar	  af	  fagmönnum	  sem	  gegna	  einnig	  því	  hlutverki	  að	  fylgja	  breytingum	  úr	  hlaði	  

(Hafdís	   Guðjónsdóttir,	   2004).	   Með	   þeim	   hætti	   væru	   meiri	   líkur	   á	   að	   það	   myndaðist	  

samfella	  milli	  ákvarðanatöku	  og	  framkvæmdar	  (O'Neil,	  1995).	  Það	  væri	  þó	  vænlegast	  til	  
árangurs	  ef	  tekið	  væri	  mið	  af	  reynslu	  og	  skoðunum	  þeirra	  er	  málið	  varðar.	  Menntasaga	  

heyrnarlausra	   sýnir	   okkur	   að	   ákvarðanir	   í	   stefnum	   og	   breytingum	   varðandi	  menntun	  

þeirra	   hafa	   verið	   teknar	   út	   frá	   viðmiðun	   hins	   heyrandi	   meirihluta	   og	   orðræðu	   hvers	  
tíma.	  Raddir	  heyrnarlausra	  hafa	  ekki	  fengið	  hljómgrunn	  í	  þeim	  ákvörðunum	  sem	  teknar	  

hafa	  verið	  í	  menntamálum	  þeirra.	  Samfélagi	  heyrnarlausra	  er	  umhugað	  um	  að	  varðveita	  

mál	   sitt	   og	  menningu	   í	   ljósi	   þeirrar	  myrku	   sögu	   sem	   heyrnarlausir	   einstaklingar	   hafa	  
upplifað	  því	  vilja	  þeir	  fá	  vald	  til	  að	  taka	  sjálfir	  ákvarðanir	  sem	  snúa	  að	  menntun	  þeirra	  

og	   námi	   (Humphries,	   2004;	   2008).	   Þeir	   vilja	   að	   þeir	   sem	   fæðast	   heyrnarlausir	   upplifi	  

raunverulegt	  val	  þegar	  kemur	  að	  því	  að	  lifa	  og	  hrærast	  í	  ólíkum	  menningarheimum.	  	  

Félagsmálaráðuneytið	   hefur	   látið	   gera	   tvær	   rannsóknir	   á	   félagslegri	   stöðu	  

heyrnarlausra.	   Sú	   fyrri	   var	   gerð	   árið	   1988	   en	   sú	   síðari	   árið	   2004	   (Guðmundur	   Ævar	  

Oddsson	   og	   Hekla	   Guðmundsdóttir,	   2004).	   Niðurstöður	   þessara	   rannsókna	   sýndu	   að	  

heyrnarlausir	  á	  Íslandi	  búa	  við	  mikla	  félagslega	  einangrun.	  Menntun	  þeirra	  er	  ekki	  mikil	  
og	  þeir	  fá	  lægri	  laun	  heldur	  en	  almennt	  gerist.	  Menntasaga	  heyrnarlausra	  og	  rannsóknir	  

sem	   vitnað	   hefur	   verið	   í	   eru	   vitnisburður	   um	   hvað	   vöntun	   á	   þekkingu	   á	   málefnum	  

heyrnarlausra	  og	   virðingu	   fyrir	  máli	   þeirra	  og	  menningu	  hefur	  haft	  mikil	   áhrif	   á	   líf	   og	  
samfélag	  þeirra.	  Þekking	  á	  málefnum	  heyrnarlausra	  hefur	  aukist	  til	  muna	  undanfarin	  ár	  

en	  betur	  má	  ef	  duga	  skal.	  	  

2.9 Samantekt	  
Fjallað	  hefur	  verið	  um	  fræðileg	  atriði	  sem	  snúa	  að	  efni	  rannsóknarinnar.	  Helst	  ber	  þar	  

að	   nefna	   hin	   ólíku	   sjónarhorn	   á	   heyrnarleysi	   sem	   endurspeglast	   í	   menntasögu	  

heyrnarlausra.	   Greint	   hefur	   verið	   frá	   mikilvægi	   þess	   að	   heyrnarlausir	   nemendur	   fái	  
greiðan	  aðgang	  að	  máli	  sínu	  og	  menningu	  og	  mikilvægi	  þess	  að	  námsumhverfi	  þeirra	  sé	  

sniðið	   að	   þörfum	   þeirra.	   Einnig	   hefur	   verið	   fjallað	   um	   sjálfsmynd	   heyrnarlausra	   og	  

nauðsyn	   þess	   að	   heyrnarleysi	   þeirra	   sé	   viðurkennt	   sem	   partur	   af	   sjálfsmynd	   þeirra.	  

Kennarar	   heyrnarlausra	   nemenda	   þurfa	   að	   vera	  meðvitaðir	   um	   þessi	   fræðilegu	   atriði	  

þar	  sem	  hlutverk	  þeirra	  og	  ábyrgð	  er	  að	  stuðla	  að	  farsælu	  námi	  og	  persónulegri	  velferð	  
nemenda	  sinna.	  	  

3 Frásagnarrýni	  

„Það	  sem	  virðist	  vera	  óyfirstíganlegt	  og	  óreiðukennt	  í	  fyrstu	  	  
er	  oft	  upphaf	  nýrrar	  þekkingar“.	  

(Maple	  og	  Edwards,	  2010)	  

Í	   eftirfarandi	   kafla	   verður	   greint	   frá	  markmiði	   rannsóknarinnar,	   rannsóknaraðferð	   og	  

framkvæmd.	   Einnig	   verður	   greint	   frá	   gagnaöflun	   og	   greiningu	   gagna,	   viðmælendum	  

sem	  og	  siðfræði	  rannsóknarinnar	  og	  ábyrgð	  rannsakanda.	  	  

3.1 Bakgrunnur	  rannsakanda	  
Þegar	  unnið	  er	  eftir	  aðferðarfræði	  narrative	  inquiry	  eða	  frásagnarrýni	  eins	  og	  ég	  kýs	  að	  

kalla	  hana	  í	  þessari	  ritgerð	  er	  nauðsynlegt	  að	  rannsakandi	  geri	  grein	  fyrir	  aðkomu	  sinni	  
að	   rannsókninni	   og	   því	   hvaða	   áhrif	   persónuleg	   reynsla	   gæti	   haft	   á	   hana	   (Clandinin,	  
2013;	   Clandinin	   og	   Cain,	   2013).	   Í	   upphafi	   ritgerðarinnar	   greindi	   ég	   frá	   sögu	  minni	   og	  

ástæðu	  þess	  að	  ég	  valdi	  þetta	  tiltekna	  efni.	  Ég	  gerði	  mér	  grein	  fyrir	  því	  að	  persónulegur	  
bakgrunnur	  minn	  kynni	  að	  hafa	  áhrif	  á	  ferli	  rannsóknarinnar	  og	  niðurstöður	  hennar	  en	  
velti	  ekki	  vöngum	  yfir	  því	  hvort	  minn	  faglegi	  bakgrunnur	  sem	  þroskaþjálfi	  kæmi	  til	  með	  

að	  hafa	  áhrif.	  Þegar	  á	  reyndi	  uppgötvaði	  ég	  hvað	  sá	  bakgrunnur	  takmarkaði	  í	  raun	  sýn	  
mína	  í	  upphafi	  rannsóknarferlisins	  að	  því	  leyti	  að	  ég	  fór	  strax	  að	  meta	  starfið	  út	  frá	  þeim	  

viðmiðum	   í	   skólum	  sem	  ég	  hef	   tamið	  mér	  sem	  þroskaþjálfi.	  Það	  tók	  mig	  smá	  tíma	  að	  

losa	   um	  mínar	   eigin	   fyrirframgefnu	   hugmyndir	   um	  hvernig	   námskeiðinu	  ætti	   að	   vera	  
háttað	  til	  að	  geta	  séð	  og	  meðtekið	  þann	  fræðilega	  grunn	  sem	  fram	  fór	  á	  þessum	  nýja	  

námsvettvangi	  sem	  finna	  má	  hjá	  SHH.	  Ég	  tel	  þó	  að	  bakgrunnur	  minn	  sem	  þroskaþjálfi	  

hafi	   vakið	   áhuga	   minn	   á	   bakgrunni	   kennara	   og	   þeirri	   ábyrgð	   sem	   kennarar	  
heyrnarlausra	  nemenda	  bera.	  	  

3.2 Rannsóknaraðferð	  
Tilgangur	  og	  markmið	  þessarar	  rannsóknar	  var	  að	  greina	  frá	  og	  skilja	  það	  starf	  sem	  fram	  

fór	  á	  námskeiðinu	  Gaman	  saman.	  Ég	  vildi	  gefa	  innsýn	  inn	  í	  persónulegan	  heim	  fremur	  

en	   að	   fá	   tölulegar	   upplýsingar	   um	   viðfangsefnið,	   því	   var	   ákveðið	   að	   styðjast	   við	  

eigindlegar	   rannsóknaraðferðir	   (Silverman,	   2013).	   Þegar	   velja	   á	   rannsóknaraðferð	   er	  

tekið	  mið	   af	   rannsóknarefninu	   og	   rannsóknarspurningum.	   Sú	   aðferð	   sem	   verður	   fyrir	  



39	  

valinu	   er	   verkfæri	   sem	   rannsakandi	   notar	   til	   þess	   að	   varpa	   ljósi	   á	   rannsóknarefnið	  

(Silverman,	   2013).	   Tilgangur	   eigindlegra	   rannsókna	   er	   að	   dýpka	   skilning	   á	  

viðfangsefninu	   og	   kynnast	   persónulegri	   reynslu	   viðmælenda	   og	   upplifun	   hans	  
(Silverman,	  2013).	  Til	  slíkrar	  gagnaöflunar	  var	  valin	  aðferðafræði	  frásagnarrýni.	  

Frásagnarrýni	  er	  ein	  tegund	  eigindlegra	  rannsókna	  og	  byggir	  hún	  á	  þekkingarfræði	  

mótunarkenningar	   (e.	   social	   construction),	   tengist	   túlkunarfræði	   (e.	   hermeneutics)	   og	  
fyrirbærafræði	  (e.	  phenomenology)	  (Lilja	  M.	  Jónsdóttir,	  2007).	  	  

Frásagnarrýni	   byggir	   á	   því	   að	   draga	   fram	   mannlega	   reynslu	   og	   skoða	   hvernig	  

einstaklingar	  skilja	  þá	  reynslu	  sem	  þeir	  búa	  yfir.	  Hún	  er	  bæði	  leið	  til	  að	  skilja	  reynslu	  eða	  

það	  fyrirbæri	  sem	  rannsakað	  er	  og	  rannsóknaraðferð	  sem	  er	  notuð	  til	  þess	  að	  nálgast	  

fyrirbærið	  (Clandinin,	  2013).	  Að	  því	  leyti	  er	  aðferðafræðin	  góð	  leið	  til	  að	  auðga	  skilning	  

á	   starfi	   kennara.	   Frásagnarrýni	   byggir	   á	  mörgum	  áherslum	  en	   til	   að	   fanga	   reynslu	   og	  

sögu	  einstaklinga	  er	  stuðst	  við	  nokkur	  lykilhugtök.	  Um	  er	  að	  ræða	  hugtökin	  reynslu	  (e.	  
experience),	   merkingu	   (e.	   meaning),	   þrívítt	   frásagnarrými	   (e.	   three-‐dimensional	  
narrative	  inquiry	  space)	  og	  hina	  persónulegu	  þekkingu	  (e.	  personal	  practical	  knowledge)	  

(Lilja	  M.	  Jónsdóttir,	  2007).	  	  

3.2.1 Lykilhugtök	  í	  frásagnarrýni	  

Reynsla	   (e.	   experience)	   er	   lykilhugtak	   í	   félagsfræðilegum	   rannsóknum	   (Lilja	   M.	  
Jónsdóttir,	   2007).	   Reynslan	   eins	   og	   hún	   er	   skilgreind	   í	   frásagnarrýni	   byggir	   á	  

hugmyndum	  John	  Dewey	  um	  reynslu.	  Dewey	  (2000)	  lagði	  áherslu	  á	  að	  allir	  einstaklingar	  

búi	  yfir	  persónulegri	  reynslu	  sem	  verður	  til	  í	  félagslegu	  samhengi,	  hún	  sé	  samfella	  sem	  
við	  höldum	  áfram	  að	  byggja	  á	   (Clandinin,	  2013;	  Lilja	  M.	  Jónsdóttir,	  2007).	  Hægt	  er	  að	  

útskýra	  reynsluna	  með	  því	  að	  setja	  hana	  í	  samhengi	  við	  skólastarfið	  sem	  er	  síbreytilegt	  

en	   byggir	   þó	   alltaf	   á	   fyrri	   reynslu	   og	   aðgerðum	   (Lilja	   M.	   Jónsdóttir,	   2007).	   Í	   þessari	  
rannsókn	   var	   sjónum	   beint	   að	   þeirri	   reynslu	   og	   þekkingu	   á	   málefnum	   heyrnarlausra	  

sem	  orðið	  hefur	   til	   í	  gegnum	  tíðina	  hjá	  SHH	  og	  þeim	  námstækifærum	  sem	  myndast	  á	  

námskeiðinu	  Gaman	   saman	   þegar	   allir	   eru	   saman	   komnir;	   starfsmenn	   SHH,	   kennarar	  
sem	  vinna	  með	  heyrnarlausum	  nemendum	   í	   almenna	   skólakerfinu	  og	  nemendur	   sem	  

hafa	  skerta	  heyrn	  eða	  eru	  heyrnarlausir.	  	  

Merking	   (e.	   meaning)	   er	   annað	   mikilvægt	   hugtak	   í	   frásagnarrýni.	   Persónuleg	  

reynsla	   af	   svipuðum	   aðstæðum	   fær	   ekki	   sömu	  merkingu	   í	   huga	   allra.	   Tengsl	   atvika	   í	  

aðstæðum	  hafa	  áhrif	  á	  og	  skapa	  merkingu	  (Lilja	  M.	  Jónsdóttir,	  2007).	  Þar	  sem	  við	  lifum	  í	  

samskiptum	  við	  aðra	  hafa	  ytri	  þættir	  eins	  og	  menning,	  samfélag,	  tungumál,	  fjölskyldur	  
og	   stofnanir	   áhrif	   á	   hvaða	  merking	   er	   lögð	   í	   persónulega	   reynslu	   (Clandinin,	   2013).	   Í	  

frásagnarrýni	   hjálpa	   sögur	   einstaklinga	   rannsakendum	   að	   skilja	   og	   túlka	   hvernig	  

persónuleg	  reynsla	  hefur	  orðið	  til	  í	  tengslum	  við	  það	  samhengi	  sem	  sagan	  gerist	  í.	  	  

Þrívítt	   frásaganarrýni	   (e.	   three-‐dimensional	  narrative	   inquiry	   space).	  Til	   að	   fanga	  

frásögnina	  og	  þá	  reynslu	  sem	  finna	  má	  í	  henni	  ferðumst	  við	  í	  tíma	  og	  rúmi.	  Við	  leitum	  

merkingar	  með	  því	  að	   líta	   inn	  á	  við,	  út	  á	  við,	  aftur	  á	  bak	   í	   tíma	  og	  horfum	  fram	  á	  við.	  

Með	   þessari	   myndrænu	   útfærslu	   gefst	   leið	   til	   þess	   að	   nálgast	   og	   skilja	   sögur	  

þátttakenda	  (Lilja	  M.	   Jónsdóttir,	  2007).	  Forsaga	  og	   fyrri	   reynsla,	  hugsanir	  og	  skoðanir,	  
tilfinningar	  og	  ábyrgð	  rannsakanda	  og	  viðmælenda	  birtast	  í	  hinniu	  þrívíða	  frásagnarrými	  

(Clandinin	  og	  Cain,	  2013).	  Allir	  sögur	  gerast	  á	  einhverjum	  stað	  og	  því	  skipar	  vettvangur	  

rannsóknar	   stóran	   sess	   í	   hinu	   þrívíða	   frásagnarrými.	   Á	   vettvangi	   mætast	   reynsla	   og	  
skoðanir	  ólíkra	  einstaklinga	  svo	  úr	  verður	  saga	  sem	  gerist	   í	  tíma	  og	  rúmi	  (Clandinin	  og	  

Cain,	  2013).	  	  

Hin	  persónulega	  hagnýta	  þekking	  (e.	  personal	  practical	  knowledge)	  er	  hugtak	  sem	  

notað	   er	   til	   að	   skilja	   og	   fjalla	   um	  þá	   fræðilegu	   þekkingu	  og	   persónulegu	   reynslu	   sem	  
kennarinn	  býr	  yfir	  og	  nýtir	  sér	  til	  að	  bregðast	  við	  þeim	  ólíku	  aðstæðum	  sem	  hann	  finnur	  

sig	   í	   (Connelly	  og	  Clandinin,	  1999).	  Þau	  gildi	  sem	  endurspeglast	   í	  kennsluaðferðum	  og	  
námi	  barna	  fela	  í	  sér	  þá	  þekkingu	  og	  reynslu	  sem	  byggt	  er	  á.	  	  

3.3 Vettvangurinn	  á	  Gaman	  saman	  
Námskeiðið	  Gaman	  saman	  er	  haldið	  einu	  sinni	  í	  viku	  frá	  klukkan	  9	  til	  11.	  Það	  er	  haldið	  í	  

húsakynnum	   SHH	   á	   Grensásvegi.	   Að	   jafnaði	  mæta	   10-‐12	   nemendur	   á	   námskeiðið	   og	  
koma	  þeir	  allir	  í	  fylgd	  sinna	  kennara.	  Flestir	  nemendurnir	  sem	  mæta	  á	  námskeiðið	  eru	  í	  

grunnskólum	  en	  elstu	  nemendurnir	  eru	  orðnir	  18	  ára	  og	  því	   komnir	   í	   framhaldsskóla.	  

Elstu	  börnin	  á	  leikskólanum	  Hlíðakoti	  taka	  einnig	  þátt	  í	  námskeiðinu	  en	  þau	  mæta	  einu	  

sinni	   í	   mánuði.	   Það	   er	   því	   um	   ansi	   breiðan	   aldurshóp	   að	   ræða	   sem	   sækir	   þetta	  

námskeið.	   Nemendurnir	   koma	   frá	   sex	   skólum	   sem	   allir	   eru	   staðsettir	   á	  
höfuðborgarsvæðinu	   eða	   í	   næsta	   nágrenni	   við	   það.	   Þegar	   nemendurnir	   frá	   Hlíðakoti	  

mæta	   einnig	   þá	   er	   um	   sjö	   skóla	   að	   ræða.	   Þeir	   starfsmenn	   sem	  mæta	   á	   námskeiðið	  

Gaman	  saman	  eru	  kennarar,	  þroskaþjálfar	  og	  leiðbeinendur.	  Fjöldi	  þeirra	  er	  að	  jafnaði	  
7.	   Það	   eru	   þrír	   starfsmenn	   frá	   SHH	   sem	   halda	   utan	   um	   skipulag	   og	   kennslu	  

námskeiðsins	  og	  einn	  starfsmaður	  SHH	  sér	  um	  kennarahópinn	  sem	  mætir.	  

Hugmyndina	  að	  námskeiðinu	  Gaman	  saman	  má	  rekja	  til	  samtals	  sem	  starfsmenn	  
SHH	   áttu	   við	   móður	   heyrnarlaus	   barns.	   Móðirin	   hafði	   áhyggjur	   af	   táknmálsumhverfi	  

barnsins	  og	  skort	  þess	  á	  tækifærum	  til	  að	  geta	  átt	   í	  uppbyggilegum	  og	   innihaldsríkum	  

samræðum	  á	  táknmáli.	  Starfsmenn	  SHH	  ákváðu	  að	  bregðast	  við	  umræðunni	  með	  því	  að	  

búa	   til	   vettvang	   fyrir	  heyrnarlausa	  og	  heyrnarskerta	  nemendur	   til	   að	  hittast	   á	  og	  efla	  

þannig	  táknmálsumhverfi	  þeirra.	  	  

3.4 Þátttakendur	  
Þátttakendur	  bjuggu	  yfir	  ákveðinni	  reynslu	  og	  þekkingu	  á	  málefnum	  heyrnarlausra,	  því	  

var	   um	   markmiðsúrtak	   að	   ræða	   (Silverman,	   2013).	   Þátttakendur	   voru	   annars	   vegar	  

starfsmenn	  SHH	  og	  hins	  vegar	  kennarar,	  þroskaþjálfar	  og	  stuðningsfulltrúar	  sem	  mættu	  
á	  námskeiðið.	  Starfsmennirnir	  búa	  yfir	  bæði	  fagþekkingu	  og/eða	  persónulegri	  þekkingu	  

á	  málefnum	  heyrnarlausra	  og	  því	  er	  mikilvægt	  að	  varpa	   ljósi	  á	  það	  hvernig	  þeir	  skapa	  

námstækifæri	   fyrir	   heyrnarlausa	   nemendur	   sem	   byggir	   á	   menningu	   þeirra	   og	  
móðurmáli.	   Kristbjörg,	   Pétur	   og	   Ósk	   sem	   starfa	   hjá	   SHH	   héldu	   utan	   um	   þann	   hluta	  

námskeiðsins	  sem	  snéri	  að	  nemendum.	  Rut	  starfar	  einnig	  hjá	  SHH	  og	  var	  hún	  í	  forsvari	  

fyrir	   fundina	   sem	   haldnir	   voru	   á	   námskeiðinu.	   Kennarar,	   þroskaþjálfar	   og	  
stuðningsfulltrúar	   sem	  mættu	   á	   námskeiðið	   í	   fylgd	   nemenda	   sinna	   sátu	   fundina	  með	  

Rut.	  Sá	  hópur	   taldi	   sjö	  einstaklinga	  en	  alls	  var	  um	  11	  þátttakendur	  að	   ræða	  sem	  eiga	  

það	  sameiginlegt	  að	  koma	  að	  kennslu	  heyrnarlausra	  nemenda	  en	  þó	  á	  ólíkan	  hátt.	  	  

3.4.1 Viðmælendur	  

Frásagnarrýni	  byggir	  á	  reynslu	  og	  því	  er	  mikilvægt	  að	  byrja	  á	  því	  að	  segja	  frá	  bakgrunni	  

viðmælenda	   í	   rannsókninni,	   reynslu	   þeirra	   og	   þekkingu	   á	   málefninu.	   Bakgrunnur	  
viðmælenda	  hefur	  áhrif	  á	  það	  hvaða	  augum	  þeir	  líta	  veruleika	  sinn	  í	  dag	  og	  hvernig	  sá	  

veruleiki	  er	  túlkaður.	  Reynsla	  þeirra	  sem	  og	  annarra	  þátttakenda,	  hefur	  áhrif	  á	  hvernig	  

vettvangurinn	   þróast	   og	   mótast.	   Viðhorf	   þátttakenda,	   þekking	   þeirra	   og	   reynsla	  
endurspeglast	   í	  umræðunni	  sem	  á	  sér	  stað	  á	  námskeiðinu	  og	  þeim	  áherslum	  sem	  þar	  

koma	   fram.	   Viðmælendur	   höfðu	   ólíka	   sögu	   að	   segja	   og	   því	   speglast	   ólík	   sjónarhorn	   í	  
niðurstöðum	  rannsóknarinnar.	  

3.4.2 Hulda	  

Ég	   hitti	   Huldu	   í	   skólanum	   sem	   hún	   starfar	   í.	   Þegar	   ég	   mætti	   í	   skólann	   voru	   allir	  

nemendurnir	   farnir	   og	   fengum	   við	   því	   gott	   næði	   til	   þess	   að	   ræða	   saman.	   Hulda	   tók	  

brosandi	  á	  móti	  mér,	  við	  ræddum	  um	  reynslu	  hennar	  og	  menntun	  og	  þá	  gleði	  sem	  það	  

færir	  henni	  að	  vinna	  með	  fólki.	  Hún	  sagði	  mér	  sögu	  af	  því	  þegar	  hún	  var	  ung	  stelpa	  og	  

vinkonur	  hennar	  röltu	  í	  hús	  í	  heimabæ	  hennar	  og	  spurðu	  hvort	  þær	  mættu	  fá	  að	  passa	  
hunda.	  Hulda	  vappaði	  af	   stað	  með	  þeim	  en	  hún	  hafði	  engan	  áhuga	  á	  hundum.	  Þess	   í	  

stað	  bankaði	  Hulda	  á	  dyrnar	  hjá	  sambýli	  sem	  var	  í	  hennar	  bæjarfélagi	  og	  bað	  um	  leyfi	  til	  

að	  fara	  í	  göngutúr	  með	  hjólastól.	  Þessi	  saga	  er	  lýsandi	  um	  þann	  persónuleika	  sem	  Hulda	  

hefur	  að	  geyma.	  	  

Hulda	  fór	  á	  námskeið	  í	  táknmáli	  sem	  haldin	  voru	  af	  SHH	  þegar	  hún	  varð	  eldri	  og	  

var	   það	   einskær	   áhugi	   hennar	   á	   táknmáli	   sem	   dró	   hana	   af	   stað.	   Hún	   vann	   á	  

dagheimilinu	   í	   10	   ár	   og	   var	   sú	   reynsla	   ekki	   til	   þess	   að	   draga	   úr	   áhuga	   hennar	   á	  

málefnum	  fatlaðra.	  Í	  kjölfarið	  fór	  hún	  í	  nám	  í	  þroskaþjálfun	  og	  nýtti	  skólaárin	  til	  að	  víkka	  

reynslu	  sína	  á	  sviði	  málefna	  fatlaðra.	  Hún	  vildi	  öðlast	  reynslu	  í	  faglegri	  vinnu	  og	  lagði	  því	  
áherslu	  á	  að	  vinna	  á	  hinum	  ýmsu	  stöðum.	  Saga	  Huldu	  sýnir	  að	  hún	  býr	  yfir	  margra	  ára	  

hagnýtri	  og	  persónulegri	  reynslu	  af	  starfi	  með	  einstaklingum	  með	  fötlun.	  Vegna	  áhuga	  á	  

táknmáli	   fór	   hún	   á	   námskeið	   í	   því	   en	   þar	   sem	   það	   var	   ekkert	   táknmálsumhverfi	   í	  
kringum	   hana	   fékk	   hún	   ekki	   tækifæri	   til	   að	   dýpka	   áhuga	   sinn	   og	   efla	   færni	   sína	   í	  

táknmáli:	   „Mér	   finnst	  með	   táknmálið,	   þú	  þarft	   svolítið	   að	   vera	   í	   því	   alltaf,	   til	   þess	   að	  

missa	  það	  ekki“	  (viðtal,	  11.	  mars	  2015).	  Þetta	  kenndi	  Huldu	  hversu	  mikilvægt	  það	  er	  að	  
hafa	   virkt	   táknmálsumhverfi	   í	   kringum	   sig	   og	   kom	   þessi	   reynsla	   hennar	   að	   góðum	  

notum	  þegar	  hún	  tók	  að	  sér	  að	  bera	  ábyrgð	  á	  kennslu	  heyrnarlausra	  nemenda.	  	  

Í	  skólanum	  sem	  Hulda	  starfar	   í	  eru	  fáir	  heyrnarlausir	  nemendur,	   lítið	  sem	  ekkert	  

táknmálsumhverfi	   og	   lítil	   þekking	   á	   málefnum	   heyrnarlausra.	   Því	   hefur	   starf	   Huldu	  
undanfarin	  ár	  snúist	  að	  miklu	  leyti	  um	  að	  veita	  nemendum	  sínum	  táknmálsumhverfi	  en	  

það	  hefur	  hún	  gert	  meðal	  annars	  með	  því	  að	  bæta	  við	  sína	  eigin	  þekkingu	  í	  táknmáli	  svo	  
hún	   geti	   rætt	   við	   nemendur.	   Einnig	   hefur	   hún	   dýpkað	   þekkingu	   sína	   á	   málefnum	  
heyrnarlausra	   og	   leiðbeint	   og	  miðlað	   þekkingu	   til	   samstarfsmanna	   sinna.	   Í	   skólanum	  

hefur	  Hulda	  haft	  einn	  annan	  starfsmann	  sér	  til	  halds	  og	  traust.	  	  

3.4.3 Nína	  

Ég	  hafði	  hitt	  Nínu	  reglulega	  á	  námskeiðinu	  Gaman	  saman	  og	  rætt	  við	  hana	  í	  hvert	  skipti	  
áður	   en	   ég	   tók	   viðtal	   við	   hana.	   Það	   hafði	   því	   skapast	   afslappað	   andrúmsloft	   okkar	   á	  

milli.	   Við	   höfðum	  mælt	   okkur	  mót	   í	   skólanum	  hennar.	  Áður	   en	   við	   byrjuðum	  viðtalið	  

sýndi	  Nína	  mér	  skólann	  sinn.	  Við	  gengum	  um	  gangana	  og	  hún	  sagði	  mér	  frá	  starfsemi	  
skólans.	  Ég	  tók	  eftir	  því	  á	  ferð	  okkar	  um	  skólann	  hvað	  Nína	  hafði	   lagt	  mikla	  vinnu	  í	  að	  

gera	  táknmálið	  sýnilegt	  í	  skólanum.	  Stofur	  voru	  merktar	  með	  myndum	  á	  táknmáli	  og	  á	  

ýmsum	  veggjum	  voru	  plaköt	  eða	  myndir	  af	  táknum.	  Það	  var	  jafn	  eðlilegt	  að	  sjá	  myndir	  
af	  táknmáli	  eins	  og	  hverju	  öðru.	  

Nína	   er	   menntaður	   grunnskólakennari.	   Eftir	   útskrift	   starfaði	   hún	   sem	  

umsjónarkennari	  á	  yngra	  stigi	  og	  safnaði	  þar	  nokkrum	  árum	  í	  reynslubankann	  sinn	  sem	  
kennari.	   Nína	   vissi	   af	   því	   að	   það	   væri	   heyrnarlaus	   nemandi	   í	   leikskólanum	   í	   hverfinu	  

hennar.	  Hún	  vissi	  jafnframt	  að	  þegar	  að	  því	  kæmi	  að	  nemandinn	  hæfi	  sína	  skólagöngu	  

þá	   færi	  hann	   í	   sinn	  heimaskóla,	   skólann	   sem	  Nína	   starfar	   við.	   Skólinn	  vildi	   vera	  undir	  

það	   búinn	   að	   taka	   á	   móti	   heyrnarlausum	   nemanda	   og	   ákvað	   því	   að	   senda	   nokkra	  
kennara	  og	  starfsmenn	  á	  námskeið	   í	   íslensku	  táknmáli	  sem	  haldin	  voru	  á	  vegum	  SHH.	  

Námskeiðin	   sóttu	   fjölskylda	  barnsins,	   starfsmenn	  á	   leikskólanum	  sem	  barnið	   var	  á	  og	  

svo	   starfsmenn	   skólans.	   Nína	   bjó	   yfir	   reynslu	   sem	   almennur	   kennari	   en	   það	   var	  
fyrirhyggjusemi	   skólans	   sem	   réði	   því	   að	   Nína	   fór	   að	   læra	   táknmál	   og	   setja	   sig	   inn	   í	  

aðstæður	  heyrnarlausra.	  	  

Nína	  er	  ábyrgðaraðili	  á	  námi	  og	  kennslu	  heyrnarlausra	  nemenda	  í	  sínum	  skóla.	  Þar	  

sem	  nemendur	  eru	  fáir	  er	  hún	  ein	  um	  þessa	  ábyrgð	  og	  því	  fellur	  það	  í	  hennar	  hlut	  að	  
afla	   sér	   þekkingar	   á	   málefnum	   heyrnarlausra	   sem	   og	   að	   miðla	   þekkingu	   til	  

samstarfsmanna.	  Auk	  þess	  hefur	  hún	  þurft	  að	  læra	  nýtt	  mál,	  táknmál,	  svo	  hún	  geti	  átt	  í	  

samskiptum	  við	  nemendur	  sína.	  Nína	  vinnur	  náið	  með	  stuðningsaðilum	  og	  myndað	  með	  
þeim	  gott	  teymi.	  	  

3.4.4 María	  	  

María	  er	  döff	   kennari	   sem	  hefur	  verið	  þátttakandi	  á	  námskeiðinu	   frá	  upphafi.	  Hún	  er	  
fædd	   heyrnarlaus	   og	   hefur	   alist	   upp	   í	   menningarheimi	   heyrnarlausra.	   Hún	   er	   mikil	  
baráttukona	   fyrir	   málefnum	   heyrnarlausra	   og	   reynsla	   hennar	   því	   mikilvæg	   á	  

námskeiðinu.	  Ég	   sendi	  Maríu	   tölvupóst	  og	   spurði	  hvort	  ég	  mætti	   taka	  viðtal	   við	  hana	  
vegna	   aðkomu	   hennar	   að	   námskeiðinu	  Gaman	   saman.	   Hún	   tók	   vel	   í	   beiðni	  mína	   og	  

bauð	  mér	  að	  hitta	  sig	  í	  skólanum	  sem	  hún	  vinnur	  í.	  	  

María	   sagði	   mér	   frá	   bakgrunni	   sínum:	   „Ég	   fór	   náttúrulega	   í	   sérskóla,	   var	   í	  

Heyrnleysingjaskólanum	  alveg	  þangað	  til	  að	  ég	  var	  16	  ára“	  (viðtal,	  3.	  júní	  2015).	  María	  

hélt	  námi	  sínu	  áfram	  og	  kláraði	  grunnskólakennaranám.	  Að	  því	  loknu	  hóf	  hún	  strax	  að	  
vinna	   í	   skólanum	   þar	   sem	   hún	   starfar	   í	   dag.	   María	   sinnir	   tveimur	   hlutverkum	   í	  

skólanum,	  hún	  er	  kennari	  og	  verkefnastjóri.	  Hún	  hefur	  alltaf	  verið	  virk	  í	  félagsstarfi	  og	  

hefur	  víðtæka	  reynslu	  af	  alþjóðlegu	  samstarfi	  í	  tengslum	  við	  málefni	  heyrnarlausra.	  	  

Skóli	  Maríu	  hefur	  lengri	  sögu	  af	  því	  að	  taka	  á	  móti	  heyrnarlausum	  nemendum	  en	  

skólar	   hinna	   þátttakendanna	   sem	   gerir	   það	   að	   verkum	   að	   þekking	   á	   táknmáli	   og	  

málefnum	  heyrnarlausra	   er	  meiri	   innan	   skólans.	   Þekking	  og	   reynsla	   hefur	   byggst	   upp	  
með	   ári	   hverju	   sem	   skilar	   sér	   í	   öruggari	   kennsluháttum.	   Vegna	   fjölda	   nemenda	   eru	  

einnig	  fleiri	  kennarar	  sem	  bera	  ábyrgð	  á	  námi	  þeirra	  og	  kennslu.	  Vinnuumhverfi	  Maríu	  

býður	   upp	   á	   faglegar	   samræður	   um	   kennslu	   og	   réttindi	   nemenda.	   Þessar	   ólíku	  
starfsaðstæður	  kennaranna	  gera	  sögur	  þeirra	  ólíkar.	   	  

3.5 Gagnaöflun	  
Hægt	  er	  að	  beita	  ýmsum	  aðferðum	  við	  gagnaöflun	  í	  rannsókn	  sem	  þessari.	  Þær	  aðferðir	  

sem	  ég	  valdi	  að	  nota	  veita	  innsýn	  í	  rannsóknarefnið	  og	  skilning	  á	  því	  námsumhverfi	  sem	  

finna	  má	  á	  námskeiðinu	  Gaman	  saman.	  	  

3.5.1 Þátttökuathugun	  

Ein	  leið	  til	  að	  afla	  gagna	  með	  aðferðum	  frásagnarrýni	  er	  þátttökuathugun	  (Connelly	  og	  

Clandinin,	   1999)	   og	   var	   sú	   aðferð	   notuð	   í	   þessari	   rannsókn	   á	   námskeiðinu	   Gaman	  
saman.	   Slík	   gagnaöflun	   veitir	   rannsakanda	   ágætis	   sýn	   og	   skilning	   á	   hegðun	   og	  

samskiptum	  fólks	  í	  ákveðnum	  aðstæðum	  (Lichtman,	  2010).	  Þátttökuathugunin	  stóð	  frá	  

október	  2014	  til	  apríl	  2015	  en	  alls	  var	  um	  að	  ræða	  11	  skipti,	  2	  klukkustundir	  í	  senn.	  	  

Námskeiðið	  Gaman	  saman	  skiptist	  í	  tvo	  hluta.	  Fyrri	  hluta	  námskeiðsins	  sátu	  bæði	  

nemendur	  og	  kennarar	  saman.	  Ég	  sat	  fyrir	  aftan	  hópinn,	  lét	  lítið	  fyrir	  mér	  fara	  og	  skráði	  
ég	   hjá	  mér	   allt	   sem	   ég	   sá	   og	   heyrði	   (Gretar	   L.	  Marinósson,	   2004;	   Lichtman,	   2010).	   Í	  

byrjun	   var	   ég	   skólamiðuð	   í	   hugsun	   og	   bjó	   ekki	   yfir	   nægilegri	   þekkingu	   á	   málefnum	  

heyrnarlausra	  til	  að	  geta	  greint	  það	  starf	  sem	  fram	  fór	  á	  námskeiðinu.	  Samhliða	  þessari	  
vinnu	   fór	  ég	  að	  afla	  mér	  þekkingar	  og	   lesa	  mér	   til.	   Smám	  saman	   jókst	  þekking	  mín	  á	  

málefninu	   og	   í	   kjölfarið	   fór	   ég	   að	   taka	   betur	   eftir	   því	   umhverfi	   sem	   var	   að	   finna	   á	  
námskeiðinu	  og	   greina	   námstækifæri	   sem	  þar	   gefast	   fyrir	   heyrnarlausa	   nemendur	   og	  
kennara	  þeirra.	  	  

Á	   seinni	   hluta	   námskeiðsins	   voru	   haldnir	   fundir	   sem	   voru	   einungis	   ætlaðir	  

kennurum.	  Þar	  fengu	  kennarar	  fræðslu	  um	  málefni	  og	  kennslu	  heyrnarlausra,	  vettvang	  
til	  að	  ræða	  um	  starf	  sitt,	  deila	  reynslu	  og	  spyrja	  spurninga	  sem	  brunnu	  á	  þeim.	  Ég	  sat	  á	  

þessum	   fundum	   og	   skráði	   hjá	  mér	   nótur	  meðan	   á	   fundunum	   stóð.	   Ég	   beindi	   athygli	  

minni	  að	  reynslu	  þátttakenda	  og	  sögum	  þeirra,	  umræðuefni	   fundanna	  og	  spurningum	  

sem	   fram	   komu.	   Að	   þátttökuathugun	   lokinni	   hélt	   ég	   áfram	   að	   vinna	   með	   nóturnar	  

mínar,	  bætti	   inn	  vangaveltum	  og	  upplýsingum	  sem	  ég	  hafði	  ekki	  náð	  að	  skrifa	  niður	   í	  

fullri	  lengd.	  Það	  var	  alltaf	  ætlun	  mín	  að	  vera	  rannsakandi	  án	  þátttöku	  á	  þessum	  fundum	  

en	  það	  breyttist	  aðeins	  með	  tímanum.	  Þátttaka	  mín	  var	  ekki	  mikil	  en	  á	  þessum	  fundum	  

þá	   sat	   ég	  með	  hópnum	   í	   stað	  þess	   að	  halda	  mér	   til	   hliðar.	   Ég	   spurði	   spurninga	  ef	   ég	  

þurfti	   að	   fá	   frekari	   skýringar	   og	   tók	   þátt	   í	   umræðum	   þegar	   við	   átti.	   Síðari	   hluti	  

námskeiðsins	  hjálpaði	  mér	  að	  skilja	  betur	  það	  starf	  sem	  fram	  fór	  á	  námskeiðinu	  og	  þau	  
námstækifæri	  sem	  þar	  var	  að	  finna	  fyrir	  kennara	  heyrnarlausra	  nemenda.	  	  

Í	   gegnum	   þátttökuathuganirnar	   á	   námskeiðinu	   Gaman	   saman	   og	   fundina	   sem	  

haldnir	   voru	   sérstaklega	   fyrir	   kennara	   öðlaðist	   ég	   betri	   skilning	   á	   málefnum	  

heyrnarlausra,	   stöðu	   þeirra	   í	   hinu	   almenna	   skólakerfi	   og	   þeim	   áskorunum	   og	   sigrum	  
sem	   kennarar	   upplifa	   í	   vinnu	   sinni	   með	   þennan	   nemendahóp.	   Að	   því	   leyti	   nýttust	  

þátttökuathuganirnar	   til	  að	  varpa	   ljósi	  á	  hvernig	  námsumhverfið	  á	   fundinum	  gat	  stutt	  

við	  kennara	  heyrnarlausra	  nemenda	  í	  grunnskólum	  landsins.	  

3.5.2 Námsáætlanir	  

Námsáætlanir	   geta	   verið	   partur	   af	   gögnum	   í	   frásagnarrýni.	   Þegar	   gagnaöflun	   hófst	  

beindist	  athygli	  mín	  að	  kennslufyrirkomulagi	  námskeiðsins.	  Ég	  leitaði	  eftir	  námsáætlun	  

sem	  var	  ekki	  til	  á	  þessum	  tíma	  og	  velti	  því	  fyrir	  mér	  hvernig	  mat	  á	  færni	  og	  framförum	  

nemenda	  færi	  fram	  sem	  og	  árangur	  námskeiðsins.	  Í	  janúar	  árið	  2016	  fór	  ég	  á	  fund	  hjá	  

SHH	  og	   fékk	  þær	  upplýsingar	   að	  búið	   væri	   að	  gera	  námsáætlun	   fyrir	   námskeiðið.	  Við	  

gerð	  áætlunarinnar	  var	  stuðst	  við	  kafla	  19.5	  (íslenskt	  táknmál	  og	  íslenska)	  í	  aðalnámskrá	  

grunnskóla.	   Námsáætlunin	   var	   hugsuð	   sem	   leiðbeinandi	   viðmiðunarskjal	   fyrir	  

námskeiðið.	  Vert	  er	  þó	  að	  minna	  á	  að	  SHH	  er	  þekkingar-‐	  og	  þjónustumiðstöð	  og	  því	  er	  

ekki	   gerð	   krafa	   á	   stofnunina	   sem	   slíka	   að	   vinna	   eftir	   aðalnámskrá	   grunnskóla.	  

Námsáætlunin	   hjálpaði	   mér	   að	   skilja	   enn	   betur	   áherslurnar	   í	   starfinu	   og	   draga	   fram	  

hvers	  konar	  námstækifæri	  felast	  í	  því	  málumhverfi	  sem	  SHH	  hefur	  skapað	  nemendum.	  	  

3.5.3 Hljóðupptökur	  

Þegar	  liðið	  hafði	  á	  þáttökuathuganirnar	  fór	  ég	  að	  velta	  fyrir	  mér	  hvort	  ég	  væri	  í	  raun	  að	  
ná	   að	   fanga	   allar	   þær	   upplýsingar	   og	   umræður	   sem	  áttu	   sér	   stað	   á	   námskeiðinu.	   Því	  
ræddi	  ég	  við	  starfsmenn	  SHH	  og	  fékk	  samþykki	  þeirra	  fyrir	  hljóðupptöku	  á	  síðari	  hluta	  

námskeiðsins,	  en	  þá	  áttu	   sér	   stað	  umræður	  á	  milli	   kennara.	  Ég	  gerði	  hljóðupptökur	  á	  
tveimur	   fundum	   sem	   ég	   síðan	   afritaði,	   kóðaði	   og	   greindi	   (Bruce,	   2009).	   Upptökurnar	  

hjálpuðu	  mér	   að	   fanga	   betur	   þær	   umræður	   sem	   áttu	   sér	   stað	   og	   gerðu	  mér	   þannig	  

kleift	  að	  kafa	  dýpra	  ofan	  í	  samræðurnar	  og	  skoða	  hvernig	  kennarar	  og	  ráðgjafar	  þróuðu	  
faglega	  þekkingu	  á	  málefnum	  heyrnarlausa	  í	  gegnum	  samræður	  sínar	  sem	  þeir	  gátu	  svo	  

nýtt	  í	  starfi	  sínu	  á	  vettvangi.	  	  

3.5.4 Viðtöl	  

Frásagnarrýni	  er	  rannsóknaraðferð	  sem	  notuð	  er	  til	  þess	  að	  skilja	  reynslu	  (Clandinin	  og	  

Caine,	   2013).	   Viðtöl	   eru	   mikilvæg	   leið	   í	   frásagnarrýni	   en	   í	   gegnum	   þau	   gefst	  
rannsakanda	   tækifæri	   til	   að	   afla	   gagna	   um	   skoðanir	   viðmælenda	   sinna,	   persónulega	  

reynslu	  og	  túlkun	  á	  eigin	  aðstæðum.	  Rannsakandi	  þarf	  að	  undirbúa	  sig	  vel	  fyrir	  viðtölin	  

og	  passa	  upp	  á	  að	  nálgast	  umræðuefnið	  hverju	  sinni	   innan	  þess	  spurningaramma	  sem	  

hann	   leggur	  af	   stað	  með.	  Hann	  þarf	  þó	  að	  vera	  meðvitaður	  um	  að	  veita	  viðmælenda	  
sínum	  tíma	  og	  rúm	  til	  að	  segja	  sína	  sögu	  og	  fylgja	  eftir	  þráðum	  og	  áherslum	  sem	  upp	  

koma	  í	  samtalinu	  milli	  hans	  og	  þátttakenda	  með	  því	  að	  biðja	  þátttakendur	  um	  að	  segja	  

betur	   frá	   þeim	   atriðum.	   Á	   þann	   hátt	   gefst	   rannsakanda	   betra	   tækifæri	   til	   að	   nálgast	  
rannsóknarefnið	  frá	  sjónarhorni	  viðmælenda	  og	  hann	  er	  skrefi	  nær	  því	  að	  skilja	  reynslu	  

viðmælendanna	  og	  þá	  merkingu	  sem	  þeir	  leggja	  í	  ólíka	  atburði	  (Clandinin,	  2013;	  Kvale,	  

1996).	  

Sá	  viðtalsrammi	  sem	  lagður	  var	  til	  grundvallar	  rannsókninni	  var	  forprófaður	  með	  

því	   að	   tekið	   var	   undirbúningsviðtal	   við	   tvo	   kennara	   sem	   mæta	   reglulega	   á	   Gaman	  

saman.	  Þetta	  var	  gert	  til	  að	  öðlast	  betri	  skilning	  á	  aðferðafræðinni	  og	  tækninni	  við	  að	  

taka	  viðtöl.	  Eftir	  fyrra	  viðtalið	  sá	  ég	  að	  ég	  var	  sátt	  við	  spurningarammann	  og	  fegin	  því	  að	  
hafa	  fengið	  tækifæri	  til	  að	  æfa	  mig	  í	  að	  taka	  viðtal	  og	  draga	  lærdóm	  af	  því	  (Silverman,	  

2013).	  Ég	  lærði	  að	  ég	  þyrfti	  að	  treysta	  á	  sjálfa	  mig	  og	  hlusta	  eftir	  því	  sem	  viðmælendur	  

segja	   svo	   ég	   gæti	   fylgt	   eftir	   atriðum	   sem	   koma	   upp	   í	   viðtalinu	   og	   skipta	   máli	   fyrir	  
rannsóknina	  (Maple	  og	  Edwards,	  2010).	  	  

Í	   þessari	   rannsókn	   voru	   tekin	   viðtöl	   við	   þrjá	   kennara	   sem	   komu	   á	   námskeiðið	  

Gaman	  saman	  ásamt	  nemendum	  sínum.	  Markmiðið	  með	  viðtölunum	  var	  að	  reyna	  að	  
skilja	   hvernig	   námskeiðið	   styður	   kennarana	   í	   vinnu	  með	   heyrnarlausum	  nemendum	   í	  
hinu	  almenna	  skólakerfi.	  Þegar	  kom	  að	  því	  að	  velja	  viðmælendur	  ákvað	  ég	  að	  ræða	  við	  

kennara	  sem	  mæta	  nánast	  alltaf	  á	  námskeiðið	  og	  hafa	  verið	  þátttakendur	  í	  meira	  en	  ár.	  

Þessi	   ákvörðun	   var	   tekin	   í	   ljósi	   þess	   að	   ég	   var	   að	   reyna	   að	   skilja	   áhrif	   og	   stuðning	  
námskeiðsins	  á	  vinnu	  einstakra	  kennara	  og	  því	  var	  nauðsynlegt	  að	  kennarar	  hefðu	  bæði	  

reynslu	  af	  námskeiðinu	  og	  hefðu	  nýtt	  sér	  umgjörð	  þess.	  Auk	  þess	  eiga	  þessir	  kennarar	  

það	   sameiginlegt	   að	   vera	   ábyrgðaraðilar	   á	   kennslu	   sinna	   nemenda.	   Viðtölin	   voru	  
hálfopin	   viðtöl	   og	   studdist	   ég	   við	   spurningaramma	   sem	   ég	   hafði	   útbúið	   fyrir	   viðtölin	  

(viðauki	   1).	   Í	   gegnum	   viðtölin	   leitaði	   ég	   eftir	   skoðunum	   kennaranna,	   upplifun	   þeirra,	  

túlkun	  og	  merkingu	  á	  því	  sem	  fram	  fór	  á	  námskeiðinu	  Gaman	  saman	  og	  fundunum	  sem	  
þeir	  sátu	  í	  kjölfarið.	  Sögur	  þeirra	  hjálpuðu	  mér	  að	  skilja	  og	  setja	  í	  samhengi	  hvers	  konar	  

stuðning	  kennarar	  fá	  með	  umgjörð	  SHH	  (Clandinin,	  2013;	  Lilja	  M.	  Jónsdóttir,	  2007).	  Auk	  

þess	   hjálpuðu	   viðtölin	  mér	   að	   skilja	   og	   greina	   þau	  námstækifæri	   sem	  nemendur	   fá	   á	  
Gaman	  saman.	  	  

3.6 Gagnagreiningarferli	  
Þegar	  ég	  las	  yfir	  viðtölin	  merkti	  ég	  við	  þá	  staði	  í	  sögum	  viðmælenda	  sem	  vöktu	  athygli	  
mína	  og	  gáfu	   innsýn	   í	  þá	  vinnu	  sem	  fram	  fór	  á	  námskeiðinu.	  Einnig	  tók	  ég	  saman	  þau	  

atriði	   sem	   snéru	   að	   bakgrunni	   viðmælenda	   og	   reynslu	   þeirra.	   Út	   frá	   þessari	  

frumgreiningu	   skrifaði	   ég	   litlar	   sögur,	   svokallaða	   vinnslutexta	   (e.	   field	   text)	   sem	   ég	  

þróaði	  áfram	  til	  að	  nálgast	  niðurstöðurnar	  (Clandinin,	  2013;	  Clandinin	  og	  Caine,	  2013).	  
Á	   meðan	   á	   þessari	   vinnu	   stóð	   las	   ég	   í	   gegnum	   vettvangsnótur	   og	   hljóðupptökur	   af	  

fundum	  kennara	  og	  merkti	  við	  augnablik	  sem	  drógu	  fram	  aðstæður	  sem	  viðmælendum	  

fannst	   styðja	   sig	   í	   vinnu	  með	  nemendum	  en	   einnig	  merkti	   ég	   við	   þær	   aðstæður	   sem	  
gáfu	  frekari	  innsýn	  í	  námskeiðið	  og	  voru	  lýsandi	  á	  því	  starfi	  sem	  þar	  fór	  fram.	  

Sögur	   sem	   sagðar	   eru	   með	   aðferðum	   frásagnarrýni	   eru	   einskonar	   púsluspil	   (e.	  

research	   puzzle).	   Í	   frásagnarrýni	   leggur	   rannsakandi	   af	   stað	   í	   að	   skoða	   eitthvert	  
viðfangsefni.	   Hann	   safnar	   saman	   ólíkum	   gagnabútum	   eða	   púslum.	   Síðan	   sest	   hann	  
niður	  og	  reynir	  að	  setja	  púslin	  saman	  í	  gegnum	  greiningu	  gagna	  og	  draga	  þannig	  fram	  

áhugaverð	  atriði	  úr	  gögnum	  og	  mynda	  úr	  þeim	  heildstæða	  sögu	  sem	  varpað	  getur	  ljósi	  
á	  það	  viðfangsefni	  sem	  hann	  fæst	  við	  (Clandinin,	  2013;	  Connelly	  og	  Clandinin,	  1999).	  Ég	  
hóf	  gagnagreiningu	  samhliða	  gagnaöflun	  og	  treysti	  á	  að	  sú	  vinna	  myndi	  hjálpa	  mér	  að	  

meta	  og	  endurskoða	  stefnu	  rannsóknarinnar	  jafnóðum	  (Silverman,	  2013).	  Það	  reyndist	  
mér	   þó	   erfitt	   með	   að	   sjá	   hvernig	   hægt	   væri	   að	   setja	   fram	   niðurstöður	   úr	   öllum	  
rannsóknarpúslunum	   sem	   finna	   mátti	   í	   gögnunum	   svo	   úr	   yrði	   ein	   heildstæð	   saga	  

(Connelly	  og	  Clandinin,	  1999).	  	  

Ég	   trúði	   því	   að	   gögnin	  myndu	   leiða	  mig	   að	   niðurstöðu	   í	   þessu	  máli	   en	   það	   tók	  

lengri	   tíma	   en	   ég	   átti	   von	   á.	   Ég	   hélt	   áfram	   að	   skrifa	   vinnslutexta	   og	   lesa	  mér	   til	   um	  

aðferðafræðina	  í	  þeirri	  von	  að	  finna	  frekari	  skýringar	  á	  hvernig	  ég	  gæti	  komið	  sögunni	  

frá	  mér.	  Ég	  átti	  erfitt	  með	  að	  finna	  mína	  rödd	  í	  skrifunum	  og	  var	  því	  leitandi	  að	  svörum	  
og	   leiðbeiningum	  um	  hvernig	   skrifa	  ætti	   niðurstöður	  eftir	   aðferðum	   frásagnarrýni.	   Ég	  

fann	   aldrei	   þessar	   leiðbeiningar	   en	   það	   var	   þó	   viss	   léttir	   þegar	   grein	   eftir	   Maple	   og	  

Edwards	  (2010)	  varð	  á	  vegi	  mínum.	  Í	  gegnum	  lestur	  þeirrar	  greinar	  áttaði	  ég	  mig	  á	  ég	  að	  
var	  ekki	  ein	  í	  þessari	  leit	  að	  rödd.	  Jafnframt	  fékk	  ég	  staðfestingu	  á	  því	  að	  þegar	  kemur	  

að	  skrifum	  í	  frásagnarrýni	  er	  ekki	  um	  eina	  rétta	  leið	  að	  ræða.	  Það	  ferli	  sem	  framundan	  

var	   einkenndist	   af	   stöðugri	   endurskoðun	   á	   gögnum	   og	   skrifum	   í	   viðleitni	   til	   þess	   að	  

segja	  sögu	  námskeiðsins.	  	  

Á	  vissum	  tímapunkti	  urðu	  viðtölin	  ráðandi	  í	  greiningarferlinu.	  Ég	  sat	  föst	  í	  sögum	  

viðmælenda	   og	   mér	   varð	   lítið	   ágengt	   í	   að	   púsla	   saman	   niðurstöðum	   úr	   viðtölum,	  
vettvangsheimsóknum	   og	   hljóðupptökum.	   Ég	   fann	   að	   ég	   þurfti	   að	   leggja	   gögnin	   til	  

hliðar	   og	   beina	   sjónum	   mínum	   aftur	   að	   fræðunum	   en	   þessi	   áherslubreyting	   í	   vinnu	  

minni	  leiddi	  mig	  aftur	  á	  rétta	  braut.	  Samhliða	  auknum	  skilning	  á	  fræðunum	  öðlaðist	  ég	  

einnig	  annað	  sjónarhorn	  á	  þær	  sögur	  sem	  finna	  mátti	   í	  gögnunum.	  Ég	  byrjaði	  aftur	  að	  
skrifa	  vinnslutexta	  eða	  litlar	  sögur	  og	  draga	  saman	  áherslur	  sem	  voru	  til	  þess	  fallnar	  að	  

varpa	  ljósi	  á	  hvernig	  námskeiðið	  myndaði	  lærdómssamfélag	  fyrir	  nemendur	  og	  kennara.	  

Þegar	   sögurnar	   fóru	   að	   varpa	   ljósi	   á	   hina	   hugmyndafræðilegu	   strauma	   sem	   móta	  
kennslu	  og	  sjálfsmynd	  heyrnarlausra	   fór	  ég	  að	  átta	  mig	  á	  hinu	  stóra	  samhenginu	  sem	  

umlykur	  námskeiðið	  Gaman	  saman.	  Ólík	  gögn,	  vettvangsnótur,	  viðtöl	  og	  hljóðupptökur	  
fóru	  loks	  að	  tala	  saman.	  	  

Úr	  fræðunum	  fór	  ég	  aftur	  í	  viðtölin	  og	  dró	  fram	  þær	  áherslur	  úr	  þeim	  sem	  varpað	  

gátu	  frekara	  ljósi	  á	  það	  sem	  var	  að	  birtast	  í	  vettvangsnótunum.	  Í	  kjölfarið	  fór	  að	  verða	  til	  

saga	   sem	   gaf	   innsýn	   í	   starfið	   á	   vettvanginum,	   ávinning	   nemenda	   af	   því	   að	   sækja	  

námskeiðið	   og	   hvernig	   námsumhverfi	   endurspeglaði	   menningu	   þeirra	   og	  
samskiptareglur.	  Einnig	  fór	  að	  verða	  til	  skýrari	  saga	  af	  þeim	  vettvangi	  sem	  skapaður	  var	  

fyrir	   kennara	   sem	   vinna	   með	   heyrnarlausum	   börnum	   í	   almennum	   skólum	   og	  

tækifærunum	   sem	   þeir	   fengu	   til	   að	   spyrja	   spurninga	   og	   taka	   þátt	   í	   umræðum	   um	  
hvernig	  þeir	  gætu	  bætt	  starfshætti	  sína	  með	  hagsmuni	  heyrnarlausra	  og	  heyrnarskertra	  

nemenda	  að	  leiðarljósi.	  	  

Það	  virtist	  þó	  vera	  þannig	  að	  þegar	  mér	  tókst	  að	  brjótast	  í	  gegnum	  eina	  stífluna	  þá	  

tók	   sú	   næsta	   við.	   Í	   lok	   júlí	   2015	   ákvað	   ég	   því	   að	   taka	   frí	   frá	   ritgerðarvinnu	   og	   fara	   í	  
sumarfrí	  með	  fjölskyldunni.	  Ég	  þurfti	  á	  því	  að	  halda	  að	  taka	  smá	  hvíld	  frá	  því	  að	  rýna	  í	  

gögnin,	   leyfa	   undirmeðvitundinni	   að	   vinna	   í	   gegnum	   það	   óljósa	  mynstur	   sem	   var	   að	  

birtast	   í	   gögnunum	  og	   koma	   svo	   að	   gögnunum	   á	   ný	  með	   opinn	   huga.	   Þessi	   fjarlægð	  
hafði	  tilætluð	  áhrif.	  Þegar	  ég	  kom	  aftur	  að	  gögnunum	  gat	  ég	  loks	  greint	  og	  leyst	  úr	  þeim	  

hindrunum	   sem	   virtust	   vera	   í	   vegi	   mínum	   (Maple	   og	   Edwards,	   2010).	   Ég	   fór	   að	   sjá	  

hversu	   ólíkar	   sögur	   viðmælendur	   mínir	   voru	   og	   að	   ég	   hafði	   ekki	   náð	   að	   gera	   þeim	  
nægilega	   greinargóð	   skil.	   Persónulegur	   bakgrunnur	   viðmælenda	   var	   ólíkur,	   ég	   hafði	  

greint	   frá	  því	   en	   vinnuumhverfi	   sem	  og	  námsumhverfi	   nemenda	  þeirra	   var	   ekki	   síður	  

ólíkt.	   Í	   viðleitni	   minni	   til	   að	   tryggja	   trúnað	   við	   viðmælendur	   og	   nemendur	   þeirra	   þá	  
hafði	   ég	   einungis	   stiklað	   á	   stóru	   þegar	   ég	   fjallaði	   um	  þessa	   þætti	   en	   til	   þess	   að	   geta	  

greint	  þá	  umræðu	  sem	  fram	  fór	  á	  námskeiðinu	  þá	  var	  nauðsynlegt	  fyrir	  mig	  að	  greina	  

betur	  frá	  vinnuumhverfi	  þeirra.	  

Þannig	  þróaðist	  gagnagreiningarferlið	  skref	  fyrir	  skref	  þar	  til	  komst	  loks	  jafnvægi	  á	  

milli	  gagna	  og	  hægt	  var	  að	  greina	  hvernig	  sögur	  allra	  þeirra	  sem	  að	  námskeiðinu	  komu	  

fléttuðust	  saman	  og	  mynduðu	  það	  lærdómssamfélag	  sem	  varð	  til	  fyrir	  bæði	  kennara	  og	  

nemendur.	  	  

3.7 Siðfræðileg	  atriði	  
Siðareglur	   eru	   til	   þess	   gerðar	   að	   vernda	  þátttakendur	   og	   hjálpa	   rannsakanda	   að	   taka	  

siðferðilegar	   ákvarðanir	   (Hanna	   Björg	   Sigurjónsdóttir,	   2006).	   Fyrsta	   skrefið	   í	  

rannsóknarferlinu	  var	   að	   ræða	  við	   starfsmenn	  SHH	  og	   fá	   samþykki	  þeirra	   til	   að	   vinna	  
rannsóknina.	  Þeir	  kennarar,	  þroskaþjálfar	  og	  stuðningsfulltrúar	  sem	  mæta	  á	  námskeiðið	  

Gaman	  saman	  voru	  upplýstir	  um	  vinnu	  mína	  og	  var	  samþykki	  þeirra	  fyrir	  hendir	  til	  þess	  

að	  taka	  upp	  og	  skrá	  niður	  nótur.	  	  

Ég	   var	   öllum	   stundum	  meðvituð	   um	   ábyrgð	  mína	   í	   gegnum	   rannsóknarferlið.	   Á	  

sama	  tíma	  og	  ég	  lagði	  mig	  fram	  um	  að	  draga	  starfshætti	  námskeiðsins	  fram	  þá	  hafði	  ég	  

áhyggjur	   af	   því	   að	   ég	   væri	   ekki	   trú	   viðmælendum	   mínum	   og	   sögum	   þeirra.	   Ég	   var	  
meðvituð	  um	  að	  ég	  væri	  að	  vinna	  með	  skoðanir,	  persónulega	  upplifun	  og	   tilfinningar	  
þátttakenda	  og	  þar	  af	  leiðandi	  væri	  mikilvægt	  að	  ég	  legði	  mig	  fram	  um	  að	  fara	  vel	  með	  

það	   traust	   sem	  mér	  hafði	   verið	   falið	   (Silverman,	  2013).	   Ég	  vildi	   að	  það	  væri	   sátt	  milli	  
mín	  og	  þátttakenda	  um	  það	  sem	  fram	  kæmi	  í	  rannsókninni	  og	  því	  sendi	  ég	  viðtölin	  aftur	  
á	  þá	  eftir	  afritun	  (Hanna	  Björg	  Sigurjónsdóttir,	  2006).	  Ég	  bað	  þátttakendur	  um	  að	  lesa	  

yfir	   viðtölin	   og	   láta	   vita	   hvort	   þeir	   væru	   sáttir	   eða	   hvort	   það	   væri	   eitthvað	   sem	   þeir	  
vildu	   bæta	   við.	   Með	   þessum	   hætti	   voru	   gæði	   og	   réttmæti	   rannsóknarinnar	   tryggð	  
(Clandinin,	  2013).	  	  

Þegar	  ég	  byrjaði	  að	  vinna	  að	  ritgerðinni	  lagði	  ég	  mikla	  áherslu	  á	  að	  gæta	  trúnaðar,	  

nafnleyndar	   og	   persónuverndar	   viðmælenda	   minna,	   starfsmanna	   á	   SHH	   og	   þeirra	  

nemenda	  sem	  mættu	  á	  námskeiðið.	  Það	  gerði	  ég	  með	  því	  að	  breyta	  nöfnum	  þeirra	  og	  

segja	   ekki	   frá	   persónueinkennum.	  Þegar	   leið	   á	   vinnuna	   varð	   ljóst	   hversu	  nauðsynlegt	  

það	   var	   að	   greina	   betur	   frá	   vinnuumhverfi	   viðmælenda	   og	   námsumhverfi	   nemenda	  
þeirra	   en	   um	   leið	   komu	   fram	   áhyggjur	   af	   því	   að	   ég	   væri	   að	   gefa	   upp	   of	   miklar	  

upplýsingar.	   Samfélag	   heyrnarlausra	   er	   lítið	   og	  ætli	   sér	   einhver	   að	   staðsetja	   skóla	   og	  

þátttakendur	   þá	   er	   það	   líklega	   hægt.	   Þetta	   togaðist	   á	   í	   mér	   sem	   rannsakanda.	   Í	  
ritgerðinni	   tekst	  ég	  á	  við	  málefni	   sem	  mikilvægt	  er	  að	   skoða	   til	   að	  efla	  kennslu	  þessa	  

nemendahóps	   og	   því	   fannst	   mér	   réttlætanlegt	   að	   segja	   betur	   frá	   vinnuumhverfi	   og	  

skólastarfi	  viðmælenda	  minna.	  Það	  skal	  tekið	  fram	  að	  í	  ritgerðinni	  er	  ég	  ekki	  að	  reyna	  

að	  meta	  hvernig	  unnið	  er	  að	  skólamálum	  heyrnarlausra	  nemenda	  í	  dag.	  Frekar	  að	  draga	  
fram	  þær	  áskoranir	  sem	  kennarar	  standa	  frammi	  fyrir	  til	  að	  hægt	  sé	  að	  átta	  sig	  betur	  á	  

því	  hvers	  konar	  stuðningi	  kennarar	  þurfa	  á	  að	  halda	  til	  að	  koma	  til	  móts	  við	  náms-‐	  og	  

félagslegar	  þarfir	  nemenda	  sinna.	  Til	  þess	  að	  geta	  gert	  það	  reyndist	  mikilvægt	  að	  draga	  

fram	  þá	  reynslu	  og	  þekkingu	  af	  kennslu	  heyrnarlausra	  sem	  býr	   innan	  þeirra	  skóla	  sem	  

kennararnir	  starfa	  í.	  	  

Þar	   sem	   rannsóknin	   fjallar	   ekki	   um	   nemendur	   sem	   slíka	   heldur	   um	   það	  

námsumhverfi	   sem	   þeir	   sækja	   á	   námskeiðinu	  Gaman	   saman	   þá	   gaf	   ég	   þeim	   ekki	   ný	  

nöfn.	  Einungis	  er	  talað	  um	  nemendur	  en	  ekki	  gefið	  upp	  hvort	  um	  stúlkur	  eða	  pilta	  sé	  að	  

ræða	  (Silverman,	  2013).	  	  

4 Námsumhverfi	  nemenda	  á	  námskeiðinu	  

Námskeiðið	  Gaman	  saman	  er	  haldið	  í	  tveim	  hlutum.	  Í	  fyrri	  hluta	  námskeiðsins	  sitja	  allir	  

saman;	   starfsmenn	   SHH,	   nemendur	   og	   kennarar	   þeirra.	   Táknmálsumhverfið	   og	  

menning	   heyrnarlausra	   er	   í	   forgrunni	   þar	   sem	   öll	   samskipti	   fara	   fram	   á	   táknmáli.	  

Námsvettvangurinn	  nýtist	  kennurum	  jafnt	  sem	  nemendum	  því	  þeir	  fá	  aukið	  tækifæri	  til	  

að	   þjálfa	   eigin	   samskiptahæfni	   á	   táknmáli	   og	   skilja	   menningu	   nemenda	   sinna.	  

Aðalmarkmið	  námskeiðsins	   er	   að	   skapa	   vettvang	   fyrir	   nemendur	   til	   að	  hittast	   á,	   vera	  
saman,	  deila	  reynslu	  sinni	  og	  fá	  tækifæri	  til	  að	  vera	  þátttakendur	   í	  virku	  málumhverfi.	  

Þegar	   kennararnir	   fylgjast	  með	  nemendum	  sínum	   í	   samskiptum	  við	  aðra	  nemendur	  á	  

þessum	  vettvangi	  fá	  þeir	  aukin	  tækifæri	  til	  að	  kynnast	  fleiri	  hliðum	  nemenda	  sinna.	  	  

Í	  eftirfarandi	  kafla	  er	  dregið	  fram	  umhverfi	  og	  umgjörð	  fyrri	  hluta	  námskeiðsins	  og	  

fjallað	  um	  þau	  samskipti	  sem	  þar	  eiga	  sér	  stað	  til	  að	  greina	  þau	  námstækifæri	  sem	  þar	  
er	  að	  finna	  fyrir	  heyrnarlausa	  nemendur	  í	  skóla	  án	  aðgreiningar.	  	  

4.1 Nemendur	  á	  Gaman	  saman	  

Námskeiðið	  er	  um	  það	  bil	  að	  hefjast.	  Stofan	  sem	  námskeiðið	  er	  haldið	  í	  er	  stór	  og	  björt	  

og	   ekki	   margt	   sem	   getur	   haft	   truflandi	   áhrif	   á	   einbeitingu	   og	   samskipti	   nemenda.	   Í	  

gluggakistunni	   eru	   myndarammar	   með	   teiknuðum	   myndum	   af	   andlitum	   sem	   sýna	  
ýmsar	  tilfinningar.	  Í	  miðri	  stofunni	  er	  búið	  að	  raða	  upp	  stólum	  sem	  mynda	  annað	  hvort	  

hring	  eða	  hálfhring.	  Þar	  fyrir	  aftan	  eru	  nokkrir	  auka	  stólar.	  Einstaka	  sinnum	  er	  búið	  að	  
hengja	  myndir	   eða	   annað	   efni	   upp	   á	   vegg	   sem	   nemendur	   eiga	   að	   vinna	  með.	   Þegar	  
nemendur	  mæta	  hengja	  þeir	  upp	  yfirhafnir	   sínar	   frammi	  áður	  en	  þeir	   fara	   inn	   í	   stofu	  

þar	  sem	  starfsmenn	  SHH	  taka	  á	  móti	  þeim	  með	  bros	  á	  vör	  og	  bjóða	  þá	  velkomna.	  	  

„Góðan	   daginn“	   tákna	   þeir	   um	   leið	   og	   nemendur	   koma	   inn.	   Kennarar	   og	   eldri	  

nemendur	  leggja	  sig	  fram	  um	  að	  ná	  augnsambandi	  við	  hver	  annan	  þegar	  þeir	  heilsast.	  
Yngri	   nemendur	   virðast	   ekki	   eins	  meðvitaðir	  um	  gildi	   augnsambandsins	   í	   samskiptum	  

heyrnarlausra.	  Þeir	  hlaupa	  framhjá	  starfsmönnum	  inn	  í	  stofu	  og	  keppast	  um	  að	  velja	  sér	  

sæti	  nálægt	  vinum	  sínum.	  Þeir	  virðast	  njóta	  þess	  að	  hittast	  og	  dragast	  hver	  að	  öðrum	  

um	   leið	   og	   þeir	   koma	   inn.	   Kennarar,	   starfsmenn	   og	   eldri	   nemendur	   gefast	   ekki	   svo	  

auðveldlega	   upp	   á	   að	   nota	   þær	   samskiptareglur	   sem	   gilda	   innan	   samfélags	  
heyrnarlausra,	  því	  án	  þeirra	  geta	  ekki	  sterk	  og	  innileg	  samskipti	  orðið	  til.	  Ef	  þeir	  ná	  ekki	  

augnsambandi	  við	  þá	  sem	  þeir	  vilja	  heilsa	  þá	  veifa	  þeir	  hendinni	  í	  sjónlínu	  viðkomandi	  

eða	  ganga	  til	  hans	  og	  snerta	  öxl	  hans.	  Þegar	  augnsambandi	  hefur	  verið	  náð	  heilsa	  þeir	  

með	  brosi	  og	  táknum.	  	  

Það	   var	   áþreifanlegt	   hversu	  mikilvægt	   það	   var	   hópnum	   að	  mynda	   samfélag	   og	  

vera	  í	  samskiptum	  við	  alla	  þá	  sem	  mættu	  á	  staðinn.	  Lítið	  atvik	  átti	  sér	  stað	  fljótlega	  eftir	  

að	  ég	  fór	  að	  fara	  í	  þátttökuathuganir	  sem	  lýsir	  þessu	  svo	  vel.	  Ég	  reyndi	  alltaf	  að	  mæta	  

snemma	   og	   vera	   búin	   að	   koma	   mér	   fyrir	   áður	   en	   nemendur	   og	   kennarar	   mættu	   á	  
svæðið.	  Mér	   fannst	   gott	   að	   koma	  mér	   fyrir	   í	   einum	  af	   auka	   stólunum	   sem	   voru	   fyrir	  

aftan	  hringinn.	  Ég	  tók	  upp	  stílabókina	  mína	  og	  pennaveski	  og	  var	  tilbúin	  að	  fylgist	  með	  

og	  punkta	  hjá	  mér	  um	  leið	  og	  kennarar	  og	  nemendur	  tíndust	  inn	  og	  stofan	  fylltist	  af	  lífi.	  
Þótt	  ég	  reyndi	  að	  láta	  lítið	  fyrir	  mér	  fara	  gaf	  nærvera	  mín	  til	  kynna	  að	  ég	  væri	  hluti	  af	  

hópnum.	  Ég	  lýsi	  þessu	  atviki	  í	  vettvangsnótum	  mínum:	  

Þetta	  er	  í	  fyrsta	  skipti	  sem	  allir	  hittast	  eftir	  áramót.	  Það	  heilsast	  allir	  innilega	  

og	  óska	  hver	  öðrum	  gleðilegs	  nýs	  árs.	  Einn	  nemandi	  sem	  mætir	  alltaf	  og	  ég	  

hef	  séð	  áður	  kemur	  til	  mín,	  óskar	  mér	  gleðilegs	  nýs	  árs	  á	  táknmáli	  og	  tekur	  

utan	   um	   mig.	   Nemandinn	   heilsar	   fullur	   af	   öryggi	   en	   ég	   verð	   óþægilega	  
meðvituð	  um	  óöryggi	  mitt.	  Ég	  átti	  ekki	  von	  á	  því	  að	  nemandinn	  myndi	  taka	  

utan	  um	  mig,	  er	  ekki	  vön	  að	  heilsa	  svona	  (vettvangsnótur,	  15.	  janúar	  2015.)	  

Í	   atvikinu	   að	   ofan	   vakti	   öryggi	   nemandans	   aðdáun	   mína.	   Ég	   velti	   fyrir	   mér	   hvort	   sú	  
samskiptamenning	  sem	  nemandinn	  hefur	   tileinkað	  sér	  úr	  umhverfi	  heyrnarlausra	  hafi	  

veitt	   honum	   öryggi	   í	   samskiptum	   okkar,	   eða	   hvort	   hann	   hafi	   heilsaði	   mér	   svona	   af	  
barnslegri	   einlægni.	   Ég	   hef	   tekið	   eftir	   því	   hvernig	   heyrnarlausir	   nýta	   líkama	   sinn	   og	  

líkamstjáningu	   í	   samskiptum	   sínum.	   Í	   gegnum	   óöryggistilfinninguna	   sem	   ég	   fylltist	   í	  

þessum	   litlu	   samskiptum	   áttaði	   ég	   mig	   á	   hvað	   þessi	   samskiptamáti	   krefst	   mikils	  

líkamlegs	  öryggis.	  Í	  þessu	  umhverfi	  tek	  ég	  eftir	  því	  að	  ég	  er	  eins	  og	  yngstu	  nemendurnir.	  

Ég	   heilsa	   fáum,	   tek	   upp	   samræður	   við	   þá	   sem	  ég	   þekki	   og	   veiti	   öðrum	   litla	   eftirtekt.	  
Öryggið	  sem	  ég	  skynjaði	  í	  kveðju	  nemandans	  kenndi	  mér	  að	  þessi	  tjáningarmáti	  verður	  

aðeins	   lærður	   í	   gegnum	  þátttöku	   í	   raunverulegum	   samskiptum	  þar	   sem	  einstaklingar	  

læra	  smám	  saman	  að	  nota	   líkama	  sinn	  og	  augnsamband	  til	  að	  opna	  samskiptaleið	  við	  
aðra	  einstaklinga.	  	  

Þetta	  atvik	  sýnir	  hvernig	  ytra	  skipulag	  og	  samskipti	  á	  vettvangi	  eru	  til	  þess	  fallin	  að	  

gefa	   nemendum	   aðgang	   að	   menningu	   og	   samskiptareglum	   heyrnarlausra	   frá	   fyrstu	  
mínútu,	  eða	  um	  leið	  og	  nemendurnir	  ganga	  inn	  um	  dyrnar.	  Þó	  ég	  hafi	  tekið	  eftir	  þessum	  

samskiptum	   í	   fyrsta	   tímanum	   þá	   gerði	   ég	   mér	   ekki	   grein	   fyrir	   mikilvægi	   þessara	  

samskiptareglna	   í	  menningu	   heyrnarlausra	   og	   gildi	   óformlegrar	   kennslu	   í	   því	   að	   gefa	  

einstaklingum	  tækifæri	   til	  að	  upplifa	  þessar	   reglur	   í	   raunverulegum	  aðstæðum	  fyrr	  en	  

ég	  fór	  að	  greina	  gögnin	  mín	  og	  reyna	  að	  átta	  mig	  á	  eðli	  þeirra	  tilfinninga	  sem	  ég	  upplifði	  
í	  atvikinu	  sem	  ég	  lýsti	  að	  framan.	  	  

Þegar	   komið	   var	   að	   kaffipásu	   hélt	   óformleg	   kennsla	   í	   menningu	   og	  

samskiptareglum	  heyrnarlausra	  áfram.	  Ég	  ritaði	  þetta	  í	  vettvangsnótur	  mínar:	  	  

Nemendur	  setjast	  við	  stórt	  hringlaga	  borð	  og	  taka	  upp	  nestið	  sitt.	  Það	  eru	  
allir	   saman;	   kennarar,	   nemendur	   og	   starfsfólk	   SHH.	   Aðrir	   starfsmenn	   SHH	  

koma	  einnig	  á	  kaffistofuna	  og	  blandast	  inn	  í	  hópinn.	  Þeir	  taka	  þátt	  í	  líflegum	  

umræðum	  við	  bæði	  kennara	  og	  nemendur.	  Þegar	  ég	  fylgist	  með	  þá	  upplifi	  
ég	  umhverfi	  sem	  einkennist	  af	  virðingu	  og	  jafnræði.	  Það	  eru	  allir	  saman	  og	  

allir	   virðast	   njóta	   sín.	   Ég	   heyri	   einstaka	   raddir	   en	   táknmálið	   er	   ríkjandi	  
(vettvangsnótur,	  14.	  janúar	  2015.)	  

Umhverfið	   á	   kaffistofunni	   styður	   við	   samskiptavenjur	   heyrnarlausra.	  Hringlaga	   borðið	  

veitir	  öllum	  góða	  sjónlínu	  svo	  hægt	  sé	  að	  fylgjast	  með	  samræðum	  annarra	  og	  taka	  þátt.	  

Ég	  hafði	  ekki	  áður	  leitt	  hugann	  að	  því	  hvað	  rétt	  umhverfi	  við	  matarborðið	  er	  mikilvægt	  
fyrir	  þátttöku	  heyrnarlausra	  og	  hvað	  það	  getur	  haft	  mikil	  áhrif	  á	  heyrnarlaust	  barn	  að	  

vera	  í	  umhverfi	  þar	  sem	  þátttaka	  þeirra	  er	  sífellt	  takmörkuð,	  fyrr	  en	  ég	  heyrði	  umræðu	  

um	  það	  á	  námskeiðinu:	  

Döff	  börn	  einangrast	  oft	  því	  þau	  geta	   í	   raun	  bara	   talað	  maður	  á	  mann	  en	  

ekki	   tekið	   þátt	   í	   til	   dæmis	   hversdaglegum	   umræðum	   fjölskyldunnar	   við	  

matarborðið.	  Það	  hefur	   áhrif	   á	   svo	  marga	  þroskaþætti	   hjá	  þeim	   til	   dæmis	  

tilfinningaþroska.	  (vettvangsnótur,	  11.	  febrúar	  2015)	  

Heyrnarlaus	  börn	  þurfa	  að	  einbeita	   sér	   að	  andliti	   viðmælenda	  og	  því	   er	  mikilvægt	  að	  

haga	  umhverfinu	  á	  þá	  leið	  að	  sjónlína	  sé	  opin	  öllum	  sem	  við	  borðið	  sitja.	  Sömu	  sögu	  er	  

að	   segja	   um	  kennslustofur	   og	  námsumhverfi	   nemenda.	   Í	   umhverfinu	   sem	   skapað	   var	  
fyrir	  nemendur	  á	  námskeiðinu	  var	  þátttaka	  þeirra	  aldrei	   takmörkuð	  heldur	   fengu	  þeir	  

að	  upplifa	  samræðurnar	  við	  matarborðið	  sem	  vettvang	  til	  að	  spyrja	  frétta,	  deila	  reynslu	  

og	  njóta	  samveru	  við	  hvern	  annan.	  

4.2 Málumhverfið	  á	  námskeiðinu	  
Fyrirkomulagið	  og	  umgjörðin	  utan	  um	  námskeiðið	  Gaman	  saman	  er	  alltaf	  eins.	  Það	  er	  
búið	  að	  stilla	  stólunum	  upp	  þegar	  nemendur	  mæta	  þannig	  að	  stólarnir	  mynda	  hálfhring.	  

Þegar	  stólunum	  er	  stillt	  upp	  á	  þennan	  hátt	  verða	  samskiptin	  auðveldari	  því	  það	  eru	  allir	  

í	  sjónlínu,	  auðvelt	  er	  að	  mynda	  augnsamband	  og	  fylgjast	  með	  öllum.	  Nemendurnir	  sitja	  

hlið	   við	   hlið	   á	   stólunum	   í	   hálfhringnum	   og	   kennarar	   þeirra	   sitja	   fyrir	   aftan	   þá.	   Suma	  
daga	  sitja	  þó	  allir	  saman	  í	  hálfhringnum;	  nemendur,	  kennarar	  og	  starfsfólk	  frá	  SHH.	  	  

Nemendur	  og	  kennarar	  hafa	  fengið	  sér	  sæti,	  það	  er	  kliður	  og	  allir	  að	  spjalla	  saman	  

á	   táknmáli.	   Starfsmenn	   SHH	   sem	   halda	   utan	   um	   námskeiði,	   Kristbjörg,	   Pétur	   og	   Ósk	  

standa	   fyrir	   framan	   hópinn.	   Þegar	   þau	   eru	   tilbúin	   að	   hefja	   námskeiðið	   reyna	   þau	   að	  
fanga	   athygli	   nemenda	   með	   því	   setja	   hendur	   á	   höfuð,	   láta	   báða	   þumalputta	   snerta	  

höfuð,	  opna	  lófa	  sinn	  og	  veifa	  fingrum	  en	  segja	  ekki	  neitt.	  Kennararnir	  taka	  undir.	  Þeir	  

þagna,	   setja	   hendur	   á	   höfuð,	   láta	   báða	   þumalputta	   snerta	   höfuð,	   opna	   lófa	   sinn	   og	  
veifa	  fingrum.	  Það	  líður	  ekki	  á	  löngu	  þar	  til	  nemendurnir	  taka	  eftir	  því	  sem	  er	  að	  gerast.	  

Þeir	   þagna,	   beina	   athygli	   að	   Kristbjörgu	   og	   Pétri,	   setja	   hendur	   á	   höfuð,	   láta	   báða	  

þumalputta	  snerta	  höfuð,	  opna	  lófa	  sinn	  og	  veifa	  fingrum.	  Á	  örskotstundu	  dreifist	  þögn	  
yfir	   hópinn.	   Kristbjörg,	   Pétur	   og	  Ósk	   leiða	   tímann.	   Þau	  hefja	   umræður	  og	   gefa	   sig	   að	  

nemendunum.	   Þau	   eru	   ólíkir	   einstaklingar	   og	   hafa	   misjafnar	   leiðir	   til	   að	   nálgast	  

nemendur,	   ýmist	  með	   gríni	   og	   glensi	   eða	   rólegheitum	   og	   yfirvegun.	   Þau	  meta	   þarfir	  
nemendanna	  og	  virðast	  hafa	  góða	  tilfinningu	  fyrir	  því	  hvaða	  leið	  sé	  best	  að	  fara	  hverju	  

sinni.	  	  

Í	  upphafi	  tíma	  virðast	  sumir	  nemendur	  stundum	  svolítið	  óöruggir.	  Ef	  til	  vill	  er	  um	  

feimni	   að	   ræða	   en	   óöryggi	   þeirra	   gæti	   einnig	   stafað	   af	   þeirri	   staðreynd	   að	   þeir	   eru	  
komnir	  í	  táknmálsumhverfi	  þar	  sem	  gerð	  er	  krafa	  á	  að	  þeir	  tjái	  hug	  sinn	  og	  skoðanir	  á	  

táknmáli.	   Nemendurnir	   búa	   við	   mismunandi	   sterkt	   táknmálsumhverfi.	   Margir	   hverjir	  

hafa	  jafnvel	  engan	  aðgang	  að	  ríku	  táknmálsumhverfi	  og	  fá	  sjaldan	  tækifæri	  til	  að	  ræða	  
við	  aðra	  einstaklinga	  á	  táknmáli.	  Af	  þeim	  sökum	  gæti	  kviknað	  með	  þeim	  innra	  óöruggi	  

þegar	  þeir	  finna	  sig	  í	  aðstæðum	  þar	  sem	  þeir	  að	  eiga	  tjá	  sig	  á	  táknmáli.	  	  

Kristbjörg,	  Pétur	  og	  Ósk	  eru	  fljót	  að	  lesa	  í	  aðstæður	  og	  ólíka	  einstaklinga	  og	  létta	  

andrúmsloftið	  ef	  þörf	  er	  á	  með	  glensi	  sem	  birtist	  í	  líkamstjáningu	  þeirra	  og	  svipbrigðum.	  

Létt	  og	   traustvekjandi	  yfirbragð	  þeirra	  hjálpar	  nemendum	  að	  öðlast	  öryggi	   til	  þess	  að	  

taka	  þátt	  í	  umræðum	  og	  kveikir	  áhuga	  þeirra	  og	  vilja	  til	  þess	  að	  tjá	  sig	  á	  táknmáli.	  Það	  er	  
mikilvægt	  fyrir	  kennara	  þessara	  nemenda	  í	  almenna	  skólakerfinu	  að	  fá	  að	  fylgjast	  með	  

nemendum	  sínum	  við	  þessar	  aðstæður.	  Þeir	  fá	  tækifæri	  til	  að	  upplifa	  nemendur	  sína	  á	  

annan	  hátt	  en	  þeir	  eru	  vanir	  í	  sínum	  daglegum	  samskiptum	  við	  þá.	  Hulda	  sá	  hversu	  mikil	  

áhrif	  táknmálsumhverfið	  og	  starfsmennirnir	  höfðu	  á	  líðan	  nemanda	  hennar:	  	  

Ég	   sé	   náttúrulega	   bara	   að	   nemandinn	   minn	   er	   rosalega	   ánægður	   í	  

umhverfinu	  á	  Samskiptamiðstöð.	  Ég	  sé	  það	  bara	   langar	   leiðir,	  ég	  get	  alveg	  

fullyrt	   það...	  Mér	   finnst	   nemandi	  minn	  blómstra	   þegar	   hann	  nær	   kontakti	  
við	  Kristbjörgu,	  Pétur	  og	  Ósk...	  Hann	  fær	  kannski	  meira	  á	  móti...	  Þarna	  eru	  

svo	  rosalega	  flott	  samskipti	  (viðtal,	  11.	  mars	  2015.)	  	  

Ef	   nemendur	   vilja	   ræða	   persónulega	   við	   Kristbjörgu,	   Pétur	   eða	   Ósk	   þá	   gefa	   þau	  
nemendum	  þann	   tíma	   sem	  þeir	   þurfa.	   Þar	   sem	   hlutfall	   starfsmanna	   og	   kennara	   sem	  

fylgja	   nemendum	   er	   oft	   á	   tíðum	   til	   jafns	   við	   hlutfall	   nemenda	   er	   iðulega	   einhver	  

starfsmaður	   laus	   til	   að	   setjast	   hjá	   nemendum	   og	   veita	   þeim	   athygli	   í	   ró	   og	   næði	   á	  

meðan	  aðrir	  starfsmenn	  halda	  áfram	  með	  tímann.	  Með	  þessu	  móti	  skapa	  kennarar	  rými	  

þar	  sem	  nemendur	  fá	  tíma	  og	  rúm	  til	  að	  móta	  hugsanir	  sínar	  og	  greina	  frá	   lífi	  sínu	  og	  

skoðunum	   á	   skýran	   hátt	   á	   táknmáli.	   Á	   sama	   tíma	   og	   umhverfið	   gefur	   nemendum	  

tækifæri	  til	  samskipta	  fá	  kennarar	  þeirra	  einnig	  tækifæri	  til	  að	  fylgjast	  með	  og	  taka	  þátt	  
í	  raunverulegum	  samskiptum	  á	  táknmáli	  sem	  aftur	  gefur	  þeim	  frekari	  hugmyndir	  til	  að	  
vinna	  út	  frá	  og	  efla	  orðaforða	  nemenda	  sinna.	  Með	  fasi	  og	  viðleitni	  til	  að	  ná	  til	  nemenda	  

nýta	   kennarar	   tímann	   til	   að	   ná	   trausti	   nemenda	   og	   veita	   hverjum	   og	   einum	   það	  
málumhverfi	  sem	  hann	  þarf	  á	  að	  halda	  til	  að	  öðlast	  kjark	  til	  að	  tjá	  sig	  og	  eiga	  samskipti	  á	  
táknmáli.	   Í	   viðtölunum	   nefna	   viðmælendur	   mikilvægi	   þessa	   málumhverfis	   fyrir	  

nemendur.	  María	  hefur	  þetta	  um	  málumhverfið	  að	  segja:	  	  

Börn	   sem	  koma	  seint	   í	   táknmálsumhverfi	  og	   fara	  á	  Gaman	  saman,	  það	  er	  
bara	   lífsbjörg	   fyrir	   mörg	   þeirra...	   Þau	   meðtaka	   þetta	   allt;	   táknmálið,	  

fullorðinn	   heyrnarlaus	   og	   heyrnarskertir	   og	   kuðungsígræðslur,	   bara	   allur	  

pakkinn.	   Heyrnarlausir	   með	   aukafötlun,	   þessi	   er	   heyrnarskertur,	   hann	   er	  
svona	  og	  bara	  öll	  þessi	  breidd	  sem	  er	  til.	  Öll	  þessi	  flóra.	  Þetta	  er	  ómissandi	  

hlutur	   fyrir	   nemendur	   að	   upplifa,	   sérstaklega	   þegar	   þeir	   koma	   seint	   inn	   í	  

táknmálsumhverfið	  (viðtal,	  3.	  júní	  2015.)	  	  

María	   bendir	   á	   að	   þó	   að	   nemendahópurinn	   á	  Gaman	   saman	   sé	   ekki	   stór	   þá	   sé	   um	  

fjölbreyttan	   hóp	   að	   ræða.	   Hópurinn	   samanstendur	   af	   heyrnarlausum	   og	  

heyrnarskertum	  nemendum	   sem	   koma	  úr	  mismunandi	   skólum	  og	   eru	   á	   ólíkum	   aldri.	  
Sumir	  nemendur	  koma	  úr	  sama	  skóla	  en	  þeir	  eru	  líka	  á	  ólíkum	  aldri	  og	  hittast	  því	  ekki	  

mikið.	  Þar	  sem	  nemendur	  eru	  á	  ólíkum	  aldri	  og	  dreifðir	  um	  skólakerfið	  er	  mikilvægt	  að	  

búa	   til	   vettvang	   sem	  byggir	   á	  menningu	  og	  máli	   og	  heyrnarlausra.	  María	  bendir	   á	   að	  
fyrir	  þá	  sem	  „koma	  seint	  inn	  í	  táknmálsumhverfið“	  sé	  námskeiðið	  hreinlega	  „lífsbjörg“	  

því	  þar	  fái	  nemendur	  umhverfi	  þar	  sem	  þeir	  geta	  átt	   í	  eðlilegum	  samskiptum	  hver	  við	  

annan.	  	  

4.2.1 Málörvun	  fyrir	  nemendur	  

Til	  að	  ná	  góðum	  tökum	  á	  tungumáli	  er	  mikilvægt	  að	  vera	  í	  umhverfi	  þar	  sem	  virðing	  er	  
borin	  fyrir	  tungumálinu	  og	  þar	  sem	  hægt	  er	  æfa	  sig	  og	  læra	  af	  öðrum.	  Á	  Gaman	  saman	  

er	  reynt	  að	  ýta	  undir	  áhuga	  nemenda	  og	  vilja	  þeirra	  til	  að	  ná	  góðum	  tökum	  á	  táknmáli	  

með	  fjölbreyttum	  aðferðum.	  	  

Suma	  daga	  sitja	  allir	  saman	  í	  hring,	  nemendur,	  kennarar	  og	  starfsmenn	  SHH.	  Við	  

þessar	  aðstæður	  myndast	  góð	  samskiptalína,	  það	  geta	  allir	   fylgst	  hver	  með	  öðrum	  og	  

náð	   augnsambandi.	   Kristbjörg	   og	   Pétur	   byrja	   að	   segja	   frá	   því	   hvað	   þau	   gerðu	   um	  
helgina	  og	  hefja	   almennt	   spjall.	   Þau	  hvetja	  nemendur	   til	   að	   taka	  þátt	   í	   umræðum	  og	  

spjalla	   saman.	  Þau	  eru	   lifandi,	  hress	  og	  nýta	  vel	   líkamstjáningu	  og	  augnsamband.	  Þau	  

eiga	  auðvelt	  með	  að	  hefja	   samræður.	  Þau	   sýna	  nemendum	  áhuga	  og	  hvetja	  þá	   til	   að	  
deila	  reynslu	  sinni	  með	  því	  að	  spyrja	  spurninga	  um	  líf	  þeirra.	  Þau	  spyrja	  til	  dæmis	  um	  
það	  hvað	  nemendur	  gerðu	  um	  helgina	  eða	  um	  þær	  íþróttir	  sem	  þeir	  eru	  að	  æfa.	  Þegar	  

þau	   hefja	   spjall,	   líkt	   og	   þetta,	   eru	   samskiptin	   stundum	   stirð	   til	   að	   byrja	   með.	  
Nemendurnir	   virðast	   sumir	   vera	   feimnir	   og	   óöruggir	   við	   að	   segja	   frá	   eða	   bara	  
áhugalausir.	  Aðrir	   kennarar	   taka	  þátt	   í	   samræðunum	  og	  það	   líður	  ekki	   á	   löngu	  þar	   til	  

nemendur	  eru	  farnir	  að	  rétta	  upp	  hönd	  og	  biðja	  um	  orðið.	  Þessi	  litlu	  samskipti	  í	  upphafi	  
þessa	  spjalls	  kveikja	  áhuga	  nemenda	  og	  virkni.	  Þeir	  vilja	  segja	  frá	  og	  deila	  reynslu	  sinni.	  

Allt	  í	  einu	  vilja	  allir	  komast	  að.	  Á	  meðan	  nemendur	  skiptast	  á	  að	  segja	  frá	  því	  sem	  þeir	  

vilja	   koma	   á	   framfæri	   hlusta	   Kristbjörg	   og	   Pétur	   vel	   eftir	   því	   sem	   þeir	   segja	   og	   nýta	  
tækifærin	  sem	  gefast	   til	  að	   leiðbeina	  þeim	  um	  samskiptareglur.	  Þau	  minna	  nemendur	  

iðulega	  á	  mikilvægi	  þess	   að	  bera	   virðingu	   fyrir	   öðrum	  þegar	  þeir	   eru	   að	   segja	   frá,	   að	  
horfa	  með	  athygli,	  rétta	  upp	  hönd	  og	  bíða	  eftir	  að	  röðin	  komi	  að	  þeim.	  	  

Á	   stundum	   sem	   þessari	   gefst	   tækifæri	   til	   að	   hvetja	   nemendur	   til	   að	   tjá	   sig	   á	  

táknmáli,	  segja	  hug	  sinn	  og	  deila	  reynslu	  sinni.	  Málörvunin	  er	  mikil,	  nemendur	  fylgjast	  
með	  frásögn	  annarra,	  fá	  útskýringar	  frá	  Kristbjörgu	  og	  Pétri	  ef	  þeir	  skilja	  ekki	  og	  aðstoð	  

frá	  þeim	  við	   að	   finna	   réttu	   táknin	   svo	  þeir	   geti	   sjálfir	   sagt	   frá	  og	  deilt	   sinni	   reynslu.	   Í	  

gegnum	  þessi	  samskipti	  finna	  nemendur	  öryggi	  til	  að	  spyrja	  spurninga	  og	  segja	  frá.	  Þessi	  
umgjörð	  gefur	  nemendum	  tækifæri	  til	  að	  nýta	  og	  bæta	  við	  orðaforða	  sinn	  svo	  þeir	  eigi	  

auðveldara	  með	  að	  tjá	  sig.	  Umræður	  af	  þessu	  tagi	  gefa	  nemendum	  líka	  tækifæri	  til	  að	  

kynnast	   hverjum	   öðrum	   þegar	   þeir	   heyra	   sögur	   úr	   lífi	   annarra	   og	   finna	   mögulega	  
sameiginleg	  áhugamál	  sem	  getur	  leitt	  til	  frekari	  vináttu,	  líkt	  og	  María	  benti	  á:	  

Börn	  og	  kennarar	   fá	  að	  hittast...	  og	  geta	  miðlað	  til	  hvers	  annars	  þekkingu,	  

reynslu	   og	   kynnast...	   njóta	   þessarar	   samveru	   og	   bara	   fá	   menningu	  

heyrnarlausra	  beint	  í	  æð.	  Það	  er	  mjög	  dýrmætt	  (viðtal,	  3.	  júní	  2015).	  

María	   dregur	   hér	   fram	   þætti	   sem	   eru	   grunnundirstaða	   menntunar,	   það	   er	   að	   fá	  

tækifæri	  til	  að	  miðla	  og	  byggja	  upp	  þekkingu	  og	  reynslu.	  Ef	  við	  viljum	  að	  heyrnarlausir	  

nemendur	  fái	  sömu	  tækifæri	  til	  menntunar	  og	  aðrir	  nemendur	  þá	  er	  mikilvægt	  að	  huga	  
að	  því	  hvernig	  hægt	  er	  skapa	  námsumhverfi	  sem	  byggir	  á	  menningu	  þeirra,	  venjum	  og	  

gildum.	  Eins	  og	  aðrir	  nemendur	  þurfa	  heyrnarlausir	  einstaklingar	  mál-‐	  og	  námsumhverfi	  

sem	  eflir	  færni	  þeirra	  í	  þeirra	  móðurmáli,	  táknmáli	  og	  eflir	  persónuþroska	  þeirra.	  	  

4.2.2 Fyrirmyndir	  í	  táknmáli	  

Í	   samfélagi	   heyrnarlausra	   þjóna	   fullorðnir	   heyrnarlausir	   einstaklingar	   hlutverki	  

málfyrirmynda.	   Þegar	   nemendur	   mæta	   á	   námskeiðið	   Gaman	   saman	   gefst	   þeim	  

tækifæri	   til	   að	  hitta	   fullorðna	  heyrnarlausa	  einstaklinga	   sem	  geta	  nýtt	   sér	   táknmál	  og	  

samskiptareglur	  heyrnarlausra	   í	   samskiptum	  sín	   á	  milli.	   Þeir	  hitta	   líka	   aðra	  nemendur	  
sem	  eru	  að	  læra	  táknmál	  og	  geta	  nýtt	  sér	  þessa	  menningu	  og	  samskiptareglur	  til	  náms	  

og	  félagslegra	  samskipta.	  Þeir	  fá	  tækifæri	  til	  að	  vera	  í	  umhverfi	  þar	  sem	  þeir	  geta	  mátað	  

sig	  við	  aðra	  og	  fundið	  fyrirmyndir	  sem	  þeir	  geta	  samsamað	  sig	  við.	  Fyrirmyndir	  sem	  eru	  

með	  heyrnartæki,	  fyrirmyndir	  sem	  tala	  táknmál	  og	  fyrirmyndir	  sem	  tala	  bæði	  táknmál	  
og	  íslensku.	  María	  sagði	  mér	  sögu	  af	  einum	  nemenda	  sínum:	  

Ég	  hef	   tekið	  eftir	  að	  einn	  nemandi	  var	  svolítið	  svona	   fúll	  á	  móti.	  Hann	  var	  

ekkert	  hrifinn	  af	  táknmálinu	  og	  leit	  niður	  á	  heyrnarlaust	  starfsfólk	  þegar	  það	  
var	   verið	  að	   tala	   við	  hann.	  Þetta	   var	  bara	  viðhorf	   sem	  hann	   fékk	  einhvers	  

staðar	   frá	  úr	  umhverfinu.	  Svo	   fór	  hann	   í	  Gaman	  saman	  og	  hann	  kúventist	  
algjörlega.	   Þá	   byrjaði	   hann	   að	   sjá	   að	   þetta	   er	   verkfæri.	   Hann	   hafði	   fullan	  
aðgang	  að	  heyrnarlausum	  kennara	  sem	  hjálpar	  honum	  í	  náminu.	  Hann	  hafði	  

fullan	   aðgang	   að	   samskiptum...	   og	   það	  má	   bæði…	   það	   þarf	   ekki	   alltaf	   að	  

velja	  þessa	   leið	  eða	  hina	  heldur	  mátt	  þú	  njóta	  beggja	   leiða	  og	  honum	  leið	  
bara	  miklu	  betur	  (viðtal,	  3.	  júní	  2015.)	  

Fullorðnir	   heyrnarlausir	   einstaklingar	   sem	   nýta	   táknmál	   í	   ólíkum	   hlutverkum	   sínum	   í	  

samfélaginu	  og	  eru	  stoltir	  af	  menningu	  sinni	  eru	  mikilvægar	  fyrirmyndir	  fyrir	  sjálfsmynd	  
nemenda	   sem	   eru	   að	   átta	   sig	   á	   hverjir	   þeir	   eru	   og	   hvað	   þá	   langar	   til	   að	   verða	   í	  

framtíðinni.	  Þessar	   fyrirmyndir	  eru	   líka	  mikilvægar	  til	  að	  móta	   jákvætt	  viðhorf	  þeirra	   í	  
garð	   táknmálsins.	   Á	   námskeiðinu	   fá	   þeir	   tækifæri	   til	   að	   sjá	   hversu	   ríkt	   og	   sterkt	  

táknmálið	  er	  til	  samskipta.	  Þar	  sjá	  nemendur	  jafnframt	  að	  þeir	  þurfa	  ekki	  að	  velja	  á	  milli	  

táknmáls	  og	   talmáls,	   þeir	   geta	   tileinkað	   sér	  bæði	  málin	  og	  nýtt	   í	   samskiptum	  sínum	   í	  

hinum	  heyrandi	  og	  heyrnarlausa	  heimi	  eins	  og	  þeim	  hentar	  hverju	  sinni.	  	  

4.3 Að	  læra	  í	  gegnum	  leik	  
Fyrirkomulag	   námskeiðsins	   er	   gjarnan	   brotið	   upp	   með	   fjölbreyttum	   viðfangsefnum.	  

Kristbjörg	   og	   Pétur	   biðja	   alla	   um	  að	   standa	  upp	  og	   koma	   fram,	   það	   eiga	   allir	   að	   fara	  
saman	  í	   leik.	  Nemendur,	  kennarar	  og	  starfsmenn	  SHH	  safnast	  saman	  í	  stóru	  rými	  fyrir	  

framan	   stofuna.	   Hópurinn	   myndar	   hring	   og	   Kristbjörg	   útskýrir	   leikinn.	   Það	   er	   góð	  

stemning	  í	  hópnum	  og	  allir	  virðast	  tilbúnir	  til	  að	  bregða	  á	  leik.	  	  

Kristbjörg	  er	  með	  hnykil	  sem	  á	  að	  kasta	  á	  milli.	  Sá	  sem	  byrjar	  með	  hnykilinn	  á	  að	  

ná	  sambandi	  við	  einn	  úr	  hringnum	  og	  kasta	  hnyklinum	  til	  hans	  en	  hann	  verður	  að	  halda	  

í	   spottann	  og	  má	  ekki	   sleppa.	   Sá	   sem	  kastar	   hnyklinum	   spyr	   á	   táknmáli:	   „Hvað	  heitir	  
þú?“.	   Sá	   aðili	   sem	   grípur	   hnykilinn	   á	   að	   svara	   á	   táknmáli,	   halda	   fast	   í	   spottann	   sem	  
kemur	   úr	   hnyklinum.	   Ná	   sambandi	   við	   annan	   aðila	   úr	   hringnum,	   kasta	   hnyklinum	   til	  

hans	   og	   spyrja	   sömu	   spurningar	   á	   táknmáli,	   eðli	   spurninganna	   breytist	   ekkert.	   Svona	  
gengur	   leikurinn	   koll	   af	   kolli	   þangað	   til	   allir	   hafa	   tekið	   þátt.	   Þegar	   hnykillinn	   hefur	  
gengið	   manna	   á	   milli	   hefur	   spottinn	   myndað	   mynstur	   sem	   minnir	   á	   risastóran	  

kóngulóarvef.	  Þá	  er	  hafist	  handa	  við	  að	  rekja	  mynstrið	  upp	  með	  því	  að	  kasta	  hnyklinum	  
sömu	  leið	  til	  baka.	  	  

Kristbjörg	  bauð	  mér	  að	  taka	  þátt	  í	  leiknum.	  Þar	  sem	  ég	  stóð	  í	  hringnum	  horfði	  ég	  í	  

kringum	  mig	   og	   fylgdist	  með	   hópnum	   sem	   var	   samankominn.	   Ég	   skynjaði	   að	   sumum	  

nemendum	  og	  kennurum	  fannst	  erfitt	  að	  ná	  augnsambandi	  við	  aðra	  í	  hringnum	  og	  velja	  

einhvern	  einn	  til	  að	  kasta	  hnyklinum	  til.	  Ég	  tengdi	  við	  tilfinninguna	  því	  ég	  átti	  sjálf	  erfitt	  

með	  að	  mynda	  augnsamband	  og	  hafði	   áhyggjur	  af	  því	   að	  ég	  myndi	  ekki	   tákna	  nafnið	  

mitt	   rétt.	  Til	  að	   taka	  þátt	   í	   leiknum	  þurfti	  ég	  að	  herða	  upp	  hugann	  og	   treysta	  á	   sjálfa	  
mig.	  Þegar	  nokkrir	  voru	  búnir	  að	  fá	  hnykilinn	  til	  sín	  var	  andrúmsloftið	  orðið	  afslappað,	  

það	  heyrðist	  hlátur	  og	  leikurinn	  var	  farinn	  að	  ganga	  hraðar	  fyrir	  sig.	  	  

Í	  uppbroti	  sem	  þessu	  felast	  ýmis	  námstækifæri	  fyrir	  bæði	  nemendur	  og	  kennara.	  
Leikurinn	   reyndi	   á	   samspil	   allra	   þátttakenda,	   félagsleg	   samskipti	   þeirra	   á	   milli,	  

augnsamband,	  samvinnu	  og	  táknmál.	  Nemendur	  og	  kennarar	  þjálfuðust	  í	  að	  horfa	  með	  

athygli	  og	  fengu	  tækifæri	  til	  að	  nota	  tungumálið	  á	  merkingarbæran	  hátt.	  Þó	  að	  um	  leik	  
hafi	   verið	  að	   ræða	  þá	  var	  hann	  krefjandi	   fyrir	  marga	  en	   jákvæðnin	  og	  gleðin	   sem	  var	  

ríkjandi	  veitti	  nemendum	  öryggi	  svo	  þeir	  gátu	  slakað	  á	  og	  notið	  sín	  í	   leiknum.	  Framlag	  

kennara	  til	  að	  skapa	  aðstæður	  þar	  sem	  samskipti	  geta	  átt	  sér	  stað	  á	  jafningjagrundvelli	  

er	   mikilvæg	   þátttöku	   nemenda.	   Starfsmenn	   SHH	   og	   kennararnir	   eru	   fyrirmyndir	  

nemenda.	  Þó	  að	  þátttaka	  þeirra	  kennara,	  sem	  eru	  að	  taka	  sín	  fyrstu	  skref	  í	  að	  kynnast	  

menningu	   að	   samskiptaleiðum	   heyrnarlausra,	   kunni	   að	   reynast	   þeim	   krefjandi	   er	  
þýðingarmikið	  fyrir	  nemendur	  að	  sjá	  kennara	  sína	  herða	  upp	  hugann	  og	  taka	  þátt	  í	  leik	  

sem	  þessum	  með	  bros	  á	  vör.	  	  

4.3.1 Óskráðar	  reglur	  og	  ólíkir	  heimar	  

Samskiptareglur	   lærast	   í	   samskiptum	   við	   aðra	   í	   viðeigandi	   umhverfi.	   Í	   því	   ríka	  
málumhverfi	   sem	   finna	   mátti	   á	   námskeiðinu	   reyndist	   auðvelt	   fyrir	   starfsmenn	   og	  

kennara	   að	   fylgjast	   með	   samskiptum	   á	   milli	   nemenda.	   Óskráðar	   reglur	   eru	   nokkurs	  

konar	   viðmið	   sem	   samfélagið	   hefur	   samþykkt	   sem	   viðeigandi	   hegðun	   við	   vissar	  

aðstæður	  en	  það	  reynist	  heyrnarlausum	  nemendum	  oft	  á	   tíðum	  erfitt	  að	   lesa	   í	   reglur	  

hins	  heyrandi	  heims,	  líkt	  og	  María	  benti	  á:	  „Það	  þarf	  alltaf	  að	  útskýra	  af	  hverju	  hlutirnir	  

séu	  svona,	  allar	  þessar	  óskráðu	  reglur	  sem	  eru	  ekki	  upp	  á	  borði	  að	  því	  þau	  heyra	  ekki“	  

(María,	  3.	   júní	  2015.)	  Ef	  málumhverfi	  nemenda	  er	  ekki	  sterkt	  og	  fáir	   í	  umhverfi	  þeirra	  
sem	  tala	   táknmál	  getur	   reynst	  erfitt	  að	  kenna	  nemendum	  viðeigandi	  samskiptareglur.	  

Döff	  kennari	  sem	  mætir	  alltaf	  á	  námskeiðið	  orðaði	  það	  svo:	  

Það	  er	  nauðsynlegt	  að	  skýra	  betur	  fyrir	  þeim,	  óskráðar	  reglur	  eru	  ekki	  eins	  

auðveldar	   fyrir	   þau.	   Í	   raun	   þurfa	   þau	   skýrari	   reglur	   og	   ramma.	  Óskrifaðar	  
reglur	  eru	  ekki	  eins	  sjálfsagðar.	  (vettvangsnótur,	  11.	  febrúar	  2016.)	  

Líkt	   og	   börnum	   sem	   tilheyra	   öðrum	   mál-‐	   og	   menningarheimum	   þá	   þarf	   að	   skapa	  

heyrnarlausum	  nemendum	  umhverfi	  sem	   leiðbeinir	  þeim	   í	  samskiptum	  og	  gefur	  þeim	  
tækifæri	  til	  að	  reka	  sig	  á	  og	   læra	  þær	  óskráðu	  reglur	  sem	  þar	  er	  að	  finna.	  Það	  er	  ekki	  

nóg	  að	  segja	  bara,	  „þetta	  má	  ekki“	  eða	  „við	  gerum	  ekki	  svona“.	  Það	  þarf	  að	  útskýra	  og	  

ganga	  úr	   skugga	  um	  að	  nemendur	   skilji	   og	  hafi	   tileinkað	   sér	   í	   samskiptum	  sínum	  það	  
sem	  er	  verið	  að	   leggja	   inn.	  Umhverfið	  á	  námskeiðinu	  veitti	  heyrandi	  kennurum	  einnig	  

mikilvæg	  tækifæri	  til	  að	  skilja	  samskiptamenningu	  nemenda	  sinna.	  	  

Ef	  döff	  barn	  reiðist	  þá	  notar	  það	  líkamann	  meira	  sem	  við	  sjáum	  og	  túlkum	  
sem	  ofbeldi	   á	  meðan	  heyrandi	   börn	   geta	  notað	  orðin	   sín	  og	   röddina.	   Þau	  

lesa	  ekki	  eins	  vel	   í	  það.	  Það	  þarf	  alltaf	  að	  vera	  að	  minna	  starfsfólk	  og	  aðra	  

nemendur	   á	   að	   það	   eru	   tveir	   heimar	   sem	   rekast	   á.	   (vettvangsnótur,	   11.	  
febrúar	  2016)	  

Í	   hinu	   almenna	   skólakerfi	   er	   nauðsynlegt	   að	   kennarar	   skilji	   samskiptamenningu	  

heyrnarlausra	  svo	  þeir	  geti	  leiðbeint	  bæði	  heyrandi	  nemendum	  sem	  og	  heyrnarlausum	  

ef	  upp	  koma	  aðstæður	  þar	  sem	  ólíkir	  heimar	  rekast	  á.	  Ef	  fáir	  kennarar	  tala	  táknmál	  og	  
kennarar	  eru	  sjálfir	  í	  því	  ferli	  að	  vera	  að	  læra	  táknmálið	  getur	  reynst	  erfitt	  fyrir	  kennara	  

að	  fylgjast	  með	  og	  byggja	  á	  samskiptum	  sem	  fara	  fram	  á	  milli	  nemenda.	  Kennarar	  þurfa	  

að	   hafa	   færni	   í	   táknmáli	   svo	   þeir	   geti	   leiðbeint	   nemendum	   sínum,	   útskýrt	   óskráðar	  
reglur	  eða	  komið	  inn	  í	  umræður	  nemenda	  og	  rætt	  við	  þá	  um	  áhugamál	  þeirra	  eða	  það	  

sem	  þeir	  eru	  að	  spjalla	  um.	  Tækifærin	  til	  að	  efla	  táknmálsfærni	  kennara	  og	  þjálfa	  þá	  í	  að	  

fara	  inn	  í	  og	  byggja	  samræður	  á	  reynslu	  og	  hugarefnum	  nemenda	  gáfust	  á	  námskeiðinu	  

þar	   sem	   lögð	   var	   alúð	   við	   að	   byggja	   upp	   ríkt	   táknmálsumhverfi.	   Þar	   voru	  

táknmálstalandi	  kennarar	  og	  starfsmenn	  SHH	  sem	  gátu	   fylgst	  með	  samskiptum	  á	  milli	  

nemenda.	  Þeir	  skildu	  hvað	  nemendur	  voru	  að	  ræða	  um	  sín	  á	  milli	  og	  fengu	  því	  tækifæri	  

til	   að	   upplýsa	   þá	   eða	   leiðbeina	   þeim	   í	   samskiptum	   sín	   á	   milli	   og	   útskýra	   fyrir	   þeim	  
óskráðar	  reglur	  sem	  er	  svo	  mikilvægt	  að	  kunna.	  Það	  var	  einnig	  mikill	  lærdómur	  fyrir	  þá	  
kennara	   sem	   enn	   voru	   að	   læra	   táknmálið	   og	   kynnast	  menningu	   og	   samskiptareglum	  

heyrnarlausra	   að	   fá	   að	   vinna	   með	   þessum	   sterku	   málfyrirmyndum.	   Í	   gegnum	   þá	  
samvinnu	  lærðu	  þeir	  enn	  frekar	  hvernig	  þeir	  gátu	  nýtt	  sér	  samskiptareglur	  til	  að	  skerast	  
inn	  í	  umræður	  nemenda	  og	  þróa	  þær	  áfram.	  

4.4 Að	  halda	  sögunni	  lifandi	  
Menning	  heyrnarlausra	  hefur	  mótast	  í	  gegnum	  menntasögu	  þeirra.	  Um	  stórbrotna	  sögu	  
er	  að	  ræða,	  fulla	  af	  baráttu	  og	  leiðum	  sem	  heyrnarlausir	  hafa	  þróað	  til	  að	  takast	  á	  við	  

aðstæður	   sínar.	   Hún	   skipar	   mikilvægan	   sess	   í	   menningu	   heyrnarlausra	   og	   því	   er	  

mikilvægt	  að	   tryggja	  að	  hún	   falli	  ekki	   í	  gleymsku.	  Meirihluti	  heyrnarlausra	  nemenda	  á	  

heyrandi	  foreldra	  sem	  þekkja	  mismikið	  til	  menningar-‐	  og	  menntasögu	  heyrnarlausra	  og	  

eru	   því	   ef	   til	   vill	   ekki	   alltaf	   í	   stakk	   búnir	   til	   að	   miðla	   henni	   til	   barna	   sinna.	   Saga	  
heyrnarlausra	   er	   heldur	   ekki	   kennd	   í	   grunn-‐	   eða	   framhaldsskólum	   landsins.	   Í	   hinu	  

almenna	   skólakerfi	   læra	   nemendur	   um	   Íslandssöguna,	   um	   Laxdælu	   og	   Snorra	   sögu	  

Sturlusonar.	   Þessar	   sögur	   eru	   kenndar	   því	   þær	   eru	   partur	   af	   menningu	   íslensku	  
þjóðarinnar.	  Af	  þeim	  getum	  við	  öðlast	  betri	  skilning,	  dregið	  lærdóm	  af	  því	  sem	  á	  undan	  

er	   gengið	   og	   eflt	   gagnrýna	   hugsun.	   Menntasaga	   heyrnarlausra	   veitir	   okkur	  

sambærilegan	   lærdóm	  en	   til	   að	   tryggja	  að	  við	   lærum	  af	   reynslunni	  er	  nauðsynlegt	  að	  

halda	  sögunni	  á	  lífi.	  Þess	  vegna	  nýta	  starfsmenn	  SHH	  námsumhverfið	  á	  Gaman	  saman	  
til	  að	  koma	  sögunni	  á	  framfæri.	  	  

Á	  Gaman	  saman	  er	  komið	  inn	  á	  menntasögu	  heyrnarlausa	  með	  bæði	  formlegum	  

og	  óformlegum	  hætti.	  Kristbjörg,	  Pétur	  og	  Ósk	  hófu	  tímann	  með	  sama	  sniði	  og	  vanalega	  

en	  að	  því	   loknu	  tók	  önnur	  kona,	  sem	  einnig	  starfar	  hjá	  SHH,	  við	  umræðunni.	  Ég	  hafði	  
ekki	   séð	   hana	   áður	   á	   námskeiðinu.	   Hún	   birti	   glæru	   á	   skjávarpanum	   sem	   á	   stóð:	  

„Menntun	   heyrnarlausra	   á	   Íslandi“.	   Á	   næstu	   glærum	   var	   stuttur	   texti	   um	   upphaf	  

kennslu	   heyrnarlausra	   á	   Íslandi.	   Það	   voru	   óvenju	   margir	   starfsmenn	   frá	   SHH	  
samankomnir	  á	  námskeiðið	  til	  að	  hlusta	  á	  þennan	  fyrirlestur.	  Fjöldi	  þeirra	  gaf	  til	  kynna	  

hvað	  málefnið	   stóð	  þeim	  nærri	  og	  þá	  virðingu	   sem	  þeir	   greinilega	  báru	   fyrir	   sögunni.	  

Glærurnar	  voru	  skreyttar	  gömlum	  myndum	  af	  fyrrum	  nemendum	  og	  skólastjórum	  sem	  

höfðu	  sinnt	  kennslu	  heyrnarlausra.	  Þó	  verið	  væri	  að	  leggja	  áherslu	  á	  söguna	  þá	  virtust	  

nemendurnir	  sýna	  myndunum	  mestan	  áhuga.	  Ég	  skrifaði	  þetta	  hjá	  mér:	  	  

Það	   var	   gaman	  að	   sjá	  hvað	  nemandinn	   var	   áhugasamur	  um	   fyrirlesturinn,	  

það	  getur	  verið	  svo	  erfitt	  að	  kveikja	  áhuga	  hans	  og	  fá	  hann	  til	  að	  taka	  þátt.	  Í	  
þessum	   tíma	   lifnaði	   yfir	   honum.	  Hann	   var	  mikið	   að	   velta	  myndunum	   fyrir	  
sér	  og	  þá	  sérstaklega	  fötunum	  sem	  fólkið	  var	  í.	  Hann	  tengdi	  við	  stöðu	  mála	  í	  

dag,	   sagði	   frá	   eigin	   lífi	   og	   skólanum	   sínum	   (vettvangsnótur,	   28.	   janúar	  
2015.)	  

Fyrirlesturinn	  náði	  að	  kveikja	  áhuga	  nemandans	  og	  vilja	  hans	   til	  að	   tjá	   sig	  á	   táknmáli.	  

Þegar	  áhuginn	  kviknaði	  kom	  í	  ljós	  að	  hann	  bjó	  yfir	  meiri	  orðaforða	  á	  táknmáli	  heldur	  en	  
starfsmenn	   höfðu	   gert	   sér	   grein	   fyrir.	   Viðfangsefnið	   stuðlaði	   að	   umræðum	   sem	   gaf	  
öðrum	   á	   námskeiðinu	   tækifæri	   til	   að	   kynnast	   þessum	   nemenda	   betur	   en	   sýndi	  

jafnframt	   hversu	   mikilvægt	   það	   er	   að	   skapa	   vettvang	   fyrir	   nemendur	   til	   að	   ræða	  

mismunandi	  viðfangsefni.	  	  

Í	  fyrirlestrinum	  fengu	  nemendur	  að	  heyra	  hvernig	  staðið	  hefur	  verið	  að	  kennslu	  í	  

táknmáli	   í	   gegnum	   tíðina.	  Þeir	   fengu	   fræðslu	  um	  upphaf	   kennslu	  og	  hvernig	   stefnur	   í	  

kennslu	   heyrnarlausra	   hafa	   þróast.	   Starfsmenn	   SHH	   léku	   hvernig	   nemendum	   var	  
bannað	  að	  tala	  saman	  á	  táknmáli	  þegar	  raddmálsstefna	  var	  við	  lýði	  með	  því	  að	  slá	  létt	  á	  

hendur	  hvers	  annars.	  Nemendur	  hlógu	  þegar	  þeir	  fylgdust	  með	  frásögninni	  sem	  gaf	  til	  

kynna	  hversu	  fráleitt	  þeim	  fannst	  þetta	  vera.	  Kona	  sem	  starfar	  einnig	  hjá	  SHH	  stóð	  upp	  
og	   sagði	   frá	   veru	   sinni	   á	   heimavistinni	   í	   Heyrnleysingjaskólanum	   og	   fjarveru	   frá	  

fjölskyldunni.	   Hún	   sagði	   frá	   því	   hvað	   hún	   átti	   erfitt	  með	   að	   skilja	   hvað	   var	   að	   gerast	  

þegar	  foreldrar	  hennar	  fylgdu	  henni	  í	  skólann	  og	  skildu	  hana	  eftir	  á	  heimavistinni.	  Það	  

var	  átakanlegt	  að	  hlusta	  á	  söguna	  og	  erfitt	  að	  hugsa	  til	  þess	  hvernig	  ung	  börn	  þurftu	  að	  
vera	  aðskilin	  frá	  fjölskyldum	  sínum.	  Sagan	  fangaði	  athygli	  nemenda	  sem	  sátu	  hljóðir	  og	  

fylgdust	  með.	   Umræðurnar	   og	   sögurnar	   veittu	   nemendum	   lærdóm	   um	  menningu	   og	  

menntasögu	  heyrnarlausra	  í	  gegnum	  myndir,	  reynslusögur	  og	  skriflegar	  heimildir.	  	  

4.5 Tengsl	  ritmáls	  og	  táknmáls	  	  
Heyrnarlausir	   nemendur	   þurfa	   aðra	   nálgun	   í	   lestrarkennslu	   en	   heyrandi	   nemendur.	  

Heyrandi	   kennarar	   sem	  mættu	   á	   námskeiðið	   höfðu	   áhyggjur	   af	   þessum	  málum,	   þeir	  

voru	  óvissir	  um	  hvernig	  þeir	  ættu	  að	  bera	  sig	  að	  með	  lestrarkennslu	  nemenda	  sinna	  og	  
upplifðu	  greinilega	  mikla	  ábyrgð	  á	  sínum	  herðum,	  líkt	  og	  Nína	  greindi	  frá:	  	  

Ábyrgð	   mín	   í	   raun	   sem	   almennur	   kennari.	   Ég	   hef	   reynslu	   í	   að	   kenna	  

heyrandi	   börnum	   að	   lesa	   en	   ég	   er	   enginn	   sérfræðingur	   í	   að	   kenna	   döff	  
nemendum,	   þetta	   er	   önnur	   nálgun....	   Ábyrgð	  mín	   er	  mikil,	   að	   kenna	   döff	  

barni	  að	  læra	  að	  lesa	  því	  ég	  er	  ekki	  sérfræðingur	  hvað	  það	  varðar.	  Tíminn	  er	  
svo	   dýrmætur	   í	   þessu	   samhengi,	   hvert	   ár	   telur	   (vettvangsnótur,	   4.	   mars	  

2015.)	  

Starfsmenn	  SHH	  reyndu	  að	  koma	  til	  móts	  við	  glímu	  kennaranna	  með	  því	  að	  vinna	  með	  

lestur	  og	  táknmál	  á	  námskeiðinu.	  	  

Það	  var	  lögð	  áhersla	  á	  að	  byrja	  alla	  tíma	  með	  sama	  hætti.	  Vissan	  um	  hvað	  var	  að	  

fara	  að	  gerast	  gaf	  nemendum	  ákveðinn	  ramma	  og	  öryggi.	  Eftir	  að	  allir	  höfðu	  komið	  sér	  

fyrir	  í	  sætum	  sínum	  var	  byrjað	  á	  stuttri	  innlögn	  sem	  var	  tengd	  lestri	  og	  tjáningu.	  Það	  var	  
kveikt	   á	   skjávarpa	   sem	   varpaði	   upp	   stuttum	   texta	   með	   stafsetningarvillum	   sem	  
nemendur	  áttu	  að	  finna	  og	  leiðrétta.	  Textinn	  að	  neðan	  er	  dæmi	  um	  slíkan	  texta	  :	  	  

GAMAN	  SAAMAN	  

28.	  febrúar	  2015	  
Reykjavík-‐ÍSALALAND	  

Kennararnir	   á	   námskeiðinu	   táknuðu	   það	   sem	   stóð	   á	   glærunni	   og	   spurðu	   svo	  

nemendur	  hvort	  það	  væri	  eitthvað	  athugavert	  við	  textann.	  Þegar	  nemendur	  höfðu	  lesið	  
textann	  réttu	  þeir	  upp	  hönd	  einn	  af	  öðrum,	  tilbúnir	  til	  að	  stafa	  á	  táknmáli	  það	  sem	  þeir	  

höfðu	  lesið.	  Kennarar	  námskeiðsins	  stjórnuðu	  umræðunum	  og	  buðu	  nemendum,	  einum	  

í	  einu,	  að	  stafa	  það	  sem	  þeir	  höfðu	  lesið.	  Eftir	  að	  nemendur	  höfðu	  stafað	  orðin	  og	  bent	  
á	   villurnar	   hjálpuðu	   kennararnir	   þeim	   að	   tákna	   orðin.	   Í	   þessum	   samskiptum	   fylgdust	  

Kristbjörg,	   Pétur,	   Ósk	   og	   aðrir	   kennarar	  með	   og	   tryggðu	   að	   samskiptalínan	  milli	   allra	  

væri	  opin,	  að	  nemendur	  væru	  að	  fylgjast	  með	  hver	  öðrum	  og	  textanum	  sem	  um	  ræddi.	  	  

Ég	   fylgdist	  með	  en	   sem	  utanaðkomandi	   aðili	   gerði	   ég	  mér	  ekki	   grein	   fyrir	   hvort	  

verið	  var	  að	  leggja	  áherslu	  á	  lesturinn	  eða	  á	  táknmálið,	  eða	  ef	  til	  vill	  bæði.	  Ég	  velti	  fyrir	  

mér	   hvaða	   skoðanir	   eldri	   nemendur	   hefðu	   á	   þessari	   nálgun,	   hvort	   lestrarkunnátta	  
þeirra	  væri	  ekki	  komin	  lengra	  og	  hvort	  þessi	  nálgun	  væri	  nauðsynleg	  fyrir	  þá.	  Ég	  sá	  að	  

þeir	   fylgdust	   með	   en	   þátttaka	   þeirra	   og	   ákafi	   var	   ekki	   eins	   mikill	   og	   hjá	   yngri	  

nemendunum.	  Eftir	  að	  hafa	  rætt	  þessa	  áherslu	  við	  Maríu	  þá	  skildi	  ég	  betur	  tilganginn	  
með	  því	  að	  byrja	  kennslustundirnar	  á	  þennan	  veg:	  	  

Það	  er	  þessi	  speglun	  sem	  þau	  fá.	  Það	  er	  táknmál	  og	  íslenska	  og	  íslenska	  og	  

táknmál.	  Alveg	  eins	  og	  að	   stafa.	   Eins	  og	   Ísland,	  hvar	  er	   villan?	  Þau	  eru	  að	  

leita	  að	  einhverri	  villu.	  Þau	  vakna	  við	  þetta.	  Þau	  eiga	  að	  lesa,	  ekki	  bara	  alltaf	  

að	   horfa	   á	   Ís....	   já	   Ísland.	   Þau	   þurfa	   að	   lesa	   allt	   orðið.	   Þetta	   hvetur	   þau	   í	  

stafsetningu	  (viðtal,	  3.	  júní.	  2015.)	  	  

Þegar	  heyrnarlausir	   nemendur	   læra	  að	   lesa	  þá	  þurfa	  þeir,	  meðfram	   lestarkennslu,	   að	  
læra	  að	  setja	  tákn	  á	  þau	  orð	  sem	  birtast	  þeim	  í	  ritmálum.	  Þeir	  eru	  því	  alltaf	  að	  vinna	  á	  
milli	  tungumála.	  Heyrnarlausir	  nemendur	  treysta	  gjarnan	  á	  að	  þeir	  kunni	  orðmyndir	  og	  

viti	  hvað	  stendur.	  Það	  er	  því	  rík	  tilhneiging	  hjá	  þeim	  til	  að	  lesa	  einungis	  fyrstu	  stafi	  orða	  
og	   draga	   ályktun	   út	   frá	   þeim	   hvert	   orðið	   sé	   á	   táknmáli.	  Með	   því	   að	   setja	   upp	   stutta	  
texta	   með	   greinilegum	   stafsetningarvillum	   voru	   starfsmenn	   SHH	   að	   reyna	   að	   gera	  

nemendur	  meðvitaða	  um	  hversu	  mikilvægt	  það	  er	  að	   lesa	   í	   gegnum	  orðin	   til	   þess	  að	  
geta	  sett	  rétt	  tákn	  á	  þau.	  	  

4.6 Að	  skapa	  samfélag	  heyrnarlausra	  	  
Samfélag	  heyrnarlausra	  á	  Íslandi	  er	  um	  11.500	  talsins.	  Heyrnarlausir	  nemendur	  í	  skólum	  

landsins	   eru	   um	   260	   (Kristján	   Sverrisson,	   munnleg	   heimild,	   21.	   mars	   2016).	  

Nemendahópurinn	   á	  Gaman	   saman	   er	   því	   lítill	   og	   spannar	   breiðan	   aldur.	   Þótt	   elstu	  

nemendur	  á	  leikskólanum	  Brekkukoti	  mæti	  ekki,	  er	  samt	  um	  breitt	  aldursbil	  að	  ræða	  því	  
yngstu	   nemendur	   þessa	   hóps	   eru	   í	   2.	   bekk	   en	   elstu	   nemendur	   eru	   komnir	   í	  

framhaldsskóla.	  Við	  fyrstu	  sýn	  furða	  ég	  mig	  á	  að	  þetta	  fyrirkomulag	  geti	  gengið	  upp.	  Ég	  

velti	   fyrir	  mér	  hvort	  áherslur	  séu	  alltaf	   í	  samræmi	  við	  aldur	  og	  getu	  allra	  nemenda	  og	  
hvort	  þeir	  gætu	  grætt	  meira	  á	  námskeiðinu	  ef	  það	  væri	  aldursskipt	  að	  einhverjum	  hluta.	  

Þrátt	   fyrir	   þennan	   mikla	   aldursmun	   er	   ekki	   hægt	   að	   greina	   að	   hann	   hafi	   áhrif	   á	  

nemendur,	   umræðurnar,	   viðfangsefnið	   eða	   starfið.	   Kristbjörgu,	   Pétri	   og	   Ósk	   tekst,	   í	  

gegnum	  nærveru	  sína	  og	  samskipti,	  að	  búa	  til	  vettvang	  sem	  einkennist	  af	  virðingu,	  gleði	  
og	  jafnræði.	  Það	  gera	  þau	  með	  því	  að	  vera	  þau	  sjálf,	   lesa	  í	  aðstæður	  og	  nemendur	  og	  

kveikja	   áhuga	   nemenda	   með	   mismunandi	   viðfangsefnum	   og	   ólíkum	   nálgunum.	   Einn	  

viðmælandi	  minn,	  Nína,	  talar	  um	  þetta	  á	  þennan	  veg:	  

Ólíkt	   aldursbil	   hefur	   aldrei	   truflað	   þá	   góðu	   vinnu	   sem	  þarna	   fer	   fram.	  Oft	  
eru	  teknir	  ólíkir	  pólar	  á	  málum	  eftir	  aldri	  og	  getu.	  Það	  skemmtilega	  við	  breitt	  

aldursbil	  er	  að	  þarna	  koma	  ólíkar	  sögur,	  því	  allir	  hafa	  sína	  sögu	  að	  segja	  og	  

sitt	  fram	  að	  færa,	  allir	  fá	  að	  deila	  sínum	  reynsluheimi	  á	  sínu	  máli	  og	  á	  sínum	  
forsendum	  (viðtal,	  6.	  júní	  2015.)	  	  

Þegar	   yngri	   nemendur	   koma	   á	   unglingsaldur	   þá	   er	   gott	   fyrir	   þá	   að	   hafa	   átt	   sér	   eldri	  

fyrirmyndir.	  Á	  námskeiðinu	  fengu	  ungu	  nemendurnir	  tækifæri	  til	  að	  hlusta	  á	  sögur	  eldri	  

nemenda,	  fylgjast	  með	  hegðun	  þeirra	  og	  atferli	  og	  sjá	  hvernig	  unglingar	  nota	  táknmálið	  

til	   að	   tjá	   sig.	  Með	  því	  að	  miðla	  menningu	  og	   reynslu	  á	  þennan	  hátt	  þá	   læra	  þeir	   sem	  

yngri	  eru	   leiðir	  sem	  hjálpa	  þeim	  að	  skilja	  og	  bregðast	  við	  svipuðum	  aðstæðum	  síðar	  á	  

lífsleiðinni.	  	  

Í	   almennum	   bekk	   eru	   fáir	   nemendur	   sem	   tala	   táknmál	   eða	   deila	   sama	  

reynsluheimi	   og	   heyrnarlaus	   nemandi	   og	   því	   ekki	   hægt	   að	   segja	   að	   um	   ákjósanlegt	  

táknmálsumhverfi	  sé	  að	  ræða.	  Kennarar	  og	  skólayfirvöld	  þurfa	  að	  virða	  þörf	  nemenda	  á	  
táknmálsumhverfi	  og	  koma	  til	  móts	  við	  hana,	  líkt	  og	  Nína	  benti	  á:	  

Döff	  nemandi	  þarf	  ákveðið	  táknmálsumhverfi,	   táknmálsfyrirmyndir	  og	  þarf	  

náttúrulega	   bara	   að	   hafa	   sem	   mest	   táknmál	   í	   kringum	   sig	   og	   það	   er	  
náttúrulega	  af	  skornum	  skammti	  hér	  hjá	  okkur,	  það	  er	  bara	  þannig	  (viðtal,	  

7.	  maí	  2015.)	  	  

Nína	  sér	  hvað	  nemendur	  hennar	  fá	  lítinn	  aðgang	  að	  táknmálsumhverfi	  í	  skólanum	  og	  af	  

þeim	  sökum	  leggur	  hún	  ríka	  áherslu	  á	  að	  mæta	  með	  nemendur	  sína	  á	  námskeiðið	  alla	  

miðvikudaga.	   Þar	   fær	  menning	   heyrnarlausra	   að	   vera	   í	   fyrirrúmi	   en	   hún	   er	   forsenda	  

þessa	  að	  nemendur	  læri	  og	  virði	  táknmálið	  og	  þrói	  með	  sér	  jákvæða	  sjálfsmynd.	  	  

Einum	  nemanda	  finnst	  svolítið	  leiðinlegt	  á	  Gaman	  saman	  af	  því	  það	  er	  svo	  
mikið	   af	   yngri	   krökkum	   en	   svona	   í	   staðinn	   þá	   fær	   hann	   að	   hitta	   döff	  

fullorðna	   eða	   heyrnarlausa	   fullorðna...	   hann	   fær	   að	   hitta	   Pétur...	   þá	   er	  

hann...	  að	  kjafta	  við	  hann.	  Hann	  nýtur	  sín	  í	  því.	  En	  hann	  kemur	  náttúrulega	  
fyrst	  og	  fremst	  og	  þarf	  að	  koma,	  út	  af	  táknmálinu	  (viðtal,	  3.	  júní	  2015).	  

Heyrnarlausir	   nemendur	   hafa	   margir	   hverjir	   fáar	   táknmálsfyrirmyndir	   í	   sínu	   lífi,	   ef	  

einhverja.	  Hjá	  sumum	  nemendum	  er	  námskeiðið	  jafnvel	  eina	  tækifærið	  sem	  þeim	  gefst	  

til	   að	   vera	   í	   samskiptum	   og	   ræða	   við	   fullorðna	   heyrnarlausa	   einstaklinga	   og	   upplifa	  

hvernig	  það	  er	  að	  vera	  í	  umhverfi	  þar	  sem	  öll	  samskipti	  fara	  fram	  á	  táknmáli.	  En	  þegar	  

öllu	  er	  á	  botninn	  hvolft	  þá	  mæta	  nemendur	  allir	  á	  námskeiðið	  á	  sömu	  forsendum.	  Þeir	  
koma	   út	   af	   táknmálsumhverfinu,	   fyrirmyndunum,	   samverunni,	   menningunni	   og	  

tækifærinu	  að	  fá	  að	  upplifa	  hvernig	  það	  er	  að	  vera	  í	  umhverfi	  þar	  sem	  öll	  samskipti	  fara	  

fram	  á	  táknmáli.	  	  

4.7 Samantekt	  
Sagt	   hefur	   verið	   frá	   fyrri	   hluta	   námskeiðsins	  Gaman	   saman	   þar	   sem	   nemendur	   eru	  

samankomnir	  með	  kennurum	  sínum	  og	  starfsmönnum	  SHH.	  Með	  tilkomu	  námskeiðsins	  
hefur	  skapast	  vettvangur	  fyrir	  heyrnarlausa	  nemendur	  til	  vera	  þátttakendur	  í	  samfélagi	  

sem	  byggir	  á	  menningu	  heyrnarlausra.	  Þar	  er	  að	  finna	  fyrirmyndir	  sem	  nemendur	  geta	  

samsamað	  sig	  við	  og	  fyrirmyndir	  sem	  geta	  leiðbeint	  þeim	  í	  samskiptum.	  Niðurstöðurnar	  
gefa	   til	   kynna	   að	   kennarar	   námskeiðsins	   leggi	   sig	   fram	   um	   að	   skapa	   mál-‐	   og	  

námsumhverfi	   sem	   nemendur	   finna	   öryggi	   í.	   Þar	   fá	   þeir	   málörvun	   á	   táknmáli	   og	  

tækifæri	  til	  að	  nota	  málið	  sitt,	  tjá	  sig,	  segja	  hug	  sinn	  og	  deila	  reynslu.	  Námskeiðið	  gefur	  
þeim	   tækifæri	   til	   að	   efla	   félagsfærni	   sína,	   kynnast	   öðrum	   nemendum	   sem	   deila	  

sameiginlegum	   reynsluheimi	   og	   umgangast	   fullorðna	   döff	   einstaklinga	   með	   sterka	  

sjálfsmynd.	  Á	  námskeiðinu	  eru	  nemendur	  í	  umhverfi	  þar	  sem	  er	  borin	  virðing	  fyrir	  máli	  
þeirra	  og	  menningu,	  menningu	  sem	  er	  miðlað	  á	  jafningjagrundvelli.	  

5 Námssamfélag	  kennara	  

Í	   síðari	   hluta	   námskeiðsins	   funda	   kennarar	   heyrnarlausra	   nemenda	   með	   Rut,	  

starfsmanni	  SHH.	  Á	  fundinum	  er	  unnið	  að	  því	  að	  skapa	  námssamfélag	  þar	  sem	  kennarar	  

geta	   rætt	   um	   vinnu	   sína	   og	   deilt	   reynslu	   sinni	   af	   því	   að	   vinna	   með	   heyrnarlausum	  

nemendum	   í	   almennum	   grunnskólum.	   Kennararnir	   fá	   vettvang	   til	   að	   varpa	   fram	  

spurningum	  sem	  tengjast	  þeim	  áskorunum	  sem	  þeir	  standa	  frammi	  fyrir	  og	  fá	  rými	  til	  

að	  taka	  þátt	  í	  faglegri	  umræðu	  um	  nám	  og	  kennslu	  heyrnarlausra	  nemenda.	  	  

Til	   að	   skilja	   betur	   það	   námssamfélag	   sem	   verður	   til	   á	   þeim	   vettvangi	   sem	   SHH	  

skapar	   kennurum	   heyrnarlausra	   og	   heyrnarskertra	   nemenda	   í	   grunnskólum	   landsins,	  
flétta	  ég	  sögum	  kennara	  og	  ólíkum	  starfsaðstæðum	  þeirra	  inn	  í	  umræðurnar	  sem	  eiga	  

sér	  stað	  á	  fundunum	  svo	  úr	  verður	  ein	  saga	  sem	  varpar	  ljósi	  á	  hvernig	  þessi	  vettvangur	  
styður	  kennara	   í	   vinnu	  sinni.	   Fjallað	  verður	  um	  helstu	  þemu	  sem	  birtust	   í	   samræðum	  
kennara	   á	   fundunum;	   heyrnarlausir	   nemendur	   í	   skóla	   án	   aðgreiningar,	   mismunandi	  

túlkun	  á	  menntastefnum,	  þekking	  og	  reynsla	  kennara,	  náms-‐	  og	  málumhverfi	  nemenda.	  	  

5.1 Fyrirkomulag	  fundarins	  	  
Eftir	   hlé	  er	   gerð	  breyting	  á	   fyrirkomulagi	   námskeiðsins.	   Þá	  halda	  nemendur	   áfram	  að	  
vinna	  að	  sömu	  markmiðum	  með	  Kristbjörgu,	  Pétri	  og	  Ósk.	  Á	  meðan	  setjast	  kennararnir	  

inn	  í	  aðra	  stofu	  og	  nýta	  tímann	  sem	  eftir	  er	  til	  að	  funda	  um	  faglega	  hlið	  starfsins	  ásamt	  

ráðgjafa	   frá	   SHH,	   Rut,	   en	   hún	   er	   fjórði	   starfsmaðurinn	   frá	   SHH	   sem	   heldur	   utan	   um	  

námskeiðið.	  	  

Í	  stofunni	  þar	  sem	  fundirnir	  voru	  haldnir	  var	  búið	  að	  leggja	  saman	  tvö	  fundarborð	  

hlið	  við	  hlið	  og	   setja	   stóla	   í	   kringum	  borðin.	  Um	   leið	  og	   fundurinn	  hófst	   sá	  ég	  að	  þar	  
ríktu	   ákveðnar	   venjur	   varðandi	   sætaskipan.	   Það	   mættu	   iðulega	   þrír	   döff	   kennarar	   á	  

fundinn	  og	   einn	   túlkur.	   Þar	   sem	   túlkurinn	   var	   aðeins	   einn	  þurftu	   döff	   kennararnir	   að	  

sitja	  hlið	  við	  hlið	  á	  móti	  túlknum	  til	  að	  halda	  sjónlínunni	  opinni.	  Af	  þessum	  sökum	  var	  
uppröðunin	  í	  stofunni	  alltaf	  sú	  sama	  og	  allir	  áttu	  sinn	  stað.	  Döff	  kennararnir	  sátu	  saman	  

við	  annan	  helminginn	  á	  borðinu.	  Við	  hinn	  helming	  borðsins	  sátu	  heyrandi	  kennarar.	  Ég	  

sat	  með	  þeim.	  Á	  móti	  okkur	  öllum	  sat	  Rut.	  Við	  hlið	  hennar	  var	  túlkurinn.	  Rut	  hélt	  utan	  
um	  fyrirkomulagið	  á	  þessum	  fundum.	  	  

Mynd	  1	  Fundarherbergi	  

Þegar	  námskeiðið	  byrjaði	   fyrir	  þremur	  árum	  var	   lögð	  áhersla	  á	   táknmálskennslu	  
fyrir	   heyrandi	   kennara	   sem	  mættu	   á	   námskeiðið	   og	   var	   það	   gert	   til	   að	  mæta	   óskum	  
þeirra.	  Kennurunum	  fannst	  þeir	  þurfa	  meiri	  færni	  í	  táknmáli	  til	  að	  geta	  átt	  í	  samskiptum	  

við	   heyrnarlausa	   nemendur	   og	   fylgt	   þeim	   í	   gegnum	   það	   námsefni	   sem	   þeir	   voru	   að	  
takast	  á	  við.	  Á	  námskeiðið	  mæta	  líka	  heyrnarlausir	  kennarar	  heyrnarlausra	  nemenda	  og	  
voru	  þær	  áherslur	  sem	  lagðar	  voru	  á	  táknmálskennslu	  í	  upphafi	  ekki	  að	  nýtast	  þeim	  til	  

að	  efla	  starf	   sitt	  á	  vettvangi	  þar	  sem	  táknmálið	  var	  þeirra	  móðurmál.	  Á	  undanförnum	  
árum	  hafa	  áherslur	  breyst	  og	  námskeiðið	  þróast	  svo	  það	  mæti	  betur	  þörfum	  allra.	  	  

Bakgrunnur	  kennaranna,	  reynsla	  þeirra	  og	  þekking	  er	  ólík.	  Það	  sama	  má	  segja	  um	  

skólana	  sem	  þeir	  starfa	  í.	  Vinnu-‐	  og	  námsumhverfi	  kennara	  og	  nemenda	  er	  ólíkt	  á	  milli	  

skóla	   og	   því	   hafa	   kennararnir	  misjafnar	   sögur	   að	   segja.	   Í	   viðtölunum	   kemur	   fram	   að	  

þessir	  kennarar	  eigi	  þann	  sameiginlega	  grundvöll	  að	  hafa	  áhuga	  á	  starfi	  sínu	  og	  vilja	  til	  
að	   efla	   færni	   sína	   og	   þekkingu	   í	   starfi.	   Þeir	   hafa	   einnig	  metnað	   fyrir	   hönd	   nemenda	  

sinna.	  Hér	  að	  neðan	  er	  brot	  úr	  viðtali	  við	  Nínu:	  	  

Ég	  tók	  þetta	  hlutverk	  að	  mér	  og	  var	  strax	  ákveðin	   í	  að	  hella	  mér	  af	   fullum	  
krafti	  í	  að	  gera	  eins	  vel	  og	  ég	  gæti.	  Mér	  fannst	  þetta	  spennandi	  og	  krefjandi	  

verkefni	  (viðtal,	  7.	  maí	  2015.)	  	  

Orð	  Nínu,	  eins	  og	  þau	  birtast	  hér,	  eru	  dæmigerð	   fyrir	  þann	  vilja	   sem	  einkenndi	  þessa	  
kennara	  til	  að	  nálgast	  verkefni	  sitt	  af	  hugrekki	  og	  gera	  eins	  vel	  og	  þeir	  geta.	  Þessi	  sterki	  

vilji	   kennaranna	   fléttar	   saman	  sögur	  þeirra	  eins	  og	  þær	  mætast	  á	  þessum	  fundum	  og	  

hjálpar	  þeim	  í	  leit	  að	  dýpri	  skilningi	  og	  leiðum	  til	  að	  efla	  eigin	  hæfni	  og	  takast	  á	  við	  þær	  

áskoranir	  sem	  mæta	  þeim	  í	  þeirra	  ólíku	  kennsluaðstæðum.	  	  

5.2 Skóli	  án	  aðgreiningar	  og	  heyrnarlausir	  nemendur	  
Skóli	  án	  aðgreiningar	  felur	  í	  sér	  ferli	  þar	  sem	  komið	  er	  til	  móts	  við	  ólíka	  getu	  og	  hæfni	  

nemenda	  og	  að	  kennarar	  séu	  tilbúnir	  að	  breyta	  og	  nota	  fjölbreyttar	  kennsluaðferðir	  svo	  

nemendur	  geti	  notið	  sín	  (Sapon-‐Shevin,2007).	  Kennslufræði	  skóla	  án	  aðgreiningar	  gerir	  
þá	   kröfu	   til	   kennara	   að	   þeir	   staldri	   við,	   íhugi	   það	   sem	   þeir	   eru	   að	   gera	   og	   spyrji	   sig	  

hvernig	   hugmyndafræðin	   endurspeglist	   í	   starfi	   þeirra	   (Hafdís	   Guðjónsdóttir,	   2004).	  

Umræða	   um	   skóla	   án	   aðgreiningar	   kom	   reglulega	   upp	   á	   námskeiðinu	   í	   tengslum	   við	  
ýmis	  málefni	  sem	  snúa	  bæði	  að	  kennslu	  og	  námi.	  Kennararnir	  á	  fundinum	  höfðu	  sterkar	  

skoðanir	   á	   umræðuefninu.	   Þegar	   rýnt	   var	   í	   umræðu	   þeirra	  mátti	   greina	   að	   þeir	   voru	  

sammála	  um	  mikilvægi	  þess	  að	  allir	  nemendur	  fengju	  jöfn	  tækifæri	  til	  menntunar.	  Inn	  í	  
umræður	   kennara	   blandaðist	   umræðan	   um	   rétt	   nemenda	   til	   að	   ganga	   í	   sinn	  

hverfaskóla.	  Nína	  hafði	  þetta	  að	  segja:	  

Það	   er	   réttur	   allra	   barna	   að	   fara	   í	   sinn	   hverfaskóla	   og	   ákvörðun	   foreldra	  
hvaða	   leið	  þeir	  vilja	   fara.	  Þetta	  virðum	  við	  sem	  skólar	  og	  sem	  kennarar	  og	  

reynum	  að	  gera	  eins	   vel	  úr	  aðstæðum	  og	  hægt	  er.	  Reynum	  að	  koma	  sem	  

best	  til	  móts	  við	  þarfir	  nemenda,	  leita	  sérfræðiþekkingar	  og	  þjónustu	  sem	  á	  
við	  hverju	  sinni	  (viðtal,	  6.	  júní	  2015.)	  

Í	   orðum	   Nínu	   og	   annarra	   kennara	   mátti	   greina	   að	   þeir	   væru	   sammála	   því	   að	   allir	  
nemendur	  ættu	  rétt	  á	  að	  sækja	  sinn	  heimaskóla	  og	  að	  það	  væri	  í	  raun	  jafn	  sjálfsagt	  og	  

skólaskylda,	   en	   á	   móti	   kæmi	   að	   sú	   sérþekking	   og	   námsumhverfi	   sem	   hentaði	  

nemendahópnum	   væri	   ekki	   endilega	   til	   staðar.	   Kennarar	   væru	   því	   í	   þeirra	   stöðu	   að	  

„reyna	  að	  gera	  eins	  vel	  úr	  aðstæðum	  og	  hægt	  væri“	  til	  að	  „koma	  sem	  best	  til	  móts	  við	  

þarfir	   nemenda“.	   Oft	   þyrfti	   skólinn	   að	   leita	   út	   fyrir	   mannauð	   skólans	   að	  
sérfræðiþekkingu	  og	  annarri	  nauðsynlegri	  þjónustu.	  Skólar	  voru	  misvel	  í	  stakk	  búnir	  að	  

ná	  í	  þessa	  þjónustu	  og	  mátti	  greina	  í	  gegnum	  umræðu	  kennara	  og	  viðtölin	  að	  ýmislegt	  

væri	   þess	   valdandi	   að	   vekja	   spurningar	   um	   framkvæmd	   hugmyndafræði	   skóla	   án	  
aðgreiningar,	  þekkingu	  kennara	  og	  þarfir	  nemenda.	  Nína	  orðaði	  það	  svo:	  	  

Það	  hefur	  þó	  sýnt	  sig	  að	  þetta	  er	  oft	  vandmeðfarið,	  vöntun	  á	  fjármagni	  og	  

skólar	  misvel	  í	  stakk	  búnir	  til	  að	  takast	  á	  við	  ólíkar	  þarfir	  nemenda	  (viðtal,	  6.	  
júní	  2015.)	  	  

Með	  orðum	  sínum	  gefur	  Nína	  til	  kynna	  að	  vilji	  og	  viðhorf	  skóla	  til	  að	  mæta	  nemendum	  

og	  búa	   til	   námsumhverfi	   þar	   sem	  allir	   geti	   notið	   sín	   sé	   aðeins	   einn	   liður	   í	   því	   að	   láta	  

skóla	  án	  aðgreiningar	  ganga	  upp.	  Til	   þess	  að	   skólar	   geti	  unnið	   fyllilega	  eftir	   stefnunni	  
þurfi	  einnig	  að	  huga	  að	  fjármagni	  og	  aðstæðum	  sem	  hver	  skóli	  hefur	  til	  umráða,	  sem	  og	  

þeirri	  þekkingu	  og	  reynslu	  sem	  býr	  í	  mannauðnum.	  	  

5.2.1 Mismunandi	  túlkun	  

Skóli	  án	  aðgreiningar	  er	  ferli	  í	  stöðugri	  þróun	  og	  því	  er	  eðlilegt	  eða	  jafnvel	  nauðsynlegt	  
að	   kennarar	   fái	   vettvang	   til	   að	   ræða	   starf	   sitt,	   segja	   frá	   áskorunum	   sem	   þeir	   standa	  

frammi	   fyrir,	   segja	   frá	   því	   sem	   vel	   gengur	   og	   íhuga	   hvort	   starfið	   samræmist	  

hugmyndafræðinni.	  Kennararnir	  sem	  mættu	  á	  námskeiðið	  drógu	  fram	  hversu	  mikilvægt	  

það	   er	   að	   ræða	   þær	   ólíku	   hugmyndir	   og	   sjónarhorn	   sem	   kennarar	   hafa	   á	   skóla	   án	  

aðgreiningar	   og	   hversu	  mikilvægt	   það	   sé	   að	   komast	   að	   sameiginlegri	  merkingu	   til	   að	  

vinna	  út	  frá.	  Í	  orðum	  Maríu	  birtist	  þetta	  á	  eftirfarandi	  hátt:	  

Hugtakið	   skóli	   án	  aðgreiningar,	  hvað	  þýðir	  það?	  Það	  þarf	   að	   ræða	  þetta...	  
erum	  við	  að	  tala	  um	  markvissa	  blöndun	  á	  öllum	  stigum	  eða	  erum	  við	  að	  tala	  

um	   kannski	   sveigjanlegan	   skóla?...Skóli	   án	   aðgreiningar,	   hvað	   þýðir	   þetta	  

hugtak?	  (vettvangsnótur,	  4.	  mars	  2015.)	  

Samstarfskennari	  Maríu	   sem	  mætir	   einnig	   reglulega	   á	   námskeiðið	  Gaman	   saman	   tók	  
undir	  orð	  hennar:	   „Skóli	   án	  aðgreiningar,	  það	  eru	   svo	  ólík	   sjónarhorn.	  Við	  þurfum	  að	  

skoða	  þetta	  og	  greina“	  (vettvangsnótur,	  4.	  mars	  2015.)	  	  

Í	   orðum	   þeirra	   má	   greina	   ákveðna	   óvissu	   varðandi	   merkingu	   hugmyndafræði	  

skóla	   án	   aðgreiningar.	   Þær	   kalla	   á	   aukna	   umræðu	   um	   þessar	   hugmyndir	   og	   tækifæri	  
fyrir	   kennara	   til	   að	   ræða	   um	   greinarmun	   á	   stefnum	   og	   áherslum	   þeirra	   svo	   þeir	   séu	  

meðvitaðir	  um	  hvaða	  leið	  þeir	  eru	  að	  fara	  í	  kennslu	  sinni	  til	  að	  koma	  til	  móts	  við	  ólíkan	  
bakgrunn	  nemenda.	  María	  heldur	  áfram	  og	  bendir	  í	  þessu	  samhengi	  á	  hversu	  mikilvægt	  

það	  er	  að	  skoða	  námsumhverfi	  nemenda:	  	  

En	   námið,	   það	   þarf	   að	   skoða	   námsumhverfið.	   Hvað	   hentar	   best	   í	  
námsumhverfi	   þessara	   nemenda.	   Þetta	   truflar	   það	   stundum...	  

hugmyndafræði	  skóla	  án	  aðgreiningar	  truflar	  það	  stundum	  (vettvangsnótur,	  

4.	  mars	  2015.)	  

Orð	  Maríu	  benda	  til	  þess	  að	  hún	  upplifi	  að	  hugmyndafræðin	  standi	  stundum	  í	  vegi	  fyrir	  

því	  að	  heyrnarlausir	  nemendur	  fái	  aðgang	  að	  því	  námsumhverfi	  sem	  þeir	  þurfa	  og	  eiga	  

rétt	  á	  til	  að	  geta	  notið	  sín	  bæði	  náms-‐	  og	  félagslega.	  Í	  kjölfar	  þeirrar	  þróunar	  sem	  verið	  

hefur	  í	  skólamálum	  og	  stefnum	  stjórnvalda	  sækja	  heyrnarlausir	  nemendur	  nú	  almenna	  

skóla	   á	   víð	   og	   dreif	   um	   landið.	   Með	   þessari	   þróun	   hefur	   reynst	   erfitt	   að	   skapa	  
heyrnarlausum	   nemendum	   ríkt	   náms-‐	   og	   málumhverfi	   sem	   byggir	   á	   áherslum	   úr	  

menningu	   þeirra.	   Þegar	   María	   heldur	   áfram	   að	   ræða	   hugmyndafræði	   skóla	   án	  

aðgreiningar	   bendir	   hún	   á	   að	   það	   sé	   kannski	   ekki	   hugmyndafræðin	   sjálf	   sem	   trufli	  
heldur	  túlkun	  fólks	  á	  henni:	  

Það	   sem	   truflar	   er	   hvernig	   fólk	   túlkar	   skóla	   án	   aðgreiningar,	   túlkar	  

skólahugtakið.	   Þetta	   er	   svo	   rosalega	   þröngt	   túlkað.	   Það	   á	   að	   túlka	   þetta	   í	  

miklu	   víðara	   samhengi,	   fólk	   er	   kannski	   ekki	   alveg	   búið	   að	   skilgreina	   þetta	  

fyrir	  sjálfu	  sér	  (viðtal,	  3.	  júní	  2015.)	  	  

Í	   orðum	  Maríu	   bendir	   hún	   á	   hversu	  mikilvægt	   það	   er	   að	   skapa	   kennurum	  og	   skólum	  

vettvang	   til	   að	   átta	   sig	   á	   eigin	   hugmyndum	  um	   skóla	   án	   aðgreiningar	   og	   þaðan	   þróa	  
hugmyndir	  sínar	  áfram	  að	  sameiginlegri	  merkingu	  um	  hugmyndafræðina	  og	  hvað	  hún	  
geti	  þýtt	  í	  tengslum	  við	  námsumhverfi	  og	  kennslu	  heyrnarlausa	  nemenda.	  María	  heldur	  

áfram	  og	  útskýrir	  hvað	  hún	  meinar	  þegar	  hún	  segir	  að	  hugtakið	  skóli	  án	  aðgreiningar	  sé	  
oft	  á	  tíðum	  þröngt	  túlkað:	  	  

…erum	   við	   að	   tala	   um	   skóla	   án	   aðgreiningar	   eða	   erum	   við	   að	   tala	   um	  

skólahúsið...	  eða	  skólastofuna?	  Sumir	  vilja	  meina…	  að	  blöndun	  sé...	  að	  allir	  
verða	  að	  vera	  inni	  í	  sama	  bekknum	  en	  í	  mínum	  huga	  þá	  er	  það	  skólahúsið	  og	  
það	  þarf	  að	  aðlaga	  námsumhverfið	  að	  hverjum	  og	  einum.	  Auðvitað	  er	  það	  

blöndun,	  það	  er	  bara	  námið	  sem	  þarf	  að	  aðlaga	  að	  nemendunum	  (viðtal,	  3.	  

júní	  2015.)	  

María	  reynir	  ítrekað	  að	  benda	  á	  að	  hugmyndir	  skóla	  án	  aðgreiningar	  snúi	  ekki	  bara	  að	  

skólastofunni.	  Skólinn,	  allt	  húsið,	  er	  námsvettvangur	  nemenda.	  Í	  kennslu	  heyrnarlausra	  

nemenda	   er	   gjarnan	   talað	   um	   blöndun	   samhliða	   skóla	   án	   aðgreiningar	   þó	   um	   tvær	  
stefnur	  að	  ræða.	  Blöndun	  (e.	  integration)	  felur	  það	  í	  sér	  að	  allir	  nemendur	  eru	  saman	  í	  

bekk	   en	   heyrnarlausir	   nemendur	   fá	   þá	   ef	   til	   vill	   annað	   námsefni	   eða	   táknmálstúlk.	   Í	  

hugmyndafræði	  skóla	  án	  aðgreiningar	  er	  áherslan	  færð	  frá	  heyrnarlausum	  nemendum	  
yfir	  á	  námsumhverfi	  og	  starfshætti	  kennara	  svo	  hægt	  sé	  að	  koma	  til	  móts	  við	  þarfir	  allra	  

(Steingerður	   Ólafsdóttir,	   Sigrún	   Sif	   Jóelsdóttir,	   Lára	   Rún	   Sigurvinsdóttir,	   Dóra	   S.	  

Bjarnason,	   Anna	   Kristín	   Sigurðardóttir	   og	   Kristín	   Erla	   Harðardóttir,	   2014).	   Svo	   virðist	  
vera	  sem	  nám	  og	  kennsla	  heyrnarlausra	  sé	  blanda	  af	  þessum	  tveimur	  stefnum	  og	  gæti	  

það	  verið	  ein	  af	  ástæðum	  þess	  að	  kennarar	  og	  annað	  starfsfólk	   skóla	  upplifi	   ákveðna	  

togstreitu	  þegar	  kemur	  að	  framkvæmdarhlið	  hugmyndafræðinnar.	  	  

Kennararnir	  sem	  sitja	  saman	  á	  námskeiðinu	  taka	  undir	  orð	  Maríu.	  Þeir	   líta	  svo	  á	  

að	  staðsetning	  ein	  og	  sér	  sé	  ekki	  það	  sem	  skiptir	  mestu	  máli	  heldur	  skólinn	  í	  heild	  sinni.	  

Að	   sú	  þekking	   sem	   skólinn	  býr	   yfir	   og	  það	  námsumhverfi	   sem	   finna	  má	   innan	   veggja	  

skólans	  nái	  að	  þjóna	  hagsmunum	  nemenda.	  

5.3 Þekking	  og	  reynsla	  í	  málefnum	  heyrnarlausra	  
Heyrnarleysi,	  heyrnarskerðing	  og	  táknmál	  er	  fræðasvið	  sem	  ekki	  er	  að	  finna	  í	  mörgum	  

skólum	  á	  Íslandi.	  Það	  er	  því	  eðlilegt	  að	  spyrja	  hvort	  þekking	  í	  hinu	  almenna	  skólakerfi	  sé	  
nægileg	  til	  að	  koma	  til	  móts	  við	  þarfir	  heyrnarlausra	  nemenda.	  Hvort	  skólar	  séu	  í	  stakk	  

búnir	  til	  að	  skapa	  nemendum	  námsumhverfi	  þar	  sem	  þeir	  fái	  að	  njóta	  sín	  í	  námi	  sem	  og	  

félagslega.	  Ein	  af	  forsendum	  þess	  að	  nemendur	  geti	  notið	  sín	  í	  námi	  er	  sú	  að	  kennarar	  
búi	  yfir	  nægjanlegri	  þekkingu	  til	  að	  geta	  veitt	  nemendum	  sínum	  það	  námsumhverfi	  sem	  
þeir	  eiga	  rétt	  á.	  	  

Heyrandi	   kennararnir	   tala	   um	   að	   þegar	   þeir	   hafi	   byrjað	   að	   vinna	   með	  
heyrnarlausum	   nemendum	   þá	   hafi	   þeir	   búið	   yfir	   lítilli	   þekkingu	   á	   málefnum	  

heyrnarlausra.	   Því	   hafi	   það	   reynst	   þeim	  mikil	   áskorun	   að	   takast	   á	   við	   þá	   vinnu	   sem	  

framundan	   var	   og	   tryggja	   að	   þörfum	   nemenda	   þeirra	   yrði	   mætt.	   Hulda	   sagði	   til	   að	  
mynda	  frá	  því	  að	  þrátt	  fyrir	  þá	  táknmálskunnáttu	  sem	  hún	  bjó	  yfir	  áður	  en	  hún	  hóf	  að	  

vinna	   með	   nemanda	   sínum	   þá	   vantaði	   hana	   meiri	   þekkingu	   á	   málefnum	   og	   þörfum	  
heyrnarlausra:	  	  

Þú	   sem	   kennari,	   þú	   ert	   að	   taka	   við	   nemanda	   í	   skóla	   án	   aðgreiningar.	   Þú	  

þarft	   að	   vita	   eitthvað	   meira.	   Hvar	   eigum	   við	   að	   byrja?	   (viðtal,	   11.	   mars	  

2015.)	  

Orð	  Huldu	  varpa	   ljósi	   á	  þá	  áskorun	   sem	   fleiri	   kennarar	   í	  hennar	   stöðu	   standa	   frammi	  
fyrir	   í	   starfi	   sínu;	   hvar	   á	   að	  byrja	  þegar	   tekið	   er	   á	  móti	   nemenda	  með	  bakgrunn	   sem	  

kennarinn	  þekkir	  ekki?	  Kennararnir	  vildu	  allir	  standa	  sig	  vel	  gagnvart	  nemendum	  sínum	  

en	  fundu	  að	  þeir	  bjuggu	  ekki	  alltaf	  yfir	  þeirri	  þekkingu	  sem	  þeir	  hefðu	  viljað	  þannig	  að	  
þeir	  gætu	  veitt	  nemendum	  sínum	  nám	  við	  hæfi	  frá	  fyrsta	  degi.	  Þetta	  kom	  fram	  í	  orðum	  

Nínu:	  	  

Í	   upphafi	   vissi	   ég	   lítið	   um	   rétt	   þeirra	   og	   stöðu,	   hvað	  þyrfti	   að	   hafa	   í	   huga	  
varðandi	  kennsluna.	  Mér	  fannst	  ég	  þurfa	  að	  vanda	  vel	  til	  verks	  og	  koma	  sem	  

best	   til	  móts	   við	   nemandann...	   Skólinn	   hafði	   enga	   reynslu	   af	   kennslu	   döff	  

nemenda	  og	  vildum	  við	  reyna	  að	  undirbúa	  okkur	  eins	  og	  hægt	  væri	  (viðtal,	  

6.	  júní	  2015.)	  	  

Í	  mörgum	  tilfellanna	  voru	  bæði	  kennararnir	  og	  skólinn	  í	  heild	  sinni	  að	  takast	  á	  við	  nýtt	  

verkefni	  þegar	  fyrsti	  heyrnarlausi	  nemandinn	  byrjaði	  hjá	  þeim.	  Líkt	  og	  Nína	  segir	  frá	  var	  

að	  mörgu	  að	  hyggja.	  Bæði	  viðhorf	  og	  vilji	  til	  að	  huga	  vel	  að	  nemendum	  voru	  til	  staðar	  
en	  reynsluleysið	  gerði	  það	  að	  verkum	  að	  fyrstu	  skrefin	  í	  verkefninu	  voru	  stigin	  af	  meiri	  

varúð	  en	  áður	  hafði	  verið	  gert	  þegar	  nýir	  nemendur	  hófu	  nám	  sitt.	  Nína	  heldur	  áfram:	  

Við	  höfum	  fengið	  góðan	  stuðning	  og	   leiðbeiningar	   frá	  SHH	  um	  ýmsa	  þætti	  

sem	  vert	  var	  að	  hafa	  í	  huga	  varðandi	  kennslu	  döff	  nemenda.	  Bekkjarfélagar	  

fengu	   táknmálskennslu	   og	   auk	   þess	   fékk	   starfsfólk	   fræðslu	   og	  

táknmálskennslu	  (viðtal,	  6.	  júní	  2015.)	  

Hulda	   og	   Nína	   hafa	   báðar	   verið	   í	   góðu	   samstarfi	   við	   SHH	   undanfarin	   ár	   og	   hafa	  
starfsmenn	  SHH	  lagt	  sig	  fram	  um	  að	  veita	  þeim	  ráðgjöf	  og	  stuðning.	  Einn	  liður	  í	  því	  starfi	  
var	  að	  búa	  til	  þann	  vettvang	  sem	  finna	  má	  á	  fundinum.	  	  

5.4 Ólíkir	  heimar	  á	  jafningjagrundvelli	  	  
Á	  fundina	  mæta	  kennarar	  með	  ólíkan	  bakgrunn	  og	  reynslu	  sem	  skapar	  tækifæri	  fyrir	  þá	  

til	  öðlast	  aukinn	  skilning	  á	  ólíkum	  heimum.	  Þar	  fá	  heyrandi	  kennarar	  tækifæri	  til	  að	  leita	  
ráða	   hjá	   Maríu	   og	   samstarfskennurum	   hennar	   sem	   deila	   sama	   reynsluheimi	   og	  

nemendurnir.	   Þessir	   kennarar	   mæta	   á	   fundinn	   með	   aðra	   þekkingu	   og	   innsýn	   um	  

málefnið	   og	   líf	   nemendanna.	   Það	   veitir	   öðrum	   kennurum	  mikilvæga	   sýn	   á	   aðstæður	  

nemenda	  sinna:	  

Síðan	   er	   alltaf	   þessi	   spurning.	   Hversu	   vel	   getur	   almennur	   skóli	   komið	   til	  

móts	   við	   eins	   og	   döff	   menningu,	   félagslegu	   hliðina.	   Við	   erum	   alltaf	   á	  

varðbergi	  gagnvart	  þessu.	  Þess	  vegna	  hefur	  mér	  fundist	  svo	  gott	  einmitt	  að	  
geta	   leitað	   til	   ykkar	   [Nína	   beinir	   orðum	   sínum	   að	   Maríu	   og	  

samstarfskennurum].	  Hvernig	  var	  ykkar	  upplifun,	  voru	  þið	  einangruð...	  þetta	  

er	   svo	  margþætt	   og	   þetta	   er	   bara	   svo	   lítið	   brot	   sem	   við	   getum	   komið	   til	  
móts	  við	  og	  þetta	  vitum	  við	  alveg	  (vettvangsnótur,	  4.	  mars	  2015.)	  

Það	  var	  mikilvægt	  öllum	  heyrandi	  kennurunum	  að	  geta	  leitað	  í	  persónulega	  reynslu	  og	  

þekkingu	   heyrnarlausu	   kennarana	   á	   málefnum	   heyrnarlausra.	   En	   þátttaka	   Maríu	   og	  

samstarfskennara	   hennar	   var	   ekki	   eingöngu	   fólgin	   í	   að	   deila	   persónulegri	   reynslu	   og	  

þekkingu	  heldur	  nutu	  þeir	  einnig	  góðs	  af	  þeirri	  umræðu	  sem	  skapaðist	  á	  námskeiðinu	  

líkt	  og	  María	  greindi	  frá:	  

Spurningarnar	  sem	  ég	  fæ	  kannski	  þarna...	  Það	  hefur	  náttúrulega	  áhrif,	  ég	  fer	  

að	  velta	  hlutunum	  frekar	  fyrir	  mér...	   já	  og	  fer	  að	  sjá	  þetta	  út	  frá	  hinum	  og	  

þessum	   vinklum...	   það	   hjálpar	   mér	   líka	   að	   hugsa	   og	   velta	   fyrir	   mér	  
hlutunum...	  (viðtal,	  3.	  júní	  2015.)	  

Það	   var	   greinilegt	   að	   spurningar	   sem	   urðu	   til	   á	   fundunum	   vegna	   ólíks	   bakgrunns,	  

þekkingar	  og	  reynslu	  kennaranna	  áttu	  mikinn	  þátt	  í	  veita	  kennurunum	  innblástur	  til	  að	  

leita	  nýrra	  leiða	  og	  hugsa	  um	  starf	  sitt	  út	  frá	  nýjum	  sjónarhornum.	  Þá	  virtist	  ekki	  skipta	  

máli	   hversu	  mikla	   reynslu	   kennararnir	   höfðu	   fyrir	   eða	   hvort	   þeir	   væru	   heyrandi	   eða	  

heyrnarlausir,	  líkt	  og	  María	  benti	  á:	  

Jafningjagrundvöllur.	  Þessi	  jafningjafræðsla.	  Hitta	  aðra	  sem	  eru	  að	  vinna	  við	  
það	   sama	   og	   við	   erum	   að	   gera,	   heyra	   hvað	   þau	   eru	   að	   velta	   fyrir	   sér.	   Fá	  
fyrirlestra	  frá	  starfsmönnum	  SHH...	  (viðtal,	  3.	  júní	  2015.)	  

Þó	   að	  María	   hafi	  mikla	   þekkingu	   af	   kennslu	   heyrnarlausra	   og	   innsýn	   inn	   í	   menningu	  
þeirra	  vegna	  stöðu	  sinnar	  innan	  samfélags	  heyrnarlausra	  kemur	  það	  ekki	  í	  veg	  fyrir	  þörf	  
hennar	  til	  að	  ræða	  starf	  sitt	  við	  aðra	  fagmenn.	  Þegar	  einstaklingar	  úr	  ólíkum	  áttum	  með	  

ólíkan	   bakgrunn	   deila	   sameiginlegu	   verkefni	   skapast	   jafningjagrundvöllur	   til	   þess	   að	  
ræða	  mikilvæg	  mál	  út	  frá	  faglegum	  sjónarmiðum	  og	  fá	  viðbrögð	  á	  eigin	  starfshætti.	  

Það	  er	  svo	  gott	  líka	  að	  vita,	  já	  einmitt	  ég	  er	  þá	  búin	  að	  vera	  að	  gera	  eitthvað	  

rétt.	  Ég	  er	  á	  réttri	  leið.	  Það	  er	  svona	  léttir,	  styrkir	  mann	  í	  starfi.	  Hvetur	  mann	  

til	  að	  halda	  áfram	  (viðtal,	  3.	  júní	  2015.)	  

Sögur	   kennaranna	   og	   umræðan	   á	   kennarafundunum	   sýna	   að	   á	   námskeiðinu	  Gaman	  

saman	   mætast	   ólíkir	   reynsluheimar,	   kennarar	   sem	   allir	   vinna	   að	   því	   sameiginlega	  

markmiði	  að	  efla	  fræðasvið	  og	  kennsluumhverfi	  heyrnarlausra	  í	  skólum	  landsins.	  	  

5.5 Þróun	  fagmennsku	  	  
Nína	  og	  Hulda	  störfuðu	  báðar	  í	  skólum	  þar	  sem	  voru	  fáir	  heyrnarlausir	  nemendur	  og	  því	  
var	  töluverður	  samhljómur	  í	  frásögnum	  þeirra.	  Þær	  sögðu	  meðal	  annars	  frá	  vinnu	  sinni	  

við	  að	  miðla	  þekkingu	  til	  annarra	  kennara	  í	  skólunum	  þeirra	  og	  tryggja	  á	  þann	  hátt	  að	  

þörfum	  heyrnarlausra	  nemenda	  væri	  mætt	  inni	  í	  bekk.	  Nína	  benti	  á	  að	  þetta	  væru	  bara	  

litlir	   hlutir	   eins	   og:	   „Staða	   nemandans	   innan	   bekkjarins	   varðandi	   sætaröð,	   varðandi	  

birtu...	   [eitthvað]	   sem	   þú	   ert	   ekkert	   endilega	   að	   hugsa	   út	   í	   í	   almennri	   kennslu“	  

(vettvangsnóta,	  7.	  maí	  2015.)	  Við	  móttöku	  heyrnarlausra	  nemenda	  í	  skólana	  þeirra	  voru	  
Hulda	   og	   Nína	   komnar	   í	   það	   ábyrgðarhlutverk	   að	   vera	   í	   raun	   einu	   sérfræðingarnir	   í	  

málefnum	  heyrnarlausra	  nemenda	  innan	  skólans	  þó	  bakgrunnur	  þeirra	  hafi	  ekki	  legið	  á	  

þessu	   fræðasviði.	  Til	  að	  efla	   fagvitund	  annarra	  starfsmanna	  og	  styðja	  Nínu	  og	  Huldu	   í	  
starfi	  héldu	  starfsmenn	  SHH	  fræðslufund	  í	  skólunum	  sem	  þær	  starfa	  í.	  „Það	  var	  rosalega	  

skemmtilegt	   og	   fræðandi	   fyrir	   þau...	   og	   út	   frá	   því	   þá	   fæ	   ég	   meiri	   stuðning	   frá	  

samkennurum...“	  (viðtal,	  11.	  mars	  2015.)	  Nína	  hafði	  sömu	  sögu	  að	  segja	  en	  þær	  bentu	  

einnig	  á	  að	  með	  auknu	  táknmálsumhverfi	  fyrir	  nemendur	  þeirra	  innan	  skólans	  þá	  fundu	  

þær	  fyrir	  meiri	  forvitni	  og	  áhuga	  meðal	  samkennara	  sinna.	  	  

Við	  höfum	  fengið	  meira	  táknmál	  inn	  í	  skólann	  með	  öllu	  þessu	  sem	  við	  erum	  

búin	  að	  vera	  að	  gera	  og	  út	  frá	  því	  þá	  fæ	  ég	  meiri	  stuðning	  frá	  samkennurum.	  
...	  Mér	  finnst	  það	  vera	  svolítið	  stór	  punktur.	  Bæði	  frá	  þeim	  og	  stjórnendum	  
(viðtal,	  11.	  mars	  2015.)	  

Það	  var	   ljóst	  af	  orðum	  Huldu	  og	  Nínu	  að	  aukin	  þekking	  og	  áhugi	  annarra	  starfsmanna	  
innan	  skólanna	  styrkti	  þær	   í	  starfi.	   Jafnframt	  hafa	  þessir	  þættir	  krafið	  kennara	  til	   leita	  
leiða	  til	  að	  koma	  til	  móts	  við	  nemendur	  sem	  aftur	  hefur	  gert	  skólann	  betur	  í	  stakk	  búinn	  

til	  að	  starfa	  í	  anda	  skóla	  án	  aðgreiningar.	  	  

Ólíkar	  starfsaðstæður	  kennaranna	  höfðu	  áhrif	  á	  starfshætti	  þeirra.	  Hulda	  og	  Nína	  

störfuðu	  í	  annars	  konar	  vinnuumhverfi	  en	  María	  og	  samkennarar	  hennar.	  Hulda	  og	  Nína	  
fengu	  stuðning	  í	  sinni	  vinnu	  en	  fundu	  samt	  sem	  áður	  fyrir	  því	  að	  þeim	  vantaði	  að	  geta	  

leitað	  ráða	  hjá	  samkennurum	  sínum	  líkt	  og	  Nína	  greindi	  frá:	  	  

Ég	   hef	   verið	   eini	   kennarinn	   sem	   hefur	   haldið	   utan	   um	   táknmálið	   og	   það	  

hefur	   vissulega	   verið	   hálf	   einmannalegt	   á	   köflum...	   Þó	   það	   sé	   alveg	  

stuðningur	   frá	   stjórnendum	  og	  öðrum	  hér...	  þá	  get	  ég	  ekki	  mikið	   leitað	   til	  
þeirra	   sem	   kennari.	   Hvernig	   er	   best	   fyrir	   mig	   að	   gera	   þetta...	   varðandi	  

námið...	  þá	  er	  oft	  fátt	  um	  svör	  (vettvangsnótur,	  7.	  maí	  2015.)	  

Í	  orðum	  Nínu	  felst	  sú	  faglega	  einsemd	  sem	  hún	  upplifir	   í	  starfi	  vegna	  þess	  að	  hún	  er	   í	  
raun	   eini	   starfsmaðurinn	   sem	   ber	   ábyrgð	   á	   málefnum	   heyrnarlausra	   innan	   skólans.	  

Þrátt	  fyrir	  áhuga	  samstarfsfélaga,	  stuðning	  þeirra	  og	  vaxandi	  þekkingu	  innan	  skólans	  þá	  

var	   staðreyndin	  samt	  sem	  áður	  sú	  að	  hún	  hafði	   litla	  möguleika	  á	  að	  þróa	  starfshætti.	  
Hulda	   var	   í	   sömu	   sporum,	   hvorugar	   gátu	   þær	   leitað	   til	   annarra	   starfsmanna	   innan	  

skólans	   eftir	   ráðum	   og	   leiðsögn	   þegar	   kom	   að	   því	   að	   leita	   leiða	   til	   að	   leysa	   úr	  

áskorunum	  í	  tengslum	  við	  kennslu	  heyrnarlausra	  nemenda	  líkt	  og	  Nína	  greindi	  frá:	  

Mig	  vantar	  að	  hafa	  meira	   teymi	   innan	  skólans.	  Til	  þess	  að	  vita,	  ok...	  ég	  er	  
búin	  að	  prófa	  þetta	  og	  þetta...	  hvað	  á	  ég	  að	  gera	  núna?	  Hvað	  á	  ég	  að	  gera	  

næst?	  Mér	  finnst	  vanta	  sterkari	  einingu	  til	  þess	  að	  geta	  farið	  meira	  fram	  á	  

við,	  meiri	  þróun.	  Ég	  vil	  sjá	  meiri	  keyrslu	  og	  þróun	  í	  því	  sem	  við	  erum	  að	  gera	  
dagsdaglega	  (vettvangsnótur,	  4.	  mars	  2015.)	  	  

Sú	   þekking	   og	   reynsla	   sem	   skólar	   og	   kennarar	   búa	   yfir	   er	   ein	   af	   forsendum	   þess	   að	  

heyrnarlausir	  nemendur	  geti	  notið	   sín	   í	   námi	  og	   félagslegum	  samskiptum.	  Til	   þess	  að	  

fagþekking	   kennara	   geti	   þróast	   þurfa	   kennarar	   að	   geta	   leitað	   ráða	   hvers	   annars.	  

Sameiginleg	  þekking	  starfsmanna	  stuðlar	  að	  vinnuumhverfi	  sem	  byggir	  meðal	  annars	  á	  

samvinnu,	   leiðsögn	   og	   ráðgjöf.	   Því	   má	   segja	   að	   forsenda	   þess	   að	   heyrnarlausir	  

nemendur	  sem	  og	  kennarar	  þeirra	  geti	  notið	  sín	  í	  skóla	  án	  aðgreiningar	  sé	  vettvangur	  til	  
að	   þróa	   þekkingu	   á	   málefninu.	   Fundir	   kennaranna	   voru	   leið	   SHH	   til	   að	   skapa	   þann	  
vettvang	   sem	   kennararnir	   kalla	   eftir,	   vettvang	   til	   að	   leita	   ráðgjafar	   og	   fræðslu,	   til	   að	  

deila	   sögum	   sínum	   og	   reynslu	   og	   finna	   að	   þeir	   eru	   ekki	   einir.	   Með	   tilkomu	   þessara	  
funda	   er	   ekki	   aðeins	   verið	   að	   sporna	   við	   faglegri	   einsemd	   kennara	   heldur	   skapa	  
vettvang	   til	   að	   auka	   þekkingu	   á	  málefninu	   sem	   kennarar	   geta	   nýtt	   sér	   í	   vinnu	   í	   hinu	  

almenna	  skólakerfi.	  	  

5.6 Að	  búa	  nemendum	  viðeigandi	  námsumhverfi	  	  
Hvetjandi	   námsumhverfi	   sem	   stuðlar	   að	   virkri	   þátttöku	   nemenda	   er	  mikilvægt	   öllum	  

nemendum.	   Á	   fundunum	   varð	   kennurum	   tíðrætt	   um	   námsumhverfi	   nemenda	   og	  

mikilvægi	  þess	  að	  meta	  þarfir	  hvers	  og	  eins,	  ólíka	  getu	  nemenda	  og	  hæfni	  þeirra.	  Það	  

var	  augljóst	  að	  þeir	  lögðu	  sig	  fram	  um	  að	  finna	  leiðir	  til	  að	  mæta	  nemendum	  sínum	  svo	  

þeir	   gætu	   notið	   sín	   bæði	   náms-‐	   og	   félagslega	   líkt	   og	   hugmyndafræði	   skóla	   án	  
aðgreiningar	  gerir	  ráð	  fyrir.	  	  

Það	  er	  margt	   sem	  þarf	  að	  huga	  að	   í	  námsumhverfi	  heyrnarlausra	   sem	  ekki	  er	  á	  

allra	  færi	  að	  átta	  sig	  á	  ef	  þekking	  á	  málefnum	  þeirra	  er	  ekki	  til	  staðar.	  Þegar	  Nína	  byrjaði	  
að	  vinna	  með	  nemanda	  sínum	  var	  hún	  ákveðin	  í	  að	  vanda	  til	  verka	  og	  gera	  sitt	  besta	  til	  

að	   koma	   til	   móts	   við	   þarfir	   nemandans	   en	   þar	   sem	   hún	   bjó	   ekki	   yfir	   fagþekkingu	   á	  

málefninu	   stóð	  hún	   frammi	   fyrir	  mörgum	  áskorunum.	   „Í	  upphafi	   vissi	   ég	   lítið	  um	  rétt	  
heyrnarlausra	  og	  stöðu,	  hvað	  þurfti	  að	  hafa	  í	  huga	  varðandi	  kennsluna“	  (viðtal,	  6.	   júní	  

2015.)	   Hulda	   var	   í	   sömu	   sporum	   og	   Nína	   þegar	   hún	   byrjaði	   að	   vinna	  með	   nemanda	  

sínum.	   Hún	   hafði	   orð	   á	   því	   hvað	   sú	   fræðsla	   og	   þær	   ráðleggingar	   sem	   fram	   komu	   á	  

námskeiðinu	  „og	  allar	  þessar	  upplýsingar	   sem	  þau	  hafa	  gefið	  okkur“	   (Hulda,	  11.	  mars	  

2015)	  veittu	  henni	  mikið	  öryggi	   í	  starfi.	  Öryggið	  sem	  Hulda	  vísar	   í	   felst	  meðal	  annars	   í	  
fræðslu	   og	   upplýsingum	  um	  þarfir	   nemenda	   og	   þeim	   atriðum	   sem	  þarf	   að	   huga	   að	   í	  

kennslu	   og	   námsumhverfi	   nemenda.	   Líkt	   og	  mikilvægi	   þess	   að	  menning	   nemenda	   sé	  

viðurkennd	   og	   að	   kennsla	   fari	   fram	   á	   táknmáli.	   Þegar	   þessi	   málefni	   ber	   á	   góma	   á	  
námskeiðinu	   sjá	   Rut	   og	   döff	   kennararnir	   um	  að	  miðla	   fagþekkingu	   sinni	   og	   reynslu	   á	  

málefninu.	  Þær	  draga	  fram	  nokkra	  þætti	  sem	  mikilvægt	  er	  að	  hafa	  í	  huga	  í	  kennslu	  og	  

námsumhverfi	  heyrnarlausra:	  

Stofa	   þar	   sem	   allt	   fer	   fram	   á	   táknmáli,	   eða	   litlir	   hópar,	   hljóðumhverfi	   er	  

minnkað	   og	   færri	   áreiti	   eða	   minna	   áreiti...	   Döff	   nemandi	   truflast	   svo	  

auðveldlega	  og	  fer	  úr	  samhengi	  við	  það	  sem	  hann	  er	  að	  gera...	  Tempóið	  er	  

öðruvísi...	   heyrnarlausir	   og	   heyrnarskertir	   nemendur	   þurfa	   að	   fá	   annað	  
tempó	   í	  kennslunni	  heldur	  en	  heyrandi	  nemendur	   (vettvangnótur,	  4.	  mars	  
2015.)	  	  

Í	   fjölmennum	  bekk	  er	  margt	  sem	  getur	   fangað	  athygli	  nemenda.	  Því	  getur	  verið	  erfitt	  
fyrir	  heyrnarlausa	  nemendur	  að	  halda	  athygli	  sinni	  og	  fylgjast	  með	  kennara	  sínum	  eða	  
táknmálstúlki	   þegar	   áreiti	   er	   mikið.	   Þegar	   heyrnarlausir	   nemendur	   truflast	   þurfa	  

kennarar	   að	   vera	   meðvitaðir	   um	   mikilvægi	   þess	   að	   staldra	   við	   til	   að	   tryggja	   að	  
nemendur	  meðtaki	   upplýsingar.	   Þeir	   þurfa	   að	   huga	   vel	   að	   samskiptalínu	   við	   kennara	  
eða	  táknmálstúlk	  svo	  heyrnarlausir	  nemendur	  geti	  séð	  það	  sem	  fram	  fer,	  geti	  tjáð	  sig	  og	  

tekið	  þátt	  í	  samræðum.	  Einnig	  þarf	  að	  huga	  að	  hljóðumhverfi	  og	  halda	  áreiti	  í	  lágmarki	  

svo	  nemendur	  truflist	  ekki	  og	  missi	  samhengi	  í	  kennslunni	  eða	  við	  það	  sem	  þeir	  eru	  að	  
gera.	   Þessar	   áherslur	   birtust	   á	   fyrri	   hluta	   námskeiðsins	   þegar	   kennarar	   sátu	   með	  

nemendum	  sínum.	   Í	   gegnum	  námsvettvanginn	   sem	  þar	  var	  að	   finna	   fengu	  nemendur	  

tækifæri	  til	  að	  vera	  í	  viðeigandi	  lærdómsumhverfi	  og	  kennarar	  þeirra	  fengu	  að	  sjá	  hvaða	  
áhrif	  rétt	  umhverfi	  hefur	  á	  nemendur.	  	  

5.7 Málumhverfi	  við	  hæfi	  
Þegar	   Hulda	   byrjaði	   að	   vinna	   með	   nemanda	   sínum	   var	   enginn	   annar	   nemandi	   í	  

skólanum	   sem	   talaði	   táknmál.	   Það	   reyndist	   því	   erfitt	   fyrir	   Huldu	   að	   stuðla	   að	   góðu	  

málumhverfi.	  Tækifærin	  fyrir	  nemenda	  hennar	  til	  að	  eiga	  í	  samræðum	  á	  táknmáli	  og	  til	  

að	   eiga	   í	   samskiptum	   við	   fólk	   voru	   ekki	   mörg.	   Eftir	   að	   Hulda	   byrjaði	   að	   mæta	   með	  
nemenda	   sínum	   á	   námskeiðið	   Gaman	   saman,	   efldist	   það	   táknmálsumhverfi	   sem	  

nemenda	   hennar	   stóð	   til	   boða	   til	   muna.	   Hún	   ræddi	   um	   stöðu	   nemanda	   síns	   á	  

námskeiðinu	   og	   fékk	   þar	   þann	   stuðning	   sem	   hún	   þurfti.	   Á	   námskeiðinu	   var	   tekin	   sú	  

ákvörðun	  að	  senda	  táknmálskennara	  í	  skólann	  tvisvar	  sinnum	  í	  viku	  og	  túlk	  einu	  sinni	  í	  
viku.	  Með	  komu	  þeirra	  á	  námskeiðið	  var	  því	  búið	  að	   tryggja	  það	  að	  nemanda	  hennar	  

stæði	  nú	  til	  boða	  að	  vera	  í	  táknmálshvetjandi	  umhverfi	  fjórum	  sinnum	  í	  viku.	  	  

María	  sér	  mikinn	  mun	  á	  nemendum	  sínum	  þegar	  kennsla	   fer	   fram	   í	  minni	  hóp	   í	  

sérstofu.	  Í	  stofu	  þar	  sem	  allir	  tala	  sama	  málið,	  táknmál:	  

Þau	  þurfa	  bara	  líka	  tækifæri	  til	  þess	  að	  kjafta	  hreinlega.	  Vera	  bara	  afslöppuð	  

og	   fá	   að	   vera	   þau	   sjálf	   og	   ræða	  málin,	   inn	   í	   bekk	   eru	   þau	   svolítið	   svona	  

hengd	  upp	  á	  þráð,	  svo	  koma	  þau	  hingað	  inn	  og	  eru	  að	  tala	  við	  mig.	  Þá	  geta	  
þau	   bara	   fengið	   að	   vera	   þau	   sjálf	   og	   nota	   bara	   röddina	   sína.	   Það	   slaknar	  

alveg	  á	  þeim	  þegar	  þau	  koma	  hingað	  inn.	  Það	  er	  náttúrulega	  líka	  mikilvægt	  
(viðtal,	  3.	  júní	  2015.)	  	  

Erfitt	  getur	  verið	  að	  meta	  hvað	  hentar	  hverjum	  og	  einum	  eða	  hvaða	  leið	  er	  best	  til	  þess	  

fallin	  að	  mæta	  þörfum	  allra.	  Umræðan	  markast	  af	  því	  að	  finna	  leiðir	  til	  að	  koma	  til	  móts	  

við	  þarfir	  nemenda	  svo	  þeir	  fái	  í	  raun	  það	  sem	  lög	  og	  reglugerðir	  gera	  ráð	  fyrir.	  	  

Á	   fundunum	   skapast	   gjarnan	  miklar	   umræður	   um	   sjálfsmynd	   nemenda	   og	   þörf	  

þeirra	  fyrir	  viðurkenningu	  og	  ríkt	  málumhverfi.	  Kennararnir	  nýta	  vettvanginn	  til	  að	  ræða	  

ýmsa	  anga	  starfsins.	  Samskipti	  og	  samvinna	  við	   foreldra	  er	  einn	   liður	   í	   starfi	  þeirra.	  Á	  
einum	   fundinum	   var	   rætt	   um	  mikilvægi	   þess	   að	   foreldrar	   heyrnarlausra	   barna	   væru	  
opnir	  fyrir	  táknmálinu.	  Umræðan	  barst	  að	  kuðungsígræðslu	  og	  hvaða	  skilaboð	  foreldrar	  

fá	   í	   tengslum	  við	  hana.	  Uppi	  voru	  vangaveltur	  um	  hvort	  sumir	   foreldrar	  stæðu	   í	  þeirri	  

trú	  að	  kuðungsígræðsla	  kæmi	  til	  með	  að	  laga	  heyrnarleysi	  og	  því	  væri	  ekki	  þörf	  á	  ríku	  
táknmálsumhverfi.	  Staðreyndin	  er	  sú	  að	  þó	  svo	  um	  merkilega	  tækni	  sé	  að	  ræða	  þá	  er	  

aldrei	   öruggt	   að	   hún	   virki	   eins	   og	   skyldi	   eða	   henti	   öllum	   börnum.	   Það	   var	   enginn	   á	  

fundinum	  sem	  setti	   sig	  upp	  á	  móti	  kuðungsígræðslum.	  Umræðan	  snérist	  um	  áhyggjur	  
þeirra	  af	  því	  hvort	  heyrnarlaus	  börn	  með	  kuðungsígræðslu	  væru	  að	  koma	  of	  seint	  inn	  í	  

táknmálsumhverfið.	   Það	   þurfi	   að	   búa	   heyrnarlausum	   nemendum	   sterkt	  

táknmálsumhverfi	  á	  sama	  tíma	  og	  hlúð	  er	  að	  talmálsumhverfi	  þeirra.	  Þannig	  hafa	  þeir	  
raunverulegt	  val	  um	  hvaða	  mál	  þeir	  geta	  nýtt	  sér	  í	  ólíkum	  aðstæðum.	  Áhyggjur	  kennara	  

og	  umræður	  voru	  ekki	  af	  ástæðulausu	  því	  þetta	  var	  það	  sem	  þeir	  voru	  að	  takast	  á	  við.	  

Einn	  kennari	   sagði	   frá	  nemanda	  sínum	  sem	  hafði	  ekki	   fundið	   sig	   í	   skólakerfinu	  og	  var	  
upp	   á	   kant	   við	   umhverfi	   sitt	   þangað	   til	   fjölskylda	   hans	   tók	   ákvörðun	   um	   að	   leggja	  

áherslu	   á	   táknmálið	   og	   búa	   til	   virkt	   táknmálsumhverfi	   innan	   fjölskyldunnar.	   Skólinn	  

hafði	  unnið	  að	  því	  að	  búa	  til	  táknmálsumhverfi	  í	  kringum	  nemandann	  en	  það	  var	  í	  raun	  

ekki	  fyrr	  en	  áherslubreytingarnar	  urðu	  hjá	  foreldrum	  hans	  að	  breytingar	  urðu	  á	  hegðun	  

og	  líðan	  nemandans.	  Þegar	  hann	  fann	  að	  partur	  af	  sjálfsmynd	  hans	  var	  viðurkenndur	  af	  
fjölskyldunni	   fór	  nemandinn	  að	  njóta	   sín.	   Sögur	   af	   þessum	   toga	  eru	  því	  miður	  ekkert	  

einsdæmi	  heldur	   er	  um	  algenga	   reynslu	  meðal	   heyrnarlausra	   að	   ræða.	   Þróun	   síðustu	  

ára	  í	  heyrnartækjum	  fyrir	  heyrnarlausa	  hefur	  verið	  mikil	  og	  merkileg	  en	  tæknin	  má	  þó	  
ekki	  verða	  þess	  valdandi	  að	  mál	  og	  menning	  heyrnarlausra	  gleymist.	  	  

5.8 Samantekt	  
Í	   kaflanum	   hefur	   verið	   greint	   frá	   því	   hvers	   konar	   vettvangur	   verður	   til	   í	   gegnum	  
samræður	   kennara	  og	   ráðgjafa	   og	   að	  hvaða	   leyti	   vettvangurinn	  hjálpar	   kennurum	  að	  

þróa	   kennsluhætti	   og	   fagmennsku	   sína	   þegar	   kemur	   að	   vinnu	   með	   heyrnarlausum	  

nemendum.	   Á	   vettvanginum	   skapaðist	   rými	   fyrir	   gagnrýna	   og	   uppbyggilega	   umræðu	  
um	  starf	  og	  stefnu	  í	  menntamálum.	  Þar	  fengu	  kennararnir	  tækifæri	  til	  að	  ígrunda	  eigin	  

reynslu	   með	   kennurum	   sem	   voru	   að	   takast	   á	   við	   sambærilegar	   áskoranir	   og	   skoða	  

hvernig	   þeir	   voru	   að	   þróa	   starf	   sitt	   í	   samræmi	   við	   hugmyndir	   skóla	   án	   aðgreiningar.	  
Umræður	  kennara	  á	  fundunum	  höfðu	  gjarnan	  þau	  áhrif	  að	  starfsmenn	  SHH	  gátu	  greint	  

að	  hvaða	  leyti	  starfsemi	  stofnunarinnar	  gæti	  stutt	  við	  kennara	  á	  þeirra	  starfsvettvangi	  

og	  stuðlað	  að	  betra	  námsumhverfi	  fyrir	  heyrnarlausa	  nemendur	  í	  skóla	  án	  aðgreiningar.	  	  

6 Umræða	  

Til	   að	   svara	   þeim	   rannsóknarspurningum	   sem	   lagt	   var	   upp	  með	  mun	   ég	   draga	   fram	  

helstu	  niðurstöður	  í	   ljósi	  þess	  fræðilega	  bakgrunns	  sem	  rannsóknin	  byggir	  á.	  Tilgangur	  

rannsóknarinnar	  var,	  líkt	  og	  fram	  hefur	  komið,	  að	  varpa	  ljósi	  á	  það	  starf	  sem	  SHH	  vinnur	  

að	   fyrir	   heyrnarlausa	   nemendur	   og	   kennara	   þeirra.	   Markmiðið	   var	   að	   skilja	  

námstækifærin	   sem	   finna	   má	   í	   námsumhverfinu	   sem	   SHH	   hefur	   skapað	   fyrir	  

heyrnarlausa	   og	   heyrnarskerta	   nemendur.	   Einnig	   að	   rannsaka	   hvernig	   námskeiðið	  
Gaman	  saman	  gagnast	  kennurum	  heyrnarlausra	  nemenda	  í	  starfi	  og	  skoða	  á	  hvaða	  hátt	  

námskeiðið	   hjálpar	   þeim	   að	   verða	   betur	   til	   þess	   fallnir	   að	   huga	   að	   þörfum	  nemenda	  

sinna	   svo	   þeir	   geti	   notið	   sín	   í	   skóla	   og	   námi.	   Rannsóknarspurningarnar	   voru:	   Hvers	  
konar	   námstækifæri	   felast	   í	   því	   málumhverfi	   sem	   SHH	   skapar	   heyrnarlausum	  
nemendum	   í	   gegnum	   námskeiðið	   Gaman	   saman?	  Hvernig	   styður	   það	   námssamfélag	  

sem	  til	  er	  á	  SHH	  við	  kennara	  heyrnarlausra	  nemenda	  í	  grunnskólum	  landsins?	  

6.1 Námstækifæri	  nemenda	  
SHH	  gegnir	  því	  hlutverki	  að	  vera	  þekkingarmiðstöð	  fyrir	   íslenskt	  táknmál.	  Starf	  hennar	  

sem	   opinber	   stofnun	   er	   ákvörðuð	   af	   lögum	   og	   reglugerðum	   sem	   þeim	   ber	   að	   fylgja.	  
Stofnunin	  gegnir	  því	  hlutverki	  að	  stuðla	  að	  jafnrétti	  heyrnarlausra	  í	  þjóðfélaginu.	  Leiðir	  

til	   að	   gegna	  því	   hlutverki	   eru	  meðal	   annars	   að	  þjónusta	  nemendur	   á	  máltökualdri	   og	  

vinna	  í	  samstarfi	  við	  aðrar	  opinberar	  stofnanir	  (lög	  um	  Samskiptamiðstöð	  heyrnarlausra	  
og	   heyrnarskertra	   nr.	   129/1990;	   Reglugerð	   um	   Samskiptamiðstöð	   heyrnarlausra	   og	  

heyrnarskertra	   nr.	   884/2004).	   Hér	   verður	   varpað	   fræðilegu	   ljósi	   á	   hvernig	   það	  

málumhverfi	  og	  þau	  námstækifæri	  sem	  SHH	  veitir	  heyrnarlausum	  nemendum	  í	  gegnum	  
námskeiðið	  Gaman	  saman	  endurspeglar	  hlutverk	  stofnunarinnar.	  	  

Reynsla	  og	  þekking	  fyrri	  kynslóða	  er	  samofin	  menningu	  heyrnarlausra.	  Rannsóknir	  

sýna	  hversu	  mikilvægt	  það	  er	  að	  nám	  heyrnarlausra	  byggi	  á	  menningu	  þeirra	  og	  kennsla	  

fari	   fram	   á	   táknmáli	   (Humphries	   og	   Macdougall,	   2000;	   Karen	   Rut	   Gísladóttir,	   2011;	  

2014).	  Menning	  heyrnarlausra	  felur	  í	  sér	  samskiptaform	  heyrnarlausra,	  táknmálið,	  sem	  

og	  samskiptaleiðir	  sem	  heyrnarlausir	  hafa	  tileinkað	  sér	  í	  gegnum	  tíðina	  til	  að	  auðvelda	  

félagsleg	   samskipti	   (Ramsey,	   1997;	   2004).	   Niðurstöður	   rannsóknarinnar	   sýna	   að	  

námskeiðshaldarar	   voru	   meðvitaðir	   um	   að	   skapa	   tækifæri	   til	   að	   flétta	   inn	   og	   miðla	  

menningu	   og	   samskiptareglum	   til	   nemenda.	   Þær	   samskiptareglur	   sem	   birtust	   í	  

kennslufyrirkomulagi	  og	  samskiptum	  kennara,	  þeirra	  á	  milli	  og	  við	  nemendur,	  voru	   til	  

þess	   fallnar	   að	   auðvelda	  nemendum	  nám	  og	   félagsleg	   samskipti.	  Námsumhverfið	  bar	  
merki	   þess	   að	   auðvelda	   samskipti	   og	   samskiptavenjur	   heyrnarlausra,	   eins	   og	   með	  

borðinu	   í	   eldhúsinu	   sem	   var	   hringlaga	   til	   að	   tryggja	   að	   allir	   næðu	   augnsambandi	   og	  

gætu	   átt	   í	   samskiptum	   við	   alla	   sem	   við	   sátu	   við	   borðið.	   Allt	   eru	   þetta	   atriði	   sem	  eru	  
mikilvæg	   fyrir	   nemendur	   að	   læra	   og	   verða	   ekki	   kennd	   nema	   í	   raunverulegum	  

aðstæðum	   líkt	  og	  þeim	  sem	  gefast	  á	  námskeiðinu	  Gaman	  saman.	  Það	  er	  nauðsynlegt	  
fyrir	  heyrnarlausa	  nemendur	  að	  fá	  aðgang	  að	  menningu	  sinni	  því	  í	  gegnum	  menninguna	  

öðlast	   þeir	   nýjar	   leiðir	   til	   að	   læra	   og	   skilja	   heiminn	   (Ramsey,	   1997;	   2004).	   Því	   er	  

mikilvægt	   að	   veita	   þeim	   sem	   taka	   á	   móti	   heyrnarlausum	   nemendum	   fræðslu	   og	  

vettvang	  til	  að	  rýna	  í	  og	  brjóta	  upp	  bæði	  þá	  menningu	  og	  þær	  samskiptareglur	  sem	  ríkja	  

innan	   skólans	   til	   að	   hægt	   sé	   að	   skapa	   umhverfi	   sem	   tekur	   mið	   af	   menningu	   og	  
samskiptareglum	  heyrnarlausra.	  	  

Óviðunandi	  málumhverfi	  hefur	  hamlandi	  áhrif	  á	  þátttöku	  heyrnarlausra	  nemenda	  

í	   félagslegum	   samskiptum	   (Barnes,	   Mercer	   og	   Shakespeare,	   1999;	   Rannveig	  
Traustadóttir,	  2003b;	  2006;	  Wilcox,	  2004)	  og	  hefur	  áhrif	  á	  þroska	  þeirra	  og	  sjálfsmynd	  

(Humphries,	  2008;	  Ramsey,	  1997;	  2004).	  Í	  kjölfar	  breytinga	  á	  menntastefnu	  stjórnvalda	  

og	   sameiningar	   Hlíðaskóla	   og	   Vesturhlíðarskóla	   (Hlíðaskóli,	   2014)	   fengu	   heyrnarlausir	  
nemendur	   aðgang	   að	   annars	   konar	   námstækifærum	   en	   á	   sama	   tíma	   minna	  

táknmálsumhverfi.	   Í	   almennum	   skólum	   getur	   verið	   erfitt	   að	   stuðla	   að	   ríku	  
táknmálsumhverfi	   fyrir	   heyrnarlausa	   nemendur	   þar	   sem	   djúp	   þekking	   á	   menningu	  

þeirra	  og	  samskiptareglum	  er	  ekki	  til	  staðar.	  Til	  að	  styðja	  við	  þarfir	  nemenda,	  sjálfsmynd	  

og	  þroska	  var	  farin	  sú	  leið	  að	  halda	  námskeiðið	  Gaman	  saman.	  Á	  námskeiðinu	  er	  hugað	  

að	  þörfum	  nemenda	  fyrir	  ríkt	  málumhverfi	  þar	  sem	  þeir	  geta	  lært	  táknmál	  í	  samskiptum	  

við	  hvern	   annan,	   starfsmenn	  SHH	  og	   kennara	   sem	  allir	   eiga	   táknmál	   að	  móðurmáli.	   Í	  
niðurstöðum	   kemur	   fram	   hversu	   sterkt	   málumhverfi	   þar	   er	   að	   finna	   og	   birtist	   það	   í	  

öllum	  athöfnum	  og	  samskiptum,	  milli	  starfsmanna	  SHH,	  nemenda	  og	  kennara	  þeirra.	  Á	  

námskeiðinu	   er	   lögð	   áhersla	   á	   að	   mynda	   samfélag	   heyrnarlausra	   svo	   úr	   verði	  
vettvangur	   þar	   sem	   nemendur	   finna	   til	   öryggis	   svo	   þeir	   séu	   tilbúnir	   til	   að	   tjá	   sig	   á	  

táknmáli,	  segja	  frá	  lífi	  sínu,	  deila	  reynslu	  sinni	  og	  skoðunum	  á	  táknmáli.	  Í	  slíku	  umhverfi	  

gefst	   kennurum	   tækifæri	   til	   að	   bæta	   við	   orðaforða	   nemenda,	   auka	   skilning	   þeirra	   og	  

aðstoða	  þá	  við	  að	  finna	  viðeigandi	  tákn	  svo	  þeir	  geti	  komið	  hugsunum	  sínum	  frá	  sér.	  Í	  
námsumhverfi	  sem	  þessu	  öðlast	  nemendur	  tækifæri	  til	  að	  læra	  í	  gegnum	  menningu	  sína	  

og	  þjálfa	  félagsfærni.	  Það	  þurfa	  að	  verða	  samfélagslegar	  breytingar	   í	  þjóðfélaginu	  og	   í	  

menntamálum.	   Táknmál	   þarf	   að	   vera	   sýnilegt	   alls	   staðar,	   kennt	   og	   lagt	   inn	   á	   öllum	  

skólastigum	  líkt	  og	  gert	  er	  með	  stafainnlögn,	   lestri	  og	  síðar	  ensku	  og	  dönsku.	  Með	  því	  

móti	  öðlast	  allir	  sambærileg	  tækifæri	  til	  náms	  og	  menntunar.	  

Heyrnarlausir	   nemendur	   þurfa	   ríkt	  málumhverfi	   í	   kringum	   sig	   og	   eins	   og	   önnur	  

börn	  þá	  þurfa	  þeir	  að	  geta	  átt	   í	   innihaldsríkum	  samskiptum	  til	  að	   læra	  og	  efla	  þroska	  

sinn	  (Ramsey,	  1997).	  Í	  Hlíðaskóla	  er	  táknmálsdeild	  sem	  margir	  heyrnarlausir	  nemendur	  

sækja.	   Þar	   starfa	   táknmálstalandi	   kennarar	   og	   döff	   kennarar	   sem	   eiga	   táknmál	   að	  
móðurmáli	   og	   búa	   yfir	   persónulegri	   þekkingu	   á	   málefnum	   heyrnarlausra	   (Hlíðaskóli.	  

e.d.).	   Aðrir	   heyrnarlausir	   nemendur	   sækja	   sína	   heimaskóla	   víðsvegar	   um	   landið.	  

Samkvæmt	  upplýsingum	  frá	  Heyrnar-‐	  og	  talmeinastöð	  Íslands	  eru	  um	  260	  heyrnarskert	  
börn	   á	   Íslandi	   og	   um	   það	   bil	   210	   á	   grunnskólaaldri	   (Kristján,	   Sverrisson,	   munnleg	  

heimild,	   21.	   mars	   2016).	   Því	   er	   um	   nokkuð	   stóran	   hóp	   að	   ræða.	   Eins	   og	   málum	   er	  

háttað	   í	   dag	   er	   ekki	   hægt	   að	   slá	   því	   föstu	   að	   heyrnarlausir	   nemendur	   fái	   viðunandi	  
málumhverfi	  í	  sínum	  skóla	  eða	  hafi	  aðgang	  að	  menningu	  heyrnarlausra.	  Í	  niðurstöðum	  

rannsóknarinnar	   kom	   fram	   að	   þeir	   heyrandi	   kennarar	   sem	   báru	   ábyrgð	   á	   kennslu	  

heyrnarlausra	   nemenda	  höfðu	   litla	   eða	   svo	   til	   enga	   kunnáttu	   í	   táknmáli	   áður	   en	   þeir	  
tóku	  við	  nemendum	  sínum.	  Þeir	  bjuggu	  yfir	  áhuga	  og	  metnaði	  á	  starfi	  sínu	  og	  hlutverki	  

sínu	   sem	   kennarar	   heyrnarlausra	   nemenda	   en	   vantaði	   táknmálið	   til	   að	   geta	   verið	  

málfyrirmyndir	  fyrir	  nemendur	  sína.	  Kennararnir	  fundu	  fyrir	  vanmætti	  sínum	  og	  þörf	  á	  
að	  vita	  meira	  um	  málefni	  heyrnarlausra	  til	  að	  geta	  mætt	  þörfum	  nemenda	  sinna.	  Þegar	  

viðeigandi	  málumhverfi	  er	  ekki	  til	  staðar	  er	  erfitt	  fyrir	  skóla	  og	  kennara	  að	  mæta	  náms-‐	  
og	   félagslegum	   þörfum	   nemenda	   sem	   og	   uppeldislegum	   þáttum	   líkt	   og	   lög	   og	  

reglugerðir	   gera	   ráð	   fyrir	   (lög	   um	  grunnskóla	   nr.	   91/2008).	   Vanmáttur	   kennara	   og	   sú	  

tilfinning	  sem	  þeir	  upplifa	  þegar	  þeir	  finna	  að	  þeir	  eru	  ekki	  í	  stakk	  búnir	  til	  að	  uppfylla	  

kröfur	  starfsins	  getur	  leitt	  til	  kulnunar	  og	  faglegrar	  uppgjafar.	  Á	  fundunum	  sem	  haldnir	  

voru	  á	  Gaman	   saman	   gátu	   kennarar	   viðrað	  þessar	   tilfinningar	   sínar	  og	  þær	  áskoranir	  
sem	   þær	   sköpuðu	   þeim	   í	   starfi.	   Þeir	   fengu	   viðbrögð	   við	   þessum	   tilfinningum	   frá	  

starfsmönnum	  SHH	  og	  öðrum	  þátttakendum	  og	  gátu	  í	  sameiningu	  leitað	  lausna	  á	  þann	  

hátt	   að	   þessar	   upplifanir	   yrðu	   þeim	   til	   faglegs	   þroska	   en	   ekki	   trafala	   í	   starfi.	  
Námssamfélag	   sem	   þetta	   getur	   styrkt	   alla	   kennara	   sem	   starfa	   með	   heyrnarlausum	  

nemendum	  og	  skólasamfélagið	  í	  heild	  sinni.	  

Heyrnarlausir	   nemendur	   þurfa	   umhverfi	   sem	   styður	   þá	   til	   náms	   og	   innihaldsrík	  
samskipti	   eru	   hluti	   af	   því	   (Ramsey,	   1997).	   Niðurstöður	   rannsóknarinnar	   sýna	   hversu	  

mikil	  áhrif	  umhverfi	  hefur	  á	  tækifæri	  heyrnarlausra	  nemenda	  til	  að	  eiga	  í	  innihaldsríkum	  

samskiptum	  og	  fá	  viðeigandi	  viðbrögð.	  Viðmælendur	  höfðu	  orð	  á	  því	  hvað	  þeir	  sjá	  mikla	  

breytingu	   til	   góðs	   á	   nemendum	   sínum	   á	   námskeiðinu	   þar	   sem	   þeir	   fá	   námsumhverfi	  

sem	   byggir	   á	   menningu	   þeirra	   og	   máli.	   Þar	   skapast	   vettvangur	   fyrir	   heyrnarlausa	  

nemendur	   til	   að	   vera	   í	   óheftu	   táknmálsumhverfi	   þar	   sem	   þeir	   geta	   verið	   virkir	  
þátttakendur	   í	   öllum	   athöfnum,	   spurt	   spurninga	   og	   haft	   skoðun	   á	   hinum	   ýmsu	  

málefnum.	  Í	  heyrandi	  umhverfi	  fer	  orka	  þeirra	  í	  að	  einbeita	  sér	  að	  því	  að	  fylgjast	  með	  

hvað	  aðrir	  eru	  að	  segja	  og	  reyna	  að	  falla	  í	  hópinn	  fremur	  en	  að	  vera	  virkir	  þátttakendur	  í	  
samskiptum	   (Anna	   Valdimarsdóttir,	   2002).	   Í	   niðurstöðunum	   kom	   fram	   að	   það	   væri	   í	  

raun	  „lífsbjörg“	  fyrir	  nemendur	  sem	  koma	  seint	  inn	  í	  táknmálsumhverfi	  eða	  búa	  við	  lítið	  

málumhverfi	   að	   mæta	   á	   námskeiðið.	   Þar	   fá	   nemendur	   tækifæri	   til	   að	   hitta	   aðra	  

táknmálstalandi	  nemendur	  sem	  deila	  sama	  reynsluheimi.	  Þeir	  deila	  sögum	  úr	  lífi	  sínu	  og	  

geta	   myndað	   vináttutengsl.	   Á	   námskeiðinu	   fengu	   kennararnir	   aðra	   sýn	   á	   félagsleg	  

samskipti	   nemenda	   sinna	   en	   það	   er	   hlutverk	   kennara	   að	   gefa	   heyrnarlausum	  

nemendum	  góðan	  gaum	  í	  félagslegum	  aðstæðum	  því	  félagsleg	  velferð	  nemenda	  er	  ekki	  
síður	  mikilvæg	  en	  námsleg	  staða.	  	  

Sjálfsmynd	   heyrnarlausra	   þróast	   og	   mótast	   í	   gegnum	   menningu	   þeirra	   og	  

þátttöku	  í	  félagslegum	  samskiptum	  (Humphries,	  2008;	  Ramsey,	  1997).	  Líkt	  og	  greint	  er	  
frá	   í	   niðurstöðum	   sækja	   nemendurnir	   á	   námskeiðinu	   ólíka	   skóla.	   Tækifæri	   nemenda	  

fyrir	  innihaldsrík	  félagsleg	  samskipti	  á	  táknmáli	  eru	  misjöfn	  og	  málfyrirmyndirnar	  jafnvel	  

engar.	  Í	  slíku	  umhverfi	  getur	  reynst	  erfitt	  að	  móta	  sterka	  sjálfsmynd.	  Námskeiðið	  sýnir	  
hversu	  mikilvægt	   það	  er	   að	   skapa	  heyrnarlausum	  nemendum	   tækifæri,	   sama	   í	   hvaða	  

skóla	  þeir	  eru,	  til	  að	  hitta	  aðra	  heyrnarlausa	  nemendur	  og	  eiga	   í	  samskiptum	  við	  aðra	  
heyrnarlausa.	  Gaman	  saman	   er	  ein	   fyrirmynd	   í	   slíku	   starfi.	  Heyrnarlausir	  nemendur	  á	  

Íslandi	  sækja	  margir	  sína	  heimaskóla	  og	  eru	  því	  á	  víð	  og	  dreif	  um	  landið.	  Þar	  sem	  þarfir	  

þeirra	  kalla	  á	  sérfræðiþekkingu	  sem	  fágætt	  er	  að	  finna	  virðist	  vera	  farin	  sú	  leið	  að	  virkja	  

einn	   eða	   fáa	   starfsmenn	   til	   að	   sérhæfa	   sig	   í	   kennslu	   heyrnarlausra	   og	   mæta	   þannig	  

þörfum	  nemenda.	  Þó	  farið	  sé	  eftir	  lögum	  og	  reglum	  og	  kennarar	  og	  skólar	  sýni	  vilja	  og	  
metnað	  til	  að	  mæta	  þörfum	  heyrnarlausra	  nemenda,	  þá	  er	  staðreyndin	  samt	  sem	  áður	  

sú	   að	   heyrnarlaus	   nemandi	   í	   almennum	   skóla	   er	   alltaf	   aðgreindur	   frá	   heyrandi	  

nemendum.	   Þetta	   er	   ekki	   ásættanlegt	   fyrir	   nemendur	   og	   stríðir	   auk	   þess	   gegn	  
hugmyndafræði	   skóla	   án	   aðgreiningar.	   Ein	   lausn	   á	   þeim	   vanda	   og	   sú	   ákjósanlegasta	  

væri	  að	  kenna	  öllum	  nemendum	  og	  kennurum	  táknmál,	  að	  gera	  kennslu	  í	  táknmáli	  jafn	  

sjálfsagða	  og	  kennslu	  í	  öðrum	  tungumálum.	  	  

Það	  er	  nauðsynlegt	  fyrir	  heyrnarlausa	  nemendur	  að	  hafa	  fyrirmyndir	  í	  lífi	  sínu	  sem	  

deila	  sömu	  reynslu	  og	  þeir	  (Iðunn	  Ása	  Óladóttir,	  Davíð	  Bjarnason	  og	  Jónína	  Einarsdóttir,	  

2014).	   Nemendurnir	   sem	   mæta	   á	   námskeiðið	   hafa	   sumir	   hverjir	   fáar	   eða	   engar	  

fullorðnar	   táknmálsfyrirmyndir	   í	   lífi	   sínu.	   Í	  niðurstöðum	  er	  greint	   frá	  þeim	   tækifærum	  

sem	  nemendum	   gefast	   til	   að	   umgangast	   fullorðna	   heyrnarlausa	   einstaklinga	   sem	   eru	  

stoltir	  af	  máli	  sínu	  og	  menningu.	  Ólíkar	  fyrirmyndir	  með	  sterka	  sjálfsmynd	  sem	  þeir	  geta	  
mátað	   sig	   við.	   Skólasamfélagið	   getur	   gert	   heim	   heyrnarlausra	   sýnilegri	   með	   ýmsum	  

aðferðum	   eins	   og	   að	   bjóða	   fullorðnum	   heyrnarlausum	   í	   skólana	   til	   að	   ræða	   við	   alla	  

nemendur.	  Í	  samfélagi	  heyrnarlausra	  er	  unnið	  að	  ýmsum	  verkefnum	  sem	  hægt	  væri	  að	  
kynna	   og	   gefa	   kost	   á	   þátttöku	   bæði	   heyrandi	   og	   heyrnarlausra	   nemenda.	  Með	   þeim	  

hætti	  gæti	  skapast	  sameiginlegur	  vettvangur	  fyrir	  heyrnarlausa	  og	  heyrandi	  nemendur	  

sem	  yrði	  til	  þess	  að	  heimur	  heyrnarlausra	  yrði	  opnari	  og	  sýnilegri	  fyrir	  skólasamfélagið	  í	  

heild	  sinni.	  Það	  getur	  einnig	  gefið	  heyrnarlausum	  nemendum	  hugmyndir	  um	  hvað	  þeir	  

geta	  orðið	  sem	  heyrnarlausir	  einstaklingar	  þegar	  þeir	   fá	  að	  sjá	   fullorðna	  heyrnarlausa	  

einstaklinga	  og	  heyra	  frá	  lífi	  þeirra	  og	  starfi.	  	  

6.2 Námssamfélag	  kennara	  	  
Hátt	  hlutfall	  heyrnarlausra	  nemenda	  á	  heyrandi	  foreldra	  (Kristján,	  Sverrisson,	  munnleg	  

heimild,	   21.	  mars	   2016).	   Þessir	   foreldrar	   hafa	   oft	   lítinn	   aðgang	   að	  menningu	   og	  máli	  
heyrnarlausra	   og	   eru	   því	   í	   erfiðri	   stöðu	   til	   að	  miðla	   þessari	   þekkingu	   til	   barna	   sinna	  

(Ramsey,	  2004).	  Af	  þessum	  ástæðum	  má	  segja	  að	  hlutverk	  skóla	  og	  kennara	  verði	  í	  raun	  

veigameira	  í	  kennslu	  þessa	  nemendahóps	  því	  það	  eru	  mun	  meiri	  líkur	  á	  að	  heyrnarlausir	  
nemendur	  hefji	  skólagöngu	  sína	  með	  fátækari	  orðaforða	  og	  minni	  skilning	  á	  sjálfum	  sér	  

og	   sínu	   nánasta	   umhverfi	   en	   heyrandi	   nemendur	   (Ramsey,	   2004).	   Þessar	   aðstæður	  
nemenda	  kalla	  enn	  frekar	  á	  að	  kennarar	  búi	  yfir	  þekkingu	  svo	  þeir	  geti	  hannað	  umhverfi	  

sem	  byggir	  á	  menningu	  og	  máli	  sem	  nemendur	  hafa	  aðgang	  að.	  	  

Hugmyndafræði	   skóla	   án	   aðgreiningar	   felur	   í	   sér	   að	   kennarar	   hagi	  

kennslufyrirkomulagi	   sínu	   á	   þann	   hátt	   að	   allir	   nemendur	   geti	   notið	   sín	   (Steingerður	  

Ólafsdóttir	   o.fl.,	   2014).	   Heyrandi	   kennarar	   sem	  mæta	   á	   námskeiðið	   voru	   nýir	   í	   heimi	  
heyrnarlausra	   þegar	   þeir	   tóku	   við	   nemendum	   sínum	   og	   höfðu	   því	   litlar	   forsendur	   í	  

upphafi	  til	  að	  geta	  veitt	  nemendum	  sínum	  viðeigandi	  námsumhverfi.	  Á	  fundunum	  sem	  

kennararnir	  sátu	  og	  á	  námskeiðinu	  sem	  þeir	  tóku	  þátt	  í	  með	  nemendum	  sínum,	  fengu	  
kennararnir	   tíma	   og	   rými	   til	   að	   afla	   sér	   þekkingar	   á	  málefnum	   heyrnarlausra	   og	   efla	  

eigin	   færni	   í	   táknmáli.	   Líkt	   og	   greint	   var	   frá	   í	   niðurstöðum	   þá	   höfðu	   umræður	  

kennaranna	  á	   fundunum,	  sögur	  þeirra	  og	  áskoranir	   í	   starfi	   leitt	   til	  þess	  að	  starfsmenn	  
SHH	   voru	   upplýstari	   um	   hvernig	   hægt	   væri	   að	   styðja	   við	   kennarana	   á	   þeirra	  

starfsvettvangi.	   Stuðningurinn	   sem	   kennarar	   fengu	   var	   í	   formi	   fræðslu	   fyrir	  

samstarfsmenn	   og	   aukins	   táknmálsumhverfis	   fyrir	   nemendur.	   Þessi	   stuðningur	   gerði	  

kennarana	  betur	  í	  stakk	  búna	  til	  að	  veita	  nemendum	  sínum	  það	  námsumhverfi	  sem	  þeir	  

þurfa	  og	  eiga	  rétt	  á	  samkvæmt	  lögum	  og	  reglugerðum	  (lög	  um	  grunnskóla	  nr.	  91/2008;	  

Reglugerð	   um	   nemendur	   með	   sérþarfir	   í	   grunnskóla	   nr.	   585/2010).	   Niðurstöðurnar	  
bera	   vitni	   um	  mikilvægi	   þess	   að	   kennarar	   heyrnarlausra	   nemenda	   fái	   tíma	   til	   að	   efla	  

þekkingu	  sína	  og	  færni	   í	  táknmáli	  þar	  sem	  hlutverk	  þeirra	  og	  ábyrgð	  felur	  það	  í	  sér	  að	  

þeir	  geti	  átt	  í	  merkingarbærum	  samskiptum	  við	  nemendur	  sína.	  	  

Kennarar	   gegna	   ábyrgðarfullu	   hlutverki	   sem	   starfsmenn	   menntastofnana	   og	  

fyrirmyndir	   nemenda	   sinna.	   Þeir	   starfa	   eftir	   lögum	   og	   reglugerðum	   sem	   tilgreina	  

hlutverk	  þeirra	  sem	  kennarar	  heyrnarlausra	  nemenda	  og	  með	  hugmyndafræði	  skóla	  án	  

aðgreiningar	   að	   leiðarljósi	   (lög	   um	   grunnskóla	   nr.	   91/2008).	   Á	   fundunum	  eru	   ræddar	  
ýmsar	   vangaveltur	  um	   framkvæmd	  skóla	   án	  aðgreiningar	   sem	  og	  þróun	  þekkingar	  og	  

fagmennsku	  kennara.	  Kennarar	  veltu	  því	   fyrir	   sér	  hvort	  hugmyndafræðin	  standi	   í	   vegi	  

fyrir	  því	  að	  heyrnarlausir	  nemendur	  fái	  aðgang	  að	  því	  námsumhverfi	  sem	  þeir	  þurfa	  eða	  
hvort	  það	  væri	  ólík	   túlkun	   fagmanna	  á	  hugmyndafræðinni.	  Umræður	  kennaranna	  eru	  

mikilvægar	  því	  þær	  hvetja	  kennara	  og	  skóla	  til	  að	  íhuga	  stöðuna	  eins	  og	  hún	  er	  og	  þær	  

ákvarðanir	   sem	   þarf	   að	   taka	   hverju	   sinni	   til	   að	   efla	   starfshætti	   kennara	   og	   skóla.	   Í	  
umræðum	   kennara	   um	   ólík	   sjónarhorn	   á	   núverandi	  menntastefnu	   ræddu	   þeir	   einnig	  

um	   hugtakið	   blöndun	   sem	   þýðir	   að	   allir	   nemendur	   deila	   sama	   rými,	   eru	   saman	   í	  

kennslustofu	  en	  með	  ólíkt	  námsefni	  og	  gjarnan	  stuðningsmann	  sér	  við	  hlið	  (Steingerður	  
Ólafsdóttir	  o.fl.,	  2014).	  Ástæða	  þess	  að	  kennararnir	  tala	  um	  ólík	  sjónarhorn	  á	  skóla	  án	  

aðgreiningar,	   samhliða	   hugtakinu	   blöndun	   gæti	   verið	   sú	   að	   hugmyndafræði	   skóla	   án	  
aðgreiningar	  hafi	  ekki	  náð	  að	  skila	  sér	  fyllilega	  inn	  í	  skólana	  og	  starfshætti	  þeirra.	  Sér	  í	  

lagi	  þegar	  um	  heyrnarlausa	  nemendur	  er	  að	  ræða	  þar	  sem	  málaflokkur	  þeirra	  er	  þess	  

eðlis	  að	  sérfræðiþekking	  er	   í	  raun	  nauðsynleg.	  Niðurstöður	  sýna	  hversu	  mikilvægt	  það	  

er	   að	   skólasamfélagið	   í	   heild	   sinni	   ræði	   hugmyndafræði	   skóla	   án	   aðgreiningar	   og	  

framkvæmd	  hennar	   en	   ekki	   bara	   kennarar	   heyrnarlausra	   nemenda.	   Það	   er	   ekki	   síður	  
mikilvægt	   að	   stjórnvöld	   fundi	   með	   kennurum	   sem	   sjá	   um	   framkvæmd	   stefnunnar	   í	  

þeirri	  von	  að	  skilningur	  skapist	  á	  hlutverki	  kennara	  og	  skóla	  við	  framfylgd	  stefnunnar	  og	  

hvað	  þurfi	   til	   svo	  að	  unnt	   sé	  að	  vinna	  eftir	  þeim	  grundvallarskilgreiningum	  sem	  eru	  á	  
stefnunni.	   Fundir	   sem	  þessir	   veita	   kennurum	   sem	   starfa	   í	   anda	   skóla	   án	   aðgreiningar	  

aukin	   tækifæri	   til	  að	  vega	  og	  meta	  þær	  nálganir	  sem	  þeir	  nýta	   til	  náms	  heyrnarlausra	  

nemenda	   svo	   unnið	   sé	   í	   raun	   eftir	   hugmyndafræðinni.	   Leiða	   má	   að	   því	   líkur	   að	   ef	  

kennarar	   fái	   ekki	   tíma	   og	   rúm	   til	   að	   læra	   táknmál,	   ræða	   og	   íhuga	   starf	   sitt,	   þarfir	  
nemenda	  sinna	  og	  hvernig	  hægt	  sé	  að	  koma	  til	  móts	  við	  þær	  svo	  nemendur	  geti	  notið	  

sín	   náms-‐	   og	   félagslega	   þá	   er	   sjálfsagt	   hættara	   við	   að	   kennsla	   verði	   frekar	   í	   formi	  

blöndunar	  en	  skóla	  án	  aðgreiningar.	  

Rannsóknir	  sýna	  hversu	  mikilvægt	  það	  er	   fyrir	   líðan	  og	  starfsánægju	  kennara	  að	  

finna	   og	   upplifa	   stuðning	   í	   starfi	   (Snæfríður	   Dröfn	   Björgvinsdóttir	   og	   Anna-‐Lind	  

Pétursdóttir,	   2014).	   Hlutverk	   kennara	   heyrnarlausra	   nemenda	   er	   ábyrgðarfullt	   starf	  

sem	  krefst	  mikillar	  sérþekkingar	  sem	  er	  fágæt	  meðal	  heyrandi	  kennara.	   Í	  viðtölum	  við	  

kennarana	   lýstu	   þeir	   einsemdartilfinningum,	   skorti	   á	   samráði	   við	   samstarfsmenn	   og	  
áhyggjum	   yfir	   því	   að	   búa	   ekki	   yfir	   nægilegri	   færni	   til	   að	   geta	   veitt	   heyrnarlausum	  

nemendum	  námsumhverfi	  við	  hæfi.	  Við	  slíkar	  aðstæður	  er	  hætt	  við	  að	  kennarar	  finni	  til	  

vanmáttar	  og	  sektarkenndar	  yfir	  að	  búa	  ekki	  yfir	  þeirri	  þekkingu	  sem	  starf	  þeirra	  krefst	  
af	   þeim	   og	   upplifi	   uppgjöf	   í	   starfi.	   Fundirnir	   sem	   haldnir	   voru	   á	   námskeiðinu	  Gaman	  

saman	  komu	  til	  móts	  við	  þarfir	  þessara	  kennara.	  Þar	  gátu	  þeir	  fengið	  stuðning	  og	  leitað	  

ráða	  hjá	  öðrum	  fagmönnum.	  Fundirnir	  veittu	  þeim	  kost	  á	  að	  þróa	  fagmennsku	  sína	  og	  
bæta	   færni	   sína	   í	   táknmáli.	   Líkt	   og	   fram	   kom	   í	   niðurstöðum	  þá	   nýttist	   vettvangurinn	  

einnig	  döff	   kennurunum	  að	  því	   leyti	   að	  þeir	   fengu	   tækifæri	   til	   að	   vera	   í	   samstarfi	   við	  

aðra	   fagmenn	  sem	  vinna	  að	  sameiginlegum	  markmiðum	  og	  bera	  sameiginlega	  ábyrgð	  
(Nanna	  Kristín	  Christiansen,	  2011).	  Fundir	  sem	  þessir	  bera	  vott	  um	  gæðastarf	  sem	  allir	  

kennarar	  og	   fagmenn	   sem	  starfa	   í	   skóla	   án	  aðgreiningar	  ættu	  að	  hafa	   kost	   á	   að	   vera	  

þátttakendur	  í.	  Því	  er	  mikilvægt	  að	  skapa	  kennurum	  í	  skólum	  vettvang	  sem	  þennan	  til	  
að	  ígrunda	  starf	  sitt	  og	  ræða	  hvernig	  þeir	  vinna	  úr	  áskorunum	  sem	  þeir	  standa	  frammi	  

fyrir	   í	   starfi	   sínu.	  Námssamfélag	   líkt	  og	  það	  sem	  finna	  má	  hjá	  SHH	  eru	  mikilvægt	   fyrir	  
starfsþróun	  og	  fagvitund	  kennara.	  	  

Á	  fundina	  mæta	  kennarar	  með	  ólíkan	  bakgrunn,	  reynslu	  og	  þekkingu.	  Þessir	  ólíku	  

reynsluheimar	  sköpuðu	  ríkt	  lærdómssamfélag	  þar	  sem	  kennarar	  gátu	  skoðað	  og	  metið	  

starf	   sitt	   út	   frá	   nýjum	   og	   faglegum	   sjónarhornum.	   Það	   skipti	   ekki	  máli	   hversu	  mikilli	  

þekkingu	   kennararnir	   bjuggu	   yfir,	   þeir	   höfðu	   allir	   þörf	   til	   að	   ræða	   starf	   sitt	   við	   aðra	  
fagmenn	  og	  fá	  viðbrögð	  við	  eigin	  starfsháttum.	  

Það	   starf	   sem	   fram	   fer	  á	  námskeiðinu	  Gaman	  saman	   endurspeglar	  þau	  gildi	   sem	  

SHH	   hefur	   sett	   sér	   og	   eru	   frumkvæði,	   virðing	   og	   samvinna	   (Samskiptamiðstöð	  
heyrnarlausra	  og	  heyrnarskertra,	  e.d).	  Í	  vettvangsnótum	  mínum	  ritaði	  ég	  iðulega	  tvö	  til	  

þrjú	  orð	  sem	  mér	   fannst	  vera	   lýsandi	   fyrir	  vettvanginn.	  Þau	  orð	  sem	  ég	  ritaði	  gjarnan	  

hjá	  mér	  voru	  virðing	  og	  gleði.	  Virðing	  viðstaddra	  fyrir	  táknmáli	  og	  hverjum	  öðrum.	  Gleði	  

meðal	  nemenda,	  kennara	  þeirra	  og	  starfsmanna	  vegna	  þess	  samfélags	  sem	  myndaðist	  á	  
námskeiðinu.	  Þegar	  ég	  rýndi	  í	  gögnin	  mín	  skrifaði	  ég	  iðulega	  hjá	  mér	  orðið	  ábyrgð.	  Það	  

gerði	   ég	   vegna	   þeirrar	   samfélagslegu	   ábyrgðar	   sem	  mér	   fannst	   vera	   lýsandi	   fyrir	   þau	  

viðhorf	   sem	   voru	   ríkjandi	   meðal	   starfsmanna	   SHH.	   Ég	   tel	   stofnunina	   og	   starfsmenn	  

hennar	   sýna	   ábyrgð	   í	   verki	   með	   því	   að	   sýna	   frumkvæði	   og	   veita	   heyrnarlausum	  

nemendum	  sameiginlegan	  vettvang	  þar	  sem	  þeir	  geta	  þróað	  sjálfsmynd	  sína	  í	  gegnum	  
mál	   sitt	  og	  menningu.	  Ég	   tel	   einnig	  að	  vilji	   starfsmanna	  SHH	   til	   að	   styðja	   við	   kennara	  

heyrnarlausra	  nemenda	  í	  starfi	  vera	  merki	  um	  samfélagslega	  ábyrgð.	  	  

7 Lokaorð	  

Þegar	   ég	   var	   í	   menntaskóla	   stóð	   nemendum	   til	   boða	   eitt	   árið	   að	   velja	   táknmál	   sem	  

valgrein.	  Táknmál	  hafði	  alltaf	  hrifið	  mig	  og	  því	  greip	  ég	  tækifæri	  og	  skráði	  mig	  í	  þennan	  

valáfanga.	  Ég	  man	  vel	  eftir	  fyrsta	  tímanum.	  Kennarinn	  sem	  er	  döff	  kennari,	  byrjaði	  á	  því	  

að	   fara	   yfir	   kennsluáætlunina	   með	   nemendum	   og	   segja	   frá	   þeim	   verkefnum	   sem	  

framundan	   voru.	   Á	   meðal	   verkefna	   var	   ritgerð	   um	   menntasögu	   heyrnarlausra.	   Á	  

þessum	   tíma	  velti	   ég	  ekki	   fyrir	  mér	   samhenginu	  á	  milli	  menntasögu	  heyrnarlausra	  og	  
menningu	  þeirra	  og	  máls,	  ég	  var	  óþolinmóð	  og	  gaf	  mér	  ekki	  tíma	  til	  að	  hlusta	  eða	  leggja	  

skilning	  í	  þá	  fræðslu	  sem	  kennarinn	  var	  að	  leggja	  inn.	  Ég	  var	  komin	  til	  að	  læra	  táknmál	  

en	   ekki	   sögu	   og	   gerði	   því	   verkefnin	   af	  meiri	   nauðsyn	   en	   áhuga.	   Undanfarin	   ár	   hefur	  

hugur	   minn	   snúist	   um	   þessa	   rannsókn,	   mál	   og	   menningu	   heyrnarlausra	   og	   hlutverk	  
kennara.	  Ég	  hef	  loks	  áttað	  mig	  á	  og	  skilið	  mikilvægi	  þess	  að	  sögu	  heyrnarlausra	  sé	  haldið	  

á	   lofti.	   Þegar	   talmálsstefnan	   var	   við	   lýði	   þá	   taldi	   fagfólk	   að	   það	   væri	   að	   gera	  

heyrnarlausum	   börnum	   gott	   með	   því	   að	   banna	   þeim	   að	   nota	   táknmál.	   Sagan	   hefur	  
kennt	  okkur	  að	  svo	  var	  ekki.	  Í	  dag	  vitum	  við	  betur,	  við	  höfum	  lært	  af	  sögunni	  og	  vitum	  

hvað	  þarf	  til	  að	  veita	  heyrnarlausum	  nemendum	  viðeigandi	  námsumhverfi.	  Spurningin	  
er	  hvort	  skólakerfið	  sé	  þó	  í	  raun	  að	  mæta	  þörfum	  heyrnarlausra	  nemenda	  í	  dag.	  	  

Það	   er	   von	  mín	   að	  niðurstöður	   þessarar	   rannsóknar	   verði	   til	   þess	   að	   stjórnvöld	  

átti	  sig	  á	  þeirri	  ábyrgð	  sem	  er	  lögð	  á	  hendur	  kennara	  sem	  starfa	  í	  skóla	  án	  aðgreiningar.	  

Að	  skólar	  og	  kennarar	  sem	  hafa	  heyrnarlausa	  og	  heyrnarskerta	  nemendur	  átti	  sig	  enn	  
frekar	  á	  mikilvægi	  þess	  að	  nemendur	  þeirra	  fái	  aðgang	  að	  ríku	  táknmálsumumhverfi	  þar	  

sem	  nemendur	   geta	   átt	   í	   eðlilegum	  og	   áreynslulausum	   samskiptum.	  Að	  heyrnarlausir	  

nemendur	  fái	  námsumhverfi	  við	  hæfi,	  hafi	  aðgang	  að	  málfyrirmyndum	  í	  sínum	  skólum	  
og	  kost	  á	  að	  vera	  þátttakendur	  á	  námskeiðinu	  Gaman	  saman.	  

Frekari	   rannsókna	   á	   málefnum	   heyrnarlausra	   nemenda	   á	   Íslandi	   er	   sannarlega	  

þörf.	  Áhugavert	  væri	  til	  að	  mynda	  að	  gera	  rannsókn	  á	  félagslegri	  þátttöku	  heyrnarlausra	  

nemenda	   í	   skólum	   í	  dag.	  Einnig	  væri	  áhugavert	  að	  gera	   rannsókn	  á	  því	  námsefni	   sem	  

heyrnarlausum	  nemendum	  stendur	  til	  boða	  eða	  úttekt	  á	  námsumhverfi	  heyrnarlausra	  

nemenda	   og	   þekkingu	   á	   málefnum	   þeirra	   í	   þeim	   skólum	   þar	   sem	   heyrnarlausa	  

nemendur	   er	   að	   finna.	   Sjálf	   hef	   ég	   lært	   gríðarlega	   mikið	   á	   því	   lærdómsferli	   sem	  

rannsóknin	  hefur	  leitt	  mig	  í	  gegnum.	  Vinna	  við	  rannsóknina	  hefur	  aukið	  skilning	  minn	  á	  

málefnum	  heyrnarlausra	   og	   allra	   barna	   sem	   búa	   ekki	   yfir	   góðri	   færni	   á	   töluðu	  máli	   í	  

íslensku	   skólakerfi	  og	  gert	  mig	  meðvitaðri	  um	  starfshætti	  mína	  og	  það	  námsumhverfi	  

sem	  ég	  veiti	  nemendum	  mínum.	  	  

Viðauki	  1:	  Spurningarammi	  

Getur	  þú	  sagt	  mér	  aðeins	  frá	  þér	  og	  þínum	  bakgrunni?	  

	  

o Hver	  er	  menntun	  þín?	  
o Starfsheiti?	  
o Starfsreynsla?	  

	  

Segðu	  mér	  frá	  þeirri	  þekkingu	  sem	  þú	  bjóst	  yfir	  um	  kennslu	  heyrnarlausra	  og	  
heyrnarskertra	  nemenda	  þegar	  þú	  byrjaðir	  að	  vinna	  með	  þínum	  nemanda?	  

o Segðu	  mér	  frá	  hvernig	  þú	  lærðir	  táknmál?	  
o Hvenær	  byrjaðir	  þú	  þá	  að	  læra	  táknmál?	  
o Hvar	  og	  hver	  kennir	  eða	  kenndi	  þér	  táknmál?	  
o Hvernig	  gengur	  þér	  að	  tileinka	  þér	  málið?	  
o Hvað	  hjálpar	  þér	  að	  tileinka	  þér	  málið?	  
o Hverjar	  eru	  helstu	  áskoranirnar?	  

	  

Segðu	  mér	  aðeins	  frá	  Gaman	  saman.	  

	  

Getur	  þú	  sagt	  mér	  hvernig	  það	  kom	  til	  að	  þú	  byrjaðir	  að	  mæta	  á	  námskeiðið?	  	  

	  

Getur	  þú	  sagt	  mér	  hvaða	  áhrif	  það	  hefur	  á	  þig	  sem	  fagmanneskju	  að	  mæta	  reglulega	  á	  

námskeiðið	  Gaman	  saman?	  	  

	  

Getur	  þú	  sagt	  mér	  hvernig	  þátttaka	  þín	  á	  námskeiðinu	  styður	  þig	  í	  starfi?	  	  

o Áttu	  einhver	  dæmi	  sem	  þú	  getur	  deilt	  með	  mér?	  	  

	  

Að	  ýmsu	  er	  að	  að	  huga	  varðandi	  t.d.	  félagsleg	  samskipti	  og	  námsumhverfi	  þegar	  þú	  ert	  

með	  heyrnarlausan	  nemenda,	  hvað	  finnst	  þér	  skipta	  mestu	  máli	  þegar	  kemur	  að	  

þessum	  þáttum?	  Að	  hverju	  þarf	  að	  huga?	  

Getur	  þú	  sagt	  mér	  hvernig	  sú	  fræðsla	  og	  þær	  upplýsingar	  sem	  þú	  færð	  á	  Gaman	  saman	  

hjálpa	  þér	  að	  vera	  meðvitaðri	  um	  þarfir	  nemanda	  þíns?	  

	  

Skiptir	  það	  máli	  fyrir	  nemandann	  þinn	  að	  mæta	  reglulega	  á	  námskeiðið?	  	  

o Að	  hvaða	  leyti?	  
o Af	  hverju	  telurðu	  svo	  vera?	  

	  

Það	  er	  nokkuð	  breytt	  aldursbil	  á	  milli	  þeirra	  nemenda	  sem	  sækja	  námskeiðið.	  Telur	  þú	  

að	  það	  hafi	  eitthvað	  að	  segja	  um	  þátttöku	  nemenda	  eða	  líðan	  þeirra	  á	  námskeiðinu?	  

Ein	  spurning	  í	  lokin.	  Hvað	  myndir	  þú	  segja	  að	  væri	  helsti	  kosturinn	  við	  námskeiðið	  
Gaman	  saman?	  

Viðauki	  2:	  Samþykkisblað	  

Kæri	  viðmælandi	  	  

Ég	  heiti	  Gígja	   Jónsdóttir	  og	  er	  nemi	   í	   sérkennslufræðum	  við	  Háskóla	   Íslands.	  Ég	  er	  að	  

gera	  rannsókn	  sem	  snýr	  að	  námskeiðinu	  Gaman	  saman	  sem	  haldið	  er	  á	  SHH.	  Tilgangur	  

rannsóknarinnar	  er	  að	  varpa	   ljósi	  á	  það	  starf	  sem	  SHH	  vinnur	  að	  fyrir	   táknmálstalandi	  
nemendur	  og	  kennara	  þeirra.	  Markmiðið	  rannsóknarinnar	  er	  að	  skilja	  námstækifærin	  í	  

námsumhverfinu	  sem	  SHH	  skapar	   fyrir	  heyrnarlausa	  og	  heyrnarskerta	  nemendur	  með	  

það	   fyrir	   augum	   að	   kveikja	   umræðu	   um	   þá	   þætti	   sem	   skipta	   máli	   í	   námi	   þessa	  
nemendahóps.	  Markmiðið	   er	   jafnframt	   að	   rannsaka	   á	   hvaða	  hátt	   námskeiðið	  Gaman	  

saman	   gagnast	   kennurum	   heyrnarlausra	   nemenda	   í	   starfi	   og	   skoða	   á	   hvaða	   hátt	  
námskeiðið	   hjálpar	   þeim	   að	   verða	   betur	   til	   þess	   fallnir	   að	   huga	   að	   þörfum	  nemenda	  

sinna	  svo	  þeir	  geti	  notið	  sín	  í	  skóla	  og	  námi.	  	  

	  

Nafn	   þátttakenda	  mun	   hvergi	   koma	   fram	   og	   farið	   verður	  með	   allar	   upplýsingar	   sem	  
trúnaðarmál.	  Rannsóknin	  hefur	  verið	  tilkynnt	  til	  Persónuverndar.	  

	  

	  

Með	  bestu	  kveðju,	  

Gígja	  Jónsdóttir	  

	  

Ég	   undirrituð/undirritaður	   hef	   fengið	   upplýsingar	   og	   verið	   kynnt	   um	   tilgang	   þessarar	  

rannsóknar.	  

__________________________________________________	  

	  


